
Strategaeth Cyni Tanwydd y DU1

Rhagair y gweinidogion

Yn Chwefror 2001, cyhoeddwyd ein drafft ymgynghorol o Strategaeth Cyni

Tanwydd y DU, gan gyfleu ymrwymiad y Llywodraeth i roi terfyn ar falltod

cyni tanwydd i aelwydydd agored i niwed erbyn 2010, ac yn ceisio sylwadau

ar ein cynigion ar gyfer y ffordd ymlaen. Yr ydym yn ddiolchgar i’r

unigolion a’r cyrff niferus a ymatebodd i’r ymgynghoriad hwnnw, gan rannu

eu toreth profiad ac arbenigedd ar gyni tanwydd. 

Ers cyhoeddi’r Strategaeth ddrafft, mae dadansoddiad newydd, diweddarach

wedi dod i law, sy’n awgrymu bod nifer yr aelwydydd yn DU a ddiffinnir fel

rhai tanwydd-anghenus wedi gostwng o ryw 11⁄2 filiwn rhwng 1996 a 2000.

Ond ceir rhyw 4 miliwn o aelwydydd sy’n dal mewn cyni tanwydd ac a all

wynebu penderfyniadau anodd rhwng cadw’n gynnes ac angenrheidiau

sylfaenol eraill. Mae mwy o berygl y byddant yn dioddef afiechyd a chânt

fwy o anhawster i ymadfer os ânt yn sâl. Mae cyni tanwydd yn gosod costau

iechyd uwch ac mae’n ffactor yn y marwolaethau gormodol a geir bob gaeaf,

yn enwedig ymhlith pensiynwyr. Mae hefyd yn cyfrannu at anghynhwysiant

cymdeithasol ac yn effeithio ar addysg plant.

Mae’r Strategaeth yn nodi ymagwedd y Llywodraeth a’r Gweinyddiaethau

Datganoledig at fynd i’r afael â chyni tanwydd. Ar weithredu ymarferol y

mae’n canolbwyntio, ac ar gydweithio er mwyn sicrhau canlyniadau. Ni

ddylid ei hystyried, fodd bynnag, fel y gair olaf ar y mater, ond yn hytrach

fel cam ar y ffordd hir tuag at ddileu cyni tanwydd yn y DU. Mae cryn bellter

i fynd eto a byddwn yn parhau i gydweithio’n agos ag arbenigwyr yn y maes

i bennu’r dull gorau o fwrw ymlaen. Byddwn yn cyflwyno adroddiadau

blynyddol ar y cynydd a wneir a daliwn yn barod i adolygu a diwygio

polisïau yng ngoleuni’r profiad ymarferol.

RHAGARWEINIAD

Mae’r ddogfen hon yn nodi strategaeth y

Llywodraeth ar gyni tanwydd. Mae’n

canolbwyntio’n bennaf ar fesurau i wella

effeithlonrwydd ynni ac i leihau costau

tanwydd i aelwydydd tanwydd-anghenus, yn

hytrach nag ar fesurau incwm sy’n rhan o

ateb hir-dymor sy’n cael sylw yn y polisïau

ehangach ar dlodi ac anghynhwysiant

cymdeithasol.

Cafodd Cyd-Gr¯p y Gweinidogion ar Gyni

Tanwydd ei sefydlu ym mis Tachwedd 1999 i

gymryd trosolwg strategol ar y polisïau a’r

mentrau perthnasol sy’n effeithio ar gyni

tanwydd, ac i ddatblygu a chyhoeddi

strategaeth ar gyfer y DU a fyddai’n nodi

amcanion cyni tanwydd, targedau a’r polisïau

a fyddai’n cyrraedd yr amcanion hynny.

Cyhoeddwyd drafft ymgynghori’r Strategaeth

honno ym mis Chwefror 2001. Y ddogfen

hon yw’r Strategaeth derfynol, gan gymryd i

ystyriaeth yr ymatebion a gafwyd i’r drafft

ymgynghori. Gellir gweld yr ymatebion o dan

y drefn ymgynghori yn

www.dti.gov.uk/energy/fuelpoverty/index.ht

m. Nid yw o angenrheidrwydd yn ddatganiad

terfynol ar sut mae’r Llywodraeth yn bwriadu

mynd i’r afael â chyni tanwydd, gan y bydd

gwybodaeth yn datblygu yng ngoleuni

profiad. Mae’n defnyddio’r diffiniad cyffredin

o aelwyd danwydd-anghenus, sef un y mae

angen iddi wario mwy na 10% o’i hincwm er

mwyn cadw at drefn wresogi foddhaol. 

Crynodeb gweithredol

ACHOSION AC EFFEITHIAU CYNI
TANWYDD 

Cyfuniad o effeithlonrwydd ynni gwael

mewn cartrefi ac incwm isel yw prif achos

cyni tanwydd yn y DU. Mae’r ffactorau eraill

yn cynnwys maint rhai adeiladau o’i gymharu

â faint o bobl sy’n byw yno, a chost tanwydd.

Mae cyni tanwydd yn difetha ansawdd bywyd

pobl ac yn creu costau ehangach ar y

gymuned. Mewn perthynas ag iechyd pobl

sy’n byw mewn cartrefi oer y gwelir yr

effeithiau mwyaf uniongyrchol. Er bod y

peryglon hyn yn gymwys i bawb, mae’r

henoed, plant a’r rhai sy’n anabl neu sydd â

salwch hir-dymor yn arbennig o hawdd eu

niweidio. 

AMCANION A THARGEDAU

O’i gymharu â 1996, credir bod y nifer sy’n

danwydd-anghenus yn 2000 wedi gostwng o

ryw 51⁄2 miliwn i ryw 4 miliwn o aelwydydd

yn y DU.

Nod y Llywodraeth a’r Gweinyddiaethau

Datganoledig yn rhoi terfyn ar boendod cyni

tanwydd. Yn fwyaf arbennig, bydd yn ceisio

ffordd o ddileu malltod cyni tanwydd i

aelwydydd hawdd eu niweidio erbyn 2010.

Eir i’r afael â chyni tanwydd ar aelwydydd

eraill hefyd pan fydd cynnydd wedi’i wneud

ynghylch y grwpiau hawdd eu niweidio sy’n

cael y flaenoriaeth. Dyma’r targedau interim

penodol ar gyfer pob gwlad:

Cymru – Erbyn Mawrth 2004, bod wedi

helpu 38,000 o aelwydydd sy’n debyg o fod

yn danwydd-anghenus drwy gyfrwng y

Cynllun Effeithlonrwydd Ynni Cartref.

Lloegr – Erbyn 2004, bod wedi helpu

800,000 o aelwydydd hawdd eu niweidio

drwy gyfrwng y Cynllun Effeithlonrwydd

Ynni Cartref (HEES), a gaiff ei farchnata

bellach fel Tîm y Warm Front (WFT), a

lleihau o draean ar nifer y cartrefi yn y sector

cymdeithasol nad ydynt o safon ddechau (er

nad pob un o’r rhain sydd wedi’u meddiannu

gan aelwydydd tanwydd-anghenus).

Yr Alban – Erbyn 2006, sicrhau bod pob

aelwyd sy’n bensiynwyr ac yn denantiaid yn y

sector rhentu cymdeithasol yn byw mewn

cartref sydd â gwres canolog ac inswleiddio da.

Gogledd Iwerddon – Erbyn 2006, bod wedi

helpu o leiaf 40,000 o aelwydydd sydd mewn

cyni tanwydd drwy gyfrwng y Cynllun

Cartrefi Cynnes newydd a rhaglenni

partneriaeth.

Mae’r targedau gwahanol ar gyfer pob gwlad

yn adlewyrchu’r ddealltwriaeth bresennol o

natur a graddfa’r broblem.

CAMAU I FYND I’R AFAEL Â CHYNI
TANWYDD

Er mwyn cyrraedd y targedau hyn, nid yw’r

Llywodraeth a’r Gweinyddiaethau

Datganoledig yn credu y byddai un mesur yn

ddigonol. Yn hytrach, mae amrediad o

raglenni a mesurau wedi’u cyflwyno i roi

sylw i brif achosion cyni tanwydd:

� rhaglenni i wella effeithlonrwydd ynni

aelwydydd sy’n danwydd-anghenus. Mae’r

rhain yn cynnwys y gwahanol gynlluniau

effeithlonrwydd ynni cartref a geir yn y

pedair gwlad yn ogystal ag ymdrechion

drwy awdurdodau lleol a landlordiaid

cymdeithasol cofrestredig.

� parhau i weithredu i roi pwysau tuag i

lawr ar filiau tanwydd, gan sicrhau

triniaeth deg i’r lleiaf cefnog, a

chefnogaeth i ddatblygu mentrau’r

diwydiant ynni i ymladd cyni tanwydd.

� parhau i weithredu i fynd i’r afael â thlodi

ac anghynhwysiant cymdeithasol, gan

gydnabod mai problemau aml-

ddimensiwn yw’r rhain.

Bydd yr amrediad hwn o fesurau yn cydategu

ac yn cydadweithio â’i gilydd ac â

gweithgareddau pobl eraill megis y diwydiant

ynni.

Cafwyd nifer o ddatblygiadau newydd ers

cyhoeddi drafft ymgynghori’r strategaeth ym

mis Chwefror 2001. Ymdrinnir yn fanylach

â’r rhain yn y penodau perthnasol yn y

ddogfen hon. I grynhoi, maent yn cynnwys y

canlynol:

� Parthau Cynnes – ymagwedd ardal at

ddileu cyni tanwydd drwy gyd-drefnu

cymaint â phosibl, sydd bellach ar waith

� prinder peirianwyr nwy – camau wedi’u

cymryd i fynd i’r afael â’r prinder hwn

drwy ddefnyddio cynlluniau hyfforddi

newydd etc

� estyn y rhwydwaith nwy – gweithgor a

sefydlwyd i edrych ar y mater hwn wedi

cyflwyno adroddiad erbyn hyn i’r

Gweinidogion, gydag argymhellion

� cynlluniau peilot ar ffynonellau ynni

adnewyddadwy a micro CHP – ar fin cael

eu sefydlu i edrych ar sut y gall y

technolegau hyn gael eu defnyddio i

helpu’r tanwydd-anghenus, yn enwedig

mewn ardaloedd sydd heb gysylltiad â

nwy o’r prif gyflenwad

Bydd mynd i’r afael â chyni tanwydd drwy

gyflwyno mwy o arbed ynni a dulliau mwy

effeithlon o ddarparu gwres digonol yn helpu

hefyd i gyflwyno cyfraniad y sector domestig

tuag at raglen y Llywodraeth ar newid yn yr

hinsawdd. Mae’r Rhaglen Newid Hinsawdd a

gyhoeddwyd yn ddiweddar ar gyfer y DU yn

cynllunio ar gyfer arbed rhyw 5.5 MtC yn sgil

mesurau effeithlonrwydd ynni yn y sector

domestig.

MONITRO’R CYNNYDD

Er mwyn monitro’r cynnydd, mae’r

Llywodraeth yn bwriadu cyhoeddi

adroddiadau blynyddol a fydd yn nodi faint o

aelwydydd sydd mewn cyni tanwydd ac

ynghylch y ffactorau sy’n effeithio ar gyni

tanwydd (incwm, prisiau tanwydd a thai). Y

bwriad yw creu darlun cynhwysfawr o’r

cynnydd tuag at gyrraedd y targedau i

alluogi’r Llywodraeth i asesu a oes angen

unrhyw newidiadau mewn polisïau er mwyn

sicrhau bod y targedau’n cael eu bodloni.

ADOLYGU’R POLISI YNNI

Mae Uned Perfformiad a Blaengarwch Swyddfa’r

Cabinet ar hyn o bryd yn ymgymryd ag

arolwg strategol sylfaenol o bolisïau ynni’r

DU a chyflwynir adroddiad i’r Prif Weinidog

erbyn diwedd 2001.

Er bod ffocws yr arolwg yn llawer lletach na chyni

tanwydd, bydd yr adroddiad yn ystyried a

allai ei argymhellion ynghylch newidiadau

cyffredinol i’r polisi ynni gael effaith ar gyni

tanwydd yn benodol, a sut.

Y CAMAU NESAF

Dal i ddatblygu y mae Strategaeth Cyni Tanwydd y DU

ac mae nifer o faterion anodd yn parhau. Ym

Mhennod 9 nodir rhai o’r meysydd allweddol

a nodwyd fel rhai problemus (diffiniad,

targedau, cyd-drefnu, estyn y rhwydwaith

nwy/technolegau eraill, cartrefi anodd eu

cynhesu, tanfeddiannu, prinder peirianwyr

nwy) a sonnir am y camau sydd wedi’u

cymryd hyd yn hyn i fynd i’r afael â hwy. 

Byddai’r Llywodraeth yn croesawu unrhyw

sylwadau ac awgrymiadau pellach. Dylid

anfon y rhain at y cyswllt canlynol:

Ross Hunter

Y Tîm Cyni Tanwydd

Yr Adran Masnach a Diwydiant

Bae 1127

1 Victoria Street

Llundain

SW1H 0ET

e-bost: fuelpoverty@dti.gsi.gov.uk

Strategaeth Cyni Tanwydd y DU

CYNI TANWYDD

1.1 Aelwyd danwydd-anghenus yw un sy’n

methu â fforddio cadw’n ddigon cynnes am

gost resymol. Y diffiniad a dderbynnir yn

fwyaf cyffredin o aelwyd danwydd-anghenus

yw un y mae angen iddi wario mwy na 10%

o’i hincwm ar danwydd ac ar wresogi ei

chartref i safon ddigonol. Diffinnir hynny fel

rheol fel 21°C yn yr ystafell fyw a 18°C yn yr

ystafelloedd eraill sy’n cael eu meddiannu -

sef y ddau dymheredd a argymhellir gan

Fudiad Iechyd y Byd.

1.2 Yn bwysig ddigon, mae’r diffiniad yn

canolbwyntio ar yr hyn y byddai angen i bobl

ei wario, yn hytrach nag ar eu gwariant

gwirioneddol ar wres, a hynny am fod rhaid i

aelwydydd tanwydd-anghenus gydbwyso’r

angen am danwydd a hanfodion eraill, ac yn

methu yn aml iawn â chynhesu eu cartrefi’n

briodol. Hefyd, gallant fod yn y cartref am

ran helaethach o’r dydd, sy’n cynyddu cost

cadw’n gynnes. Ar hyn o bryd, ceir

gwahaniaethau yn y diffiniadau a ddefnyddir

gan y gwledydd yn y DU. Er hynny, mae’r

Llywodraeth wrthi’n gweithio gyda’r

Gweinyddiaethau Datganoledig i gyrraedd

diffiniad cytûn ar draws y DU gyfan.

1.3 Amcangyfrifir bod rhyw 51⁄2 miliwn o

aelwydydd tanwydd-anghenus yn y DU ym

1996. Erbyn 2000, amcangyfrifir y gall y

nifer fod wedi gostwng i ryw 4 miliwn o

aelwydydd.

1.4 Cafodd Cyd-Gr¯p o Weinidogion ei sefydlu

ym mis Tachwedd 1999 i gymryd trosolwg

strategol ar amrediad eang o bolisïau a

mentrau’r Llywodraeth sy’n effeithio ar gyni

tanwydd ac i ddatblygu a chyhoeddi

strategaeth ar gyfer y DU a fyddai’n nodi

amcanion cyni tanwydd, targedau a’r polisïau

a fyddai’n cyrraedd yr amcanion hynny. 

Strategaeth Cyni Tanwydd y DU 6

Pennod 1 Achosion ac effeithiau cyni tanwydd

1.5 Ym mis Chwefror 2001, lansiodd y

Llywodraeth ddrafft ymgynghori UK Fuel

Poverty Strategy. Yn unol â Deddf Cartrefi

Cynnes ac Arbed Ynni 2000 (gweler Blwch

1.1) a chan gymryd i ystyriaeth ymatebion y

broses ymgynghori, y ddogfen hon yw

Strategaeth Cyni Tanwydd y DU. Cydnabyddir

bod nifer o faterion anodd eto i gael eu datrys

gan y Llywodraeth a’r Gweinyddiaethau

Datganoledig. Wrth i syniadau a mentrau

ddatblygu, ac wrth i wahanol raglenni gael eu

cynnig a’u profi, caiff adroddiad cynnydd

blynyddol ei gyhoeddi ar sut y mae amcan y

Llywodraeth o godi pob aelwyd sy’n hawdd

ei niweidio o gyni tanwydd yn cael ei

fodloni.

1.6 Wrth ochr mesurau sydd wedi’u hanelu’n

uniongyrchol at gyni tanwydd, mae’r

Strategaeth hon yn ymdrin â pholisïau a

mentrau pwysig eraill sy’n lleihau cyni

tanwydd, ac a fydd yn cyfrannu’n sylweddol

at wireddu’r Strategaeth. Mae’r rhain yn

cynnwys strategaethau’r Llywodraeth a’r

Gweinyddiaethau Datganoledig ar gyfer tai,

ynni iechyd a thlodi ac anghynhwysiant

cymdeithasol. Mae rhagor o fanylion am y

strategaethau cysylltiedig hyn ar gael mewn

cyhoeddiadau eraill, fel y trydydd adroddiad

blynyddol ar dlodi ac anghynhwysiant

cymdeithasol, Opportunity for all - making

progress, Medi 2001. Mae’r Strategaeth yn

adeiladau hefyd ar A better quality of life - 

A strategy for sustainable development for the

UK, sy’n dangos sut y gall polisïau gyrraedd

aml-amcanion cymdeithasol, amgylcheddol ac

economaidd gan gyfrannu felly at ddatblygu

cynaliadwy.

FuelPovertyWelsh  20/11/01  6:28 PM  Page 6



Blwch 1.1 Deddf Cartrefi Cynnes ac 
Arbed Ynni 2000

Daeth y Ddeddf Cartrefi Cynnes ac Arbed Ynni, 

a gyflwynwyd gan David Amess gyda chefnogaeth

o du’r Llywodraeth ac ar draws y pleidiau, i rym

ym mis Tachwedd 2000. Mae’r Llywodraeth yn

croesawu’r ffaith bod y Ddeddf yn cydnabod yn

ffurfiol fod cyni tanwydd yn fater pwysig o les

cyhoeddus. Mae’r Ddeddf yn ei gwneud yn

ofynnol i Gynulliad Cenedlaethol Cymru a’r

Ysgrifennydd Gwladol yn Lloegr ’gyhoeddi a

gweithredu strategaeth ar gyfer lleihau cyni tanwydd

a phennu targedau ar gyfer rhoi’r strategaeth ar

waith’. Gan hynny, mae cyhoeddi a gwireddu’r’

Strategaeth hon yn bodloni telerau’r Ddeddf

Cartrefi Cynnes ar gyfer Lloegr. Caiff strategaeth

ar gyfer Cymru ei chyhoeddi o fewn 12 mis ar

ôl i’r Ddeddf gychwyn yng Nghymru yn gynnar 

yn 2002.

ACHOSION CYNI TANWYDD 

1.7 Achosir cyni tanwydd gan gyfuniad o

ffactorau, sy’n cynnwys:

� effeithlonrwydd ynni y cartref;

� costau tanwydd;

� incwm yr aelwyd.

1.8 Er bod gostyngiadau mewn prisiau ynni wedi

helpu aelwydydd tanwydd-anghenus, mae’n

amlwg bod incwm isel a phrisiau ynni yn

effeithio ar allu aelwydydd i wario digon ar

gadw’n gynnes. Fodd bynnag, y cyfuniad

rhwng hyn ac effeithlonrwydd ynni gwael

sy’n arwain at gyni tanwydd. Y tanwydd-

anghenus sydd â’r incwm cymedrig isaf (yn

unol â’r disgwyl, efallai), ond hefyd y costau

tanwydd cymedrig uchaf, fel y gwelir yn

Nhabl 4.5.

1.9 Gall hyn fod yn adlewyrchiad nid yn unig o

effeithlonrwydd ynni gwael ac o bosibl mwy

o angen am danwydd, fel y soniwyd uchod,

ond hefyd o’r math o systemau gwresogi

sydd ar gael, neu argaeledd y tanwyddau eu

hunain - nid oes cysylltiad â’r rhwydwaith

nwy ar gael mewn llawer o drefi bach a

phentrefi, yn arbennig yng nghefn gwlad. 

Fel awgrym o’r math o wahaniaethau costau,

amcangyfrifir y byddai’r aelwyd

nodweddiadol ym 1998 wedi gwario 40% yn

fwy ar gyfanswm eu defnydd ynni i gynnal yr

un safon cysur, pe baent yn defnyddio system

wresogi a oedd yn storio trydan yn hytrach na

system nwy. Dylid cadw mewn cof hefyd fod

cost tanwyddau eraill megis olew a nwy

potel, a siarad yn gyffredinol, yn amrywio

cryn dipyn.

1.10 Gall maint yr annedd fod yn ffactor arall y tu

cefn i gyni tanwydd. Mae aelwydydd yng

ngraddau gwaethaf cyni tanwydd yn tueddu i

fod mewn adeiladau sydd, ar gyfartaledd, yn

sylweddol fwy o ran eu harwynebedd. Y prif

resymau am danfeddiannu yw bod y plant

wedi tyfu ac ymadael â chartref y teulu, neu

fod priod wedi marw neu wedi ymadael. 

Mae tanfeddiannu yn fater cymhleth, a cheir

rhesymau cymdeithasol da yn aml dros beidio

â symud i eiddo llai. Mae pobl h˘n yn

arbennig yn tueddu i ddibynnu ar

rwydweithiau cymunedol lleol cryf, a gall y

cysylltiadau hyn ddwyn gwir fanteision ar

gyfer iechyd a manteision eraill. Trafodir y

mater hwn ymhellach yn Atodiad A,

paragraffau 31-35.

Strategaeth Cyni Tanwydd y DU

Pennod 1  Achosion ac effeithiau cyni tanwydd

EFFEITHIAU CYNI TANWYDD 
AR WAHANOL GRWPIAU
CYMDEITHASOL

1.11 Gall cyni tanwydd ddifetha ansawdd bywyd

ac iechyd pobl, yn ogystal â gosod costau

ehangach ar y gymuned. Mae cartrefi oer yn

cynyddu tebygrwydd afiechyd, ac mae’r

oerfel yn gwaethygu afiechydon fel y ffliw,

clefyd y galon a strôc. Hefyd gall cartrefi oer

hybu twf ffyngau a niferoedd euddon llwch

t˘. Mae’r euddon hyn wedi’u cysylltu ag

anhwylderau fel asthma. Gall afiechyd arwain

at absenoldeb gorfodol o’r gwaith, a gall rhai

mathau o salwch, megis clefyd anadliadol,

gyfyngu ar ddewisiadau cyflogaeth i bobl

sydd heb waith. Mae’r angen i wario cyfran

uchel o’u hincwm ar danwydd yn golygu bod

aelwydydd tanwydd-anghenus yn gorfod

gwneud penderfyniadau anodd am hanfodion

eraill y cartref. Gall hyn arwain at ddeiet

gwael a/neu dynnu’n ôl o’r gymuned.

1.12 Er bod peryglon cyni tanwydd ac afiechyd

sy’n gysylltiedig ag oerfel yn gymwys i bawb,

mae’r henoed, teuluoedd â phlant a deiliaid t˘

sy’n anabl neu sy’n dioddef salwch hir-dymor

yn arbennig o hawdd eu niweidio. Ceir pobl

sydd yn y grwpiau risg-uchel hyn mewn

mwy na hanner yr aelwydydd yn y DU.

Maent hefyd yn debyg o fod gartref am fwy

o’r dydd, a thrwy’r dydd o bosibl, fel bod

angen gwres am fwy o’r amser nag ar

aelwydydd eraill. Mae’r Llywodraeth a’r

Gweinyddiaethau Datganoledig o’r farn y

dylai’r aelwydydd hawdd-eu-niweidio hyn

gael cymorth fel blaenoriaeth.

Pobl h˘n

1.13 Deiliaid t˘ sy’n 60 oed neu drosodd yw

cyfran fawr o’r tanwydd-anghenus - mae

bron hanner yr aelwydydd tanwydd-anghenus

yn Lloegr a’r Alban yn cynnwys pobl h˘n.

1.14 Mae effeithiau ffisiolegol oerfel yn hysbys.

Mae gwrthsafedd i glefydau anadliadol yn

gostwng pan fydd y tymheredd yn gostwng o

dan 16°C (Collins K J, 1986). Mae tymheredd

o dan 12°C yn arwain at godi pwysau’r

gwaed (Collins et al, 1985) yn sgil culhau’r

llestri gwaed, sydd hefyd yn arwain at

dewhau’r gwaed wrth i hylif gael ei golli o’r

cylchrediad. Mae hyn, gyda chynnydd yn

lefelau ffibrinogen oherwydd heintiadau

anadliadol yn y gaeaf, yn gysylltiedig â

chynnydd mewn marwolaethau yn sgil

thrombosis coronaidd mewn tywydd oer. 

Y cylchrediad sy’n achosi rhyw hanner y

marwolaethau gormodol yn y gaeaf,

oherwydd y ffactorau uchod.

1.15 Yn y DU rhwng Rhagfyr a Mawrth, o

flwyddyn i flwyddyn, ceir rhwng 20,000 a

50,000 o farwolaethau gormodol o’i

gymharu â gweddill y flwyddyn1. Mae pobl

h˘n yn treulio llawer mwy o amser yn y

cartref. Mae’r berthynas rhwng tymheredd o

dan do ac afiechyd yn un gymhleth, ac mae

ffactorau eraill megis mynd y tu allan a

phatrymau ymddygiad yn gysylltiedig â hi. 

Er mwyn astudio effaith cartrefi oer ar iechyd,

mae astudiaeth sydd wedi’i hariannu gan y

Llywodraeth yn yr arfaeth ar gyfer 2001-04 i

edrych ar effaith yr HEES/WFT newydd ar

iechyd y derbynwyr (gweler paragraff 4.56).

Strategaeth Cyni Tanwydd y DU 8

1 O wybodaeth a roddwyd gan y Swyddfa Ystadegau Gwladol.

FuelPovertyWelsh  20/11/01  6:28 PM  Page 8



1.16 Hefyd, mae oerfel yn peri anghysur arall i

bobl h˘n, er enghraifft gwaeth poenau

crydcymalau, ac yn cyfrannu at deimlad

cyffredinol o salwch.

1.17 Mae ymchwil yn awgrymu bod damweiniau

yn y cartref, gan gynnwys rhai angheuol, yn

fwy cyffredin mewn cartrefi oer yn y gaeaf.

Gallant arwain at gyfnodau hir o beidio â

symud o gwmpas, sy’n ei gwneud yn anos

byth i bobl h˘n gadw’n gynnes. Gall fod

angen i bobl fynd i mewn i ofal preswyl

oherwydd eu hanafiadau, neu am na allant

fyw yn eu cartref oer mwyach.

1.18 Gall cyni tanwydd waethygu’r pellter

cymdeithasol y mae llawer o aelwydydd h˘n

yn ei deimlo hefyd; ni allant fforddio mynd

allan; neu mae arnynt ofn mynd allan am eu

bod yn gwybod y deuant i mewn yn oer, i

gartref oer; neu maent yn anfodlon gwahodd

cyfeillion i d˘ oer. Mae’r ffactorau hyn yn

lleihau lles cymdeithasol ac ansawdd bywyd

aelwydydd h˘n.

Plant

1.19 Teuluoedd â phlant yw 15-20% o’r

aelwydydd tanwydd-anghenus2. Mae plant yn

arbennig o agored i anhwylderau anadliadol

megis asthma, sydd wedi’u cysylltu â chartrefi

oer a llaith.

1.20 Mae cartrefi oer hefyd yn cynyddu’r amser y

mae’n ei gymryd i wella ar ôl clefydau eraill,

felly gall plant fod i ffwrdd o’r ysgol fwy,

sy’n effeithio ar eu haddysg a’u datblygiad.

Gall gwaith cartref ddioddef hefyd os yw’r

teulu wedi’i wasgu i un rhan fach o’r cartref,

ac nad oes unman i’r plant astudio’n dawel.

Mae cyni tanwydd felly yn amharu ar y

cyfleoedd sydd ar gael i blant.

Pobl sy’n anabl neu sy’n dioddef
salwch hir-dymor

1.21 Gall cyni tanwydd waethygu afiechyd a

dioddefaint y rhai sy’n anabl neu sy’n dioddef

salwch hir-dymor. Mae’n debyg o waethygu

problemau sydd eisoes yn bod ac ychwanegu

at yr amser ymadfer. Gall cartrefi oer ei

gwneud yn anos i gynhalwyr ofalu am bobl

sy’n dioddef salwch dybryd neu gronig, y

bydd yn rhaid i fwy ohonynt fynd yn

ddiangen i’r ysbyty - neu yn barhaol i gartref

nyrsio.

1.22 Gan hynny, gall cost afiechyd sy’n

gysylltiedig ag oerfel gael ei gyfrif mewn

mwy na’r diflastod a berir i’r unigolion o dan

sylw. Mae mwy o afiechyd yn ychwanegu at y

pwysau ar y gwasanaethau iechyd a gofal

cymdeithasol.

Strategaeth Cyni Tanwydd y DU

Pennod 1  Achosion ac effeithiau cyni tanwydd

CYFLWYNIAD

2.1 Nod y Llywodraeth a’r Gweinyddiaethau

Datganoledig yw ceisio rhoi terfyn ar

broblem cyni tanwydd. Yn arbennig, byddant

yn ceisio rhoi terfyn ar boendod cyni

tanwydd i aelwydydd sy’n hawdd eu

niweidio erbyn 2010. Eir i’r afael â chyni

tanwydd mewn aelwydydd eraill hefyd pan

fydd cynnydd wedi’i wneud ar y grwpiau

hawdd eu niweidio sy’n cael y flaenoriaeth.

2.2 Y flaenoriaeth gyntaf felly yw sicrhau na fydd

unrhyw ddeiliad t˘ h˘n, unrhyw deulu â

phlant, nac unrhyw ddeiliad t˘ sy’n anabl neu

sy’n dioddef salwch hir-dymor yn gorfod

mentro afiechyd oherwydd cartref oer erbyn

2010. Mae’r deiliaid t˘ hyn yn arbennig o

agored i ganlyniadau cyni tanwydd ar gyfer

iechyd. Yn 2000, yr oedd 3 miliwn o

aelwydydd o’r fath, rhyw 85% o’r holl bobl

tanwydd-anghenus yn y DU.

2.3 Pan fydd cynnydd wedi’i wneud ar y grwpiau

hawdd eu niweidio sy’n cael y flaenoriaeth,

caiff y ffocws ei ehangu i gynnwys yr

oedolion iach hynny sydd mewn cyni

tanwydd. Er eu bod mewn llai o berygl o

afiechyd, mae’r deiliaid t˘ hyn yn dal i

ddioddef y problemau eraill sy’n gysylltiedig

â chyni tanwydd.

2.4 Erbyn 2004, disgwylir y bydd dros 1.1

miliwn o aelwydydd y DU wedi derbyn gwell

gwres ac inswleiddio drwy’r rhaglenni

penodol ar gyni tanwydd, gydag adeiladau

eraill yn cael eu gwella drwy raglenni

cyffredinol y sector cymdeithasol. Bydd bron

y cyfan o’r aelwydydd a gaiff gymorth mewn

cyni tanwydd neu mewn perygl o gyni

tanwydd.

Strategaeth Cyni Tanwydd y DU 10

Pennod 2 Targedau’r DU

2.5 Mae’r targedau interim ym Mlwch 2.1 yn

adlewyrchu’r ddealltwriaeth gyfredol o natur

a graddfa’r broblem ymhob gwlad. Ym

Mhennod 3, nodir polisïau ar gyfer y DU

gyfan. Mae Penodau 4 (Lloegr), 5 (Yr

Alban), 6 (Cymru) a 7 (Gogledd Iwerddon)

yn nodi strategaethau’r gwledydd unigol. 

Blwch 2.1 Targedau interim y 
gwledydd unigol ar gyfer 
mynd i’r afael â chyni tanwydd

Lloegr

O fewn y targed cyffredinol ar gyfer 2010, y

targed interim ar gyfer Lloegr yw y caiff 800,000 

o aelwydydd agored i niwed eu cynorthwyo erbyn

2004 drwy’r Cynllun HEES/WFT, ynghyd â

gostyngiad o draean yn nifer yr adeiladau yn y

sector cymdeithasol nad ydynt o safon ddechau

(er nad pob un o’r rhain sydd wedi’u meddiannu

gan aelwydydd tanwydd-anghenus).

Yr Alban

O fewn y targed cyffredinol, targed y

Weithrediaeth erbyn 2006 yw sicrhau bod yr holl

aelwydydd sy’n bensiynwyr ac yn denantiaid yn y

sector rhentu preifat yn byw mewn cartref â

gwres canolog ac inswleiddio da.

Cymru

Mae Cynllun Strategol y Cynulliad GwellCymru a’i

olynydd “Cynllun Cymru 2001” wedi pennu targed

o helpu 38,000 o aelwydydd hawdd eu niweidio,

yn y sector preifat yn bennaf, drwy’r Cynllun

Effeithlonrwydd Ynni Cartref erbyn Mawrth 2004.

Gogledd Iwerddon

Targed interim Gogledd Iwerddon yw bod wedi

helpu o leiaf 40,000 o aelwydydd mewn cyni

tanwydd erbyn 2006, yn bennaf drwy’r Cynllun

Cartrefi Cynnes newydd.

FuelPovertyWelsh  20/11/01  6:28 PM  Page 10



2.6 Y dull cyffredin yw mynd i’r afael â’r

broblem drwy’r canlynol:

� rhaglenni i wella effeithlonrwydd ynni

cartref aelwydydd tanwydd-anghenus;

� parhau i weithredu i gadw pwysau tuag i

lawr ar filiau tanwydd, gan sicrhau

triniaeth deg i’r lleiaf cefnog, a chymorth i

ddatblygu mentrau’r diwydiant ynni i

ymladd cyni tanwydd;

� parhau i weithredu i fynd i’r afael a thlodi,

incwm isel ac anghynhwysiant

cymdeithasol.

2.7 Mae’r targedau sydd wedi’u pennu ar gyfer y

gwahanol raglenni wedi’u seilio ar allbynnau,

er mwyn sicrhau bod modd mesur y cynnydd

ar y rhain yn ddi-oed. Eto i gyd, caiff effaith

gyfun gyffredinol y rhaglenni hyn ei monitro

ar sail y canlyniadau, a hynny fel rhan o

fonitro’r strategaeth yn gyffredinol. Nodir

hyn yn fanylach ym Mhennod 8 ac Atodiad E.

Mae’r Llywodraeth a’r Gweinyddiaethau

Datganoledig yn bwriadu monitro’r cynnydd

yn ofalus ac maent yn dal yn fodlon adolygu

a diwygio’r polisïau yng ngoleuni’r profiad

ymarferol

AELWYDYDD AGORED I NIWED

2.8 Bydd deiliaid t˘ h˘n, teuluoedd â phlant a

deiliaid t˘ sy’n anabl neu sy’n dioddef salwch

hir-dymor yn cael eu helpu drwy’r cyfuniad o

fesurau a ddangosir uchod. Mae’r mesurau

hyn wedi’u dylunio i sicrhau bod y mwyafrif

mawr o’r aelwydydd hawdd eu niweidio yn

cael eu symud allan o gyni tanwydd. Er

hynny, mae’n debyg y ceir rhai aelwydydd y

mae eu hamgylchiadau unigol yn gofyn am

fesurau ychwanegol neu wahanol. Er

enghraifft, bydd rhai adeiladau’n rhy fawr i’r

aelwyd, neu wedi dirywio gormod. Hefyd,

gall rhai aelwydydd fod yn symud i mewn ac

allan o gyni tanwydd wrth i’w hamgylchiadau

personol newid, neu wrth symud rhwng

adeiladau.

2.9 Mae’r Llywodraeth a’r Gweinyddiaethau

Datganoledig yn bwriadu archwilio nifer o

fesurau posibl eraill ar gyfer cartrefi o’r fath,

fel y disgrifir ym Mhennod 9. Yr arfaeth yw

defnyddio’r cynlluniau arbrofol a ddisgrifir

ym Mlychau 4.5 a 4.7 i borthi datblygiad

pellach y rhaglenni.

DEILIAID T∑ SY’N OEDOLION IACH

2.10 Er bod cryn dipyn yn llai o berygl afiechyd i

ddeiliaid t˘ sy’n oedolion iach, maent yn

dioddef problemau eraill cyni tanwydd yr un

fath. 

2.11 Caiff rhai sy’n byw mewn eiddo yn y sector

cymdeithasol eu helpu drwy’r rhaglenni

penodol yn y maes hwn. Er enghraifft, mae’r

Llywodraeth wedi ymrwymo i sicrhau bod yr

holl dai cymdeithasol yn Lloegr yn ddechau

erbyn 2010, gan gynnwys yr amcan y dylai

anheddau gynnig mesur rhesymol o gysur

thermol.

2.12 Y broblem anhawsaf yw’r oedolion iach,

tanwydd-anghenus hynny sy’n byw yn y

sectorau perchen-feddiannu a rhentu preifat.

O’u cymharu â deiliaid t≥ hawdd ei niweidio,

gallent symud i mewn ac allan o gyni

tanwydd wrth i’w hamgylchiadau personol

newid - er enghraifft, symud i mewn ac allan

o gyflogaeth, a symud rhwng adeiladau.

Strategaeth Cyni Tanwydd y DU

Pennod 2  Targedau’r DU

2.13 Mae’r newidiadau yng nghyfansoddiad y

tanwydd-anghenus rhwng 1996 a 1998 yn

awgrymu y gall y mesurau a’r mentrau

ehangach i fynd i’r afael â thlodi a hybu

cynhwysiant cymdeithasol fod wedi helpu

llawer o aelwydydd oedolion i adael cyni

tanwydd o’u hôl. Cânt eu helpu hefyd drwy’r

ymdrechion i wella safon llety rhentu preifat;

camau parhaus i gynnal pwysau tuag i lawr ar

filiau tanwydd; sicrhau triniaeth deg i’r lleiaf

cefnog; a chymorth i ddatblygu mentrau’r

diwydiant ynni i ymladd cyni tanwydd. Mae’r

mesurau hyn yn golygu mai dim ond am

gyfnodau byr y bydd llawer o ddeiliaid t≥

sy’n oedolion iach yn syrthio i gyni tanwydd

yn gyffredinol, er enghraifft wrth symud

rhwng swyddi neu tra byddant yn y brifysgol

neu’r coleg.

2.14 Er hynny, mae’r Llywodraeth a’r

Gweinyddiaethau Datganoledig yn cydnabod

y gall fod nifer sylweddol o ddeiliaid t≥

mewn oed sy’n profi cyni tanwydd yn y

tymor hir oherwydd cyflwr eu heiddo. Fel y

dengys Tabl 4.4, mae lefelau incwm llawer

o’r oedolion tanwydd-anghenus iach gryn

dipyn yn uwch na’r trothwy ar gyfer budd-

daliadau sy’n gysylltiedig ag incwm. I’r

aelwydydd hyn, prif achosion cyni tanwydd

yw effeithlonrwydd ynni gwael a maint mawr

y cartref.

2.15 Os effeithlonrwydd ynni gwael yw prif achos

cyni tanwydd, gall rhaglenni megis

cynlluniau’r Ymrwymiad Effeithlonrwydd

Ynni roi cymhorthdal ar gyfer gwelliannau

effeithlonrwydd ynni i bob deiliad t≥. Er

hynny, mae’n anos targedu rhaglen sy’n cael

ei hariannu drwy gyfrwng grant yn benodol

ar yr aelwydydd hyn, y gall eu hamgylchiadau

personol newid ac a all symud rhwng

adeiladau. 

2.16 Anodd yw mynd i’r afael â chyni tanwydd

pan fydd hynny’n deillio’n bennaf o faint yr

eiddo. Mae dewis eiddo, yn enwedig ymhlith

perchen-feddianwyr, yn fater personol iawn

ac mae’n golygu ystyried amrywiaeth o

ffactorau. Gall maint rhai adeiladau olygu y

bydd y deiliad t≥ yn aros mewn cyni tanwydd

hyd yn oed os caiff pob gwelliant

effeithlonrwydd ynni rhesymol ei ddarparu.

2.17 Cydnabyddwyd maint a natur yr anawsterau

hyn gan y rhai a ymatebodd i’r drefn

ymgynghori. Ychydig o awgrymiadau a

wnaed, fodd bynnag, o ran ffyrdd i ddatrys y

problemau.

2.18 Blaenoriaeth y Llywodraeth a’r

Gweinyddiaethau Datganoledig yw ceisio rhoi

terfyn ar boendod cyni tanwydd i aelwydydd

hawdd eu niweidio erbyn 2010. I roi terfyn

ar bob cyni tanwydd, bwriadant weithio

mewn partneriaeth â grwpiau buddiant i

archwilio’r potensial ar gyfer mecanweithiau

cost-effeithiol i helpu aelwydydd tanwydd-

anghenus a ddelir gan oedolion a fygythir gan

gyni tanwydd tymor-hwy. Os ceir llwyddiant,

defnyddir y gwaith hwn i roi ffurf i

ddylunwaith rhaglenni unwaith y gwnaed

cynnydd ar y broblem ymhlith grwpiau

blaenoriaethol sy’n agored i niwed.

Strategaeth Cyni Tanwydd y DU 12

CYFLWYNIAD

3.1 Mynd i’r afael â gwreiddiau cyni tanwydd

drwy wella tai sy’n aneffeithlon o safbwynt

ynni, lleihau biliau tanwydd a chael gwared

ag incwm isel oedd, ac yw, ymagwedd

gyffredinol y Llywodraeth a’r

Gweinyddiaethau Datganoledig o hyd. Yn y

bennod hon nodir y polisïau cyffredin sydd ar

waith ledled y DU neu Brydain Fawr o dan y

penawdau canlynol:

� mesurau effeithlonrwydd ynni (gwelir

manylion pellach yn Atodiad A)

� mesurau’r farchnad ynni (gwelir manylion

pellach yn Atodiad B)

� mesurau cynhwysiant cymdeithasol

(gwelir manylion pellach yn Atodiad C)

3.2 Mae eisiau i’r camau a gymerir i leihau cyni

tanwydd fod o fewn cyd-destun ehangach

polisi’r Llywodraeth ar ddatblygiad

cynaliadwy a newidiadau hinsawdd. Mae

Blwch 3.1 yn dangos sut y bydd mynd i’r

afael â chyni tanwydd hefyd yn cyfrannu at y

frwydr yn erbyn newidiadau hinsawdd.

MESURAU EFFEITHLONRWYDD YNNI

3.3 Gall hybu effeithlonrwydd ynni cartrefi drwy

well inswleiddio a gwresogi helpu llawer o

aelwydydd i symud oddi wrth gyni tanwydd.

Mae’r Llywodraeth a’r Gweinyddiaethau

Datganoledig wedi cyflwyno cyfres o raglenni

i fynd i’r afael ag effeithlonrwydd ynni gwael

ymhlith tai y sector cymdeithasol a’r sector

preifat. Am fod y mwyafrif o’r rhaglenni hyn

yn unigol i bob gwlad (er enghraifft y

gwahanol Gynlluniau Effeithlonrwydd Ynni

Cartref), cânt eu disgrifio’n llawnach yn y

bennod ar y wlad berthnasol.

Pennod 3 Mesurau cyffredin ar gyfer mynd i’r afael â
chyni tanwydd

Blwch 3.1  Newid Hinsawdd

Bydd cymryd camau i fynd i’r afael â chyni

tanwydd yn cyfrannu hefyd at y frwydr yn erbyn

newidiadau hinsawdd: un o’r bygythiadau

amgylcheddol mwyaf difrifol sy’n wynebu’r byd

heddiw. Ar 17 Tachwedd 2000, cyhoeddodd y

Llywodraeth a’r Gweinyddiaethau Datganoledig

raglen y DU ar gyfer gwrthweithio newidiadau

hinsawdd.  Mae’r rhaglen yn nodi sut y bydd y DU

yn cyrraedd ei tharged Kyoto o dorri allyriannau

nwyon t˘ gwydr 12.5% islaw lefelau 1990 erbyn

2008-2012 a symud tuag at ei nod domestig o

dorri 20% ar allyriannau deuocsid carbon erbyn

2010. Mae’r rhaglenni hefyd yn dechrau sefydlu

polisïau a ddylai sicrhau toriadau pellach mewn

allyriannau yn y tymor hirach ac yn amlinellu ystod

eang o bolisïau a mesurau arfaethedig sy’n ymdrin

â phob sector yn economi’r DU, gan gynnwys y

sector domestig.

Mae’r Llywodraeth wedi cadarnhau na fydd yn

gosod trethi newydd ar ddefnyddio tanwydd a

ph¯er yn y cartref.  Byddai hynny’n creu effaith

gymdeithasol annerbyniol ac yn mynd yn groes i

bolisïau cyni tanwydd.  Byrdwn canolog polisi’r

DU o leihau allyriannau o aelwydydd yw drwy

fesurau i wella effeithlonrwydd ynni, gan gynnwys

yr Ymrwymiad Effeithlonrwydd Ynni (EEC)

newydd, gwell safonau mewn cyfarpar ac ar labeli,

safonau uwch o ran rheoliadau adeiladu, a chamau

i hybu moderneiddio cynlluniau gwresogi

cymunedol. Mae’r Llywodraeth hefyd yn hybu

mwy o ddefnyddio ar fathau adnewyddadwy o

ynni a Gwres a Ph¯er Cyfan (CHP).

Yn ogystal â lleihau allyriannau nwyon t˘ gwydr,

dylai’r mesurau hyn hefyd helpu deiliaid t˘ i arbed

arian ar filiau ynni a gwneud eu cartrefi’n fwy

cysurus.

Yr Ymrwymiad Effeithlonrwydd Ynni

3.4 Mae’r Ymrwymiad Effeithlonrwydd Ynni

(Safonau Perfformiad Effeithlonrwydd Ynni

o’r blaen) yn rhwymedigaeth ar gyflenwyr

trwyddedig nwy a thrydan i annog neu helpu

cwsmeriaid domestig i ymgymryd â mesurau

effeithlonrwydd ynni. Daw i rym ar gyfer

Prydain Fawr yn Ebrill 2002, gyda chynllun

ar wahân ar gyfer Gogledd Iwerddon.

3.5 Bydd y rhaglen bresennol ar gyfer safonau

perfformiad, a sefydlwyd gan y Rheolydd

Ynni o dan ei ddyletswydd i hybu defnyddio

nwy a thrydan yn effeithlon, yn rhedeg tan

2002. Yn sgil estyn y rhaglen i gyflenwyr

nwy a chynyddu’r gwariant targed o £1.00 i

£1.20 y defnyddiwr/tanwydd, mae’r gwario

wedi dyblu i ryw £50 miliwn y flwyddyn

dros 2000-02 o’i gymharu a 1995-2000.

Mae’r cyflenwyr ynni yn adennill y costau hyn

fel rhan o’r taliadau a godir ar gwsmeriaid.

3.6 Mae Deddf Cyfleustodau 2000 (gweler

paragraffau 3.36-3.37) yn trosglwyddo’r

cyfrifoldeb dros y rhaglen hon o’r Rheolydd

i’r Llywodraeth. Bydd y Llywodraeth yn

gweithredu rhaglen 3-blynedd newydd o fis

Ebrill 2002, ac mae’n arfaethu cynyddu

graddfa’r cynllun, tra’n dal i ganolbwyntio ar

gwsmeriaid amddifadus. 

3.7 Y targed cyffredinol a arfaethir ar gyfer yr

Ymrwymiad yw 64 TWhs, gan sianelu 50%

o’r arbedion ynni i gyfeiriad cwsmeriaid sy’n

derbyn budd-daliadau neu gredyd treth.

Swyddogaeth y Rheolydd fydd gweinyddu’r

Ymrwymiad, dosbarthu’r targed cyffredinol

ymhlith y cyflenwyr, penderfynu pa fesurau

effeithlonrwydd ynni sy’n gymwys a’r

arbedion sydd i’w priodoli, a monitro

perfformiad cyflenwyr yn ôl targedau.

TAW a mesurau effeithlonrwydd ynni

3.8 Yn y gyllideb yn y Gwanwyn 2000, cafodd

cyfradd ostyngedig TAW o 5% ei hestyn o

waith o dan grant yng nghyswllt deunyddiau

arbed ynni i waith gosod deunyddiau arbed

ynni ym mhob cartref. Estynnwyd y gyfradd

ostyngedig hefyd i waith o dan grant i osod,

cynnal a thrwsio systemau gwres canolog

mewn aelwydydd sydd â deiliaid cymwys

dros 60 oed, a gwaith o dan grant i osod

systemau gwres mewn aelwydydd incwm-

isel. Mae hyn yn golygu bod arian y grant yn

mynd ymhellach, gan alluogi mwy o

aelwydydd i gael cymorth. Mae’r Llywodraeth

yn dal i ystyried a yw cymhellion ariannol

ychwanegol at y mesurau gosod yn briodol.

Cyngor effeithlonrwydd ynni

3.9 Gall dealltwriaeth sylfaenol o effeithlonrwydd

ynni domestig helpu aelwydydd incwm-isel i

sicrhau cartrefi cynhesach. Mae Canolfannau

Cyngor Effeithlonrwydd Ynni (EEAC) yn rhoi

cyngor diduedd sy’n berthnasol yn lleol i

ddeiliaid t˘ am ddim. Mae’r 52 o ganolfannau

o amgylch y wlad yn gweithio mewn

partneriaeth â chyrff lleol a chenedlaethol i

helpu deiliaid t˘ i wella effeithlonrwydd ynni

a chysur eu cartrefi. Hyd yn hyn maent wedi

helpu 900,000 o gwsmeriaid i arbed ynni ac

arian. Mae cyngor ar effeithlonrwydd ynni yn

cael ei roi hefyd o dan y Cynllun

Effeithlonrwydd Ynni Cartref/Tîm Warm

Front a chyrff cenedlaethol cyfatebol eraill i

sicrhau bod aelwydydd yn gallu gwneud y

gorau o unrhyw fesurau effeithlonrwydd ynni

a osodir.

3.10 Mae rhagor o waith wedi’i wneud, ers

cyhoeddi drafft ymgynghorol y ddogfen

Strategaeth Cyni Tanwydd, i wella’r

ddarpariaeth cyngor ar effeithlonrwydd ynni.

Ym mis Gorffennaf 2001 cynhaliodd Ofgem

“Uwch-gynhadledd” i ddwyn ynghyd

gyflenwyr a darparwyr cyngor eraill i ystyried

sut y gall cyngor gael ei roi yn fwy effeithiol

i’r tanwydd-anghenus. Mae hyn yn adeiladu

ar ymchwil ar gyngor effeithlonrwydd ynni

a’r difreintiedig a wnaed gan y Sefydliad

Newid Amgylcheddol drod y Gymdeithas

Drydan. Ymhlith y gwaith dilynol, mae

Ofgem yn monitro darpariaeth gyngor y

cyflenwyr, ac yn ystyried rhoi canllawiau i’r

diwydiant. Yn ehangach, fel rhan o’i

chefnogaeth i’r Bartneriaeth Effeithlonrwydd

Ynni ar gyfer Cartrefi, mae’r Llywodraeth yn

darparu arian er mwyn i Gr¯p Darparwyr

Cyngor Ynni y Bartneriaeth wneud gwaith

mewn dau faes. Mae’r rhain yn ymwneud â

buddion rhoi cyngor ar ynni, a phennu

safonau isaf ar gyfer rhoi cyngor ynni. Mae’r

gwaith yn cael ei wneud ar ôl i’r bartneriaeth

ymgynghori â’r sector cyngor ynni. Gyda’i

gilydd, disgwylir i’r gweithgareddau hyn

wella ansawdd a chyrhaeddiad cyngor ynni.

Rhaglen Gwres Fforddiadwy Transco

3.11 Mae’r Rhaglen Gwres Fforddiadwy yn manteisio

ar ddull arloesol o ddefnyddio cyllid prydlesu

i hybu gosod gwres canolog nwy effeithlon

iawn a mesurau effeithlonrwydd ynni. Yr

oedd y dull gweithredu newydd hwn, a

ddatblygwyd gan Transco, y gweithredydd

piblinellau nwy cenedlaethol, yn golygu bod

rhaid newid y rheolau treth ynghylch

prydlesu offer gwresogi, a gyhoeddwyd yng

Nghyllideb Mawrth 2000. Mae’r rheolau

newydd yn golygu bod prydlesau Gwres

Fforddiadwy, a anelir at awdurdodau lleol a

Landlordiaid Cymdeithasol Cofrestredig, yn

rhaglen cyni tanwydd/effeithlonrwydd ynni

sy’n ddeniadol yn ariannol i’r landlord a’r

tenant fel ei gilydd am fod y gwaith gosod yn

rhatach (oherwydd y sail brydlesu a’r

lwfansau cyfalaf) a bod modd eu hariannu’n

fwy ystwyth. Mae Transco wrthi ar hyn o

bryd yn ailddylunio fframwaith ariannol y

rhaglen, a fydd yn caniatáu gostyngiad pellach

yn y gost. Gobeithir y bydd hyn yn annog

landlordiaid i wario mwy ar wella, neu o leiaf

i sicrhau mwy o fantais o’r arian y byddant yn

ei wario. 

3.12 Fel rhan o’r rhaglen, mae Transco hefyd yn

cefnogi cyrsiau hyfforddi i fodloni’r galw am

y medrau sydd wedi’i greu. Hyd yn hyn, mae

dros 1,200 o bobl wedi cael eu hyfforddi, ac

mae’r cwmni wedi arloesi tri chynllun arloesol

yn y sector nwy sy’n targedu pobl ar fudd-

daliadau, rhaglen y Fargen Newydd a’r rhai

sy’n wynebu colli eu swydd. Gall y cynlluniau

hyn gael eu dyblygu ledled y wlad drwy’r

Gwasanaeth Cyflogi, ac fe wneir hynny hefyd.

Ymglymiad ehangach yr awdurdodau
lleol mewn cyni tanwydd ac
effeithlonrwydd ynni

3.13 Yn ychwanegol at eu swyddogaeth mewn

mynd i’r afael â chyni tanwydd, mae gan yr

awdurdodau lleol gyfrifoldeb pwysig dros

wella effeithlonrwydd ynni. Mae’n glir fod

yna gysylltiadau ages rhwng y ddau

weithgaredd hyn ac yn ymarferol mae’r

awdurdodau lleol yn tueddu i fwrw ymlaen

â’r ddau gyda’i gilydd.

3.14 Mae cyfrifoldebau’r awdurdodau lleol ym

maes effeithlonrwydd ynni yn ymestyn y tu

hwnt i’w cyfrifoldebau fel landlordiaid. O dan

Ddeddf Arbed Ynni Cartref 1995 (HECA), rhaid

i awdurdodau tai y DU – yr awdurdodau

arbed ynni dynodedig – baratoi adroddiad

sy’n nodi mesurau i wella’n sylweddol ar

effeithlonrwydd ynni yr holl lety preswyl yn

eu hardal; a chyflwyno adroddiadau ar y

cynnydd wrth weithredu’r mesurau hyn. Gall

yr awdurdodau wneud arbedion ynni drwy

wella’u stoc dai eu hunain, gweithio gyda

landlordiaid cymdeithasol cofrestredig a

landlordiaid eraill, a hybu effeithlonrwydd

ynni ymhlith perchen-feddianwyr. Er na fydd

y mesurau effeithlonrwydd ynni hyn yn cael

eu targedu bob amser ar y tanwydd-anghenus

yn unig, fe fyddant yn elwa yn uniongyrchol

o’r gweithgarwich hwn.

3.15 Mae’r Llywodraeth yn awyddus i sicrhau bod

yr awdurdodau’n gwneud y gorau o’r

cyfleoedd i arbed ynni, gan y bydd hyn yn

creu manteision nid yn unig yn

amgylcheddol, ond yn gymdeithasol, yn

economaidd ac ar gyfer iechyd hefyd. Mae

wrthi ar hyn o bryd yn adolygu’r fframwaith

polisi y mae’r awdurdodau lleol yn gwneud

eu gwaith effeithlonrwydd ynni o’i fewn yn

Lloeger (gweler Blwch 4.2).

Rhaglenni effeithlonrwydd ynni eraill

3.16 Yn ychwanegol at y rhaglenni a ddisgrifiwyd

uchod, mae’r Ymddiriedolaeth Arbed Ynni yn

rheoli nifer o gynlluniau i annog aelwydydd i

ddefnyddio mesurau effeithlonrwydd ynni.

Cynlluniau cenedlaethol yw rhai o’r rhain,

ond rhaglenni lleol yw nifer fawr, a hynny

mewn cydweithrediad â’r awdurdodau lleol

yn aml. Mae rhaglenni’r Ymddiriedolaeth nid

yn unig yn sicrhau gwelliannau defnyddiol i

lawer o aelwydydd, ond maent hefyd yn

gweithredu fel cynlluniau peilot ar gyfer

ymagweddau a allai gael eu mabwysiadu gan

raglenni eraill, mwy helaeth. Mae’r NEA,

elusen genedlaethol sy’n ymgyrchu dros

gartrefi cynhesach, hefyd wedi cychwyn ac

wedi datblygu ystod eang o fentrau

effeithlonrwydd ynni ymarferol, gan weithio

mewn partneriaeth â llywodraeth ganolog a

lleol, a’r sectorau preifat a gwirfoddol.

Y Bartneriaeth Effeithlonrwydd Ynni

3.17 Mae’r Llywodraeth yn cefnogi’r Bartneriaeth

Effeithlonrwydd Ynni (EEC) ar gyfer cartrefi,

a lansiwyd ym mis Ebrill 2000 ac sy’n cael ei

hwyluso gan yr Ymddiriedolaeth Arbed Ynni.

Mae’r Bartneriaeth yn fecanwaith ar gyfer

dwyn ynghyd bawb sydd â diddordeb mewn

effeithlonrwydd ynni domestig ac mewn

ymladd cyni tanwydd i wneud busnes yn fwy

proffidiol ac i gyrraedd eu hamcanion yn fwy

effeithiol. Mae hefyd yn cyfrannu at ddatblygu’r

polisi ehangach ar effeithlonrwydd ynni, er

enghraifft mewn perthynas â newid hinsawdd.

MESURAU’R FARCHNAD YNNI

3.18 Gellir dweud mai polisi ynni cyffredinol

Llywodraeth y DU yw “sicrhau cyflenwadau

ynni cadarn, amrywiol, cynaliadwy am

brisiau cystadleuol”. Mae’r bennod hon yn

ymdrin â’r polisïau a’r mesurau sy’n gymwys

i Brydain Fawr, gyda rhagor o fanylion yn

Atodiad B. Ymdrinnir â Gogledd Iwerddon ar

wahân ym Mhennod 7 ac Atodiad B.

Ymagwedd y Llywodraeth

3.19 Mae’r Llywodraeth yn credu mai

rhyddfrydoli’r marchnadoedd ynni a hybu

cystadleuaeth yw’r ffordd orau o sicrhau 

bod tanwydd yn fforddiadwy i ddefnyddwyr.

Os oes nodweddion monopolistig mewn

marchnadoedd, er enghraifft y systemau

dosbarthu sy’n ffurfio’r cyswllt ffisegol

rhwng cynhyrchwyr trydan neu gynhyrchwyr

nwy a’u cwsmeriaid, dylai eu costau ddod o

dan bwysau tuag i lawr drwy gyfrwng

rheolaeth ar brisiau.

3.20 Er bod cystadlu wedi dod â manteision

gwirioneddol i bob defnyddiwr, gan gynnwys

y rhai lleiaf cefnog drwy brisiau is, nid yw’r

Llywodraeth yn credu y gall buddiannau’r

tanwydd-anghenus gael eu gadael i’r

marchnadoedd ar eu pen eu hunain. Mae’n

benderfynol na ddylai cwsmeriaid sydd ar

incwm isel gael eu gweld fel cwsmeriaid llai

deniadol, ac y dylent elwa yn deg ar y

datblygiadau hyn. I’r perwyl hwn, mae’r

Llywodraeth:

� wedi cyflwyno pwerau a dyletswyddau 

o dan y Ddeddf Cyfleustodau newydd yn

2000 sy’n berthnasol ar gyfer mynd i’r

afael â chyni tanwydd;

� wedi gofyn i’r Rheolydd ddatblygu

Cynllun Gweithredu Cymdeithasol, sydd

wedi’i sefydlu erbyn hyn;

� ac wedi annog y diwydiant i gyflwyno

mentrau i helpu i fynd i’r afael â chyni

tanwydd fel rhan o’r strategaeth fasnachol

ar gyfer y tymor hir.

Y mesurau hyn yw strategaethau craidd y

Llywodraeth ar gyfer dod â dimensiwn

cymdeithasol i’r farchnad ynni ym Mhrydain

Fawr.

Datblygiadau’r farchnad

3.21 Mae’r marchnadoedd trydan a nwy wedi’u

hagor yn llawn i gystadleuaeth ym Mhrydain

Fawr. Cyflwynwyd trefniadau cyfanwerthu

newydd ar gyfer nwy ym mis Hydref 1999

gyda chytundeb y Rheolydd1, a chafodd y

Trefniadau Newydd ar gyfer Masnachu Trydan

(NETA) eu cyflwyno ym mis Mawrth 2001.

Gostwng TAW ar danwydd domestig

3.22 Mae’r Llywodraeth yn credu hefyd fod angen

i’r ymagwedd hon gael ei hategu drwy fesurau

ffisgol priodol ac ym 1997 fe ostyngodd lefel

y TAW ar danwydd o 8% i 5%, y lefel isaf y

mae deddfwriaeth yr UE yn ei chaniatáu, am

gost flynyddol a amcangyfrifwyd yn £450

miliwn. Mae hyn wedi lleihau bil cwsmer

nodweddiadol ryw £16 y flwyddyn.

Gostwng prisiau

3.23 Cafwyd gostyngiadau sylweddol ym mhrisiau

ynni domestig, sydd ar eu hisaf bellach,

mewn termau real, ers 1974 (gweler Siart

3.1). Mae prisiau nwy a thrydan domestig

wedi gostwng 23% a 22% yn y drefn honno

mewn termau real ers 1990. Mae hyn wedi

cyfrannu at y lleihad mewn cyni tanwydd.

3.24 Mae’r gostyngiad sydyn ym mhrisiau nwy a

thrydan yn y blynyddoedd diwethaf wedi

deillio o brisiau isel ym mhrisiau ynni’r byd,

a chwymp ynddynt, cyflwyno cystadlu llawn

ym marchnadoedd nwy a thrydan Prydain

Fawr, a phwysau tuag i lawr drwy reoli

gweithgareddau monopoli. Er hynny,

cynyddu y mae prisiau tanwyddau ffosil yn y

marchnadoedd rhyngwladol ar hyn o bryd,

o’u pwyntiau isel ym 1999, a gellir disgwyl

gweld hynny’n cael effaith yn y tymor byr.

3.25 Yn achos nwy, mae’r pris cyfanwerthu wedi

dyblu rhwng gwanwyn a gaeaf 2000. Un

achos pwysig ar gyfer hyn yw arbitreisio ar

draws y cyd-gysylltydd nwy, ar adeg pan geir

cysylltiad contractiol rhwng prisiau nwy

cyfandirol a phrisiau olew sydd eu hunain ar

lefelau uchel. Mae prisiau nwy yn aelod-

wladwriaethau eraill yr UE wedi bod yn

codi’n sydyn hefyd.

3.26 Mae’r Llywodraeth yn rhoi sylw i hyn drwy

weithio, gyda’r aelod-wladwriaethau eraill a’r

Comisiwn, tuag at ryddfrydoli’r farchnad nwy

yn llawn a chystadlu llawn yn Ewrop. Amcan

hyn yw torri’r cysylltiad â phrisiau olew a

sefydlu cystadlu llawn rhwng nwy a nwy. Yn

sgil cais gan y DTI, mae ymchwiliad gan y

Comisiwn Ewropeaidd yn edrych ar batrymau

masnachu ar draws y cyd-gysylltydd gan fod

yna bryderon nad yw’r patrwm masnachu bob

amser yn ymddangos fel pe bai wedi adlewyrchu

hanfodion y farchnad. Bydd y DTI, Ofgem ac

awdurdodau cystadlu’r DU yn parhau i gadw

llygad barcut ar weithgareddau yn y DU, ac ni

fyddant yn oedi cyn cymryd unrhyw gamau a

fydd yn angenrheidiol er mwyn sicrhau bod y

farchnad nwy yn gweithredu’n iawn. Mae’r

Llywodraeth hefyd yn mynd ar ôl

gwelliannau yn y farchnad, yn enwedig mewn

perthynas â llifoedd gwybodaeth, er mwyn i’r

farchnad weithio’n fwy effeithlon.

3.27 Yn y cyfamser, mae cynnydd o’r maint hwn

mewn prisiau cyfanwerthu yn sicr o roi

pwysau trwm ar brisiau i ddefnyddwyr ac yn

y gwanwyn yn 2001 fe gynyddoad llawer o

gyflenwyr nwy y prisiau y maent yn eu codi

ar gwsmeriaid domestig ryw 5% ar

gyfartaledd. O gofio’r ffactorau hyn, nid yw’n

debyg y gwelir ailadrodd lefelau’r

gostyngiadau prisiau a gafwyd yn y cyfnod

hyd at 2010.

3.28 Yn achos nwy, datblygiadau mewn

marchnadoedd rhyngwladol am olew a nwy,

sy’n eithriadol anodd eu rhagweld, fydd y

prif ddylanwad ar brisiau domestig y dyfodol.

Bydd pwysau ar i lawr yn sgil cystadlu a

Ffynhonnell: ONS

rheoleiddio yn effeithio ar brisiau nwy y DU

hefyd. Bydd yr Ymrwymiad Effeithlonrwydd

Ynni newydd ar gyflenwyr ynni yn rhoi

rhywfaint o bwysau ar i fyny ar brisiau tanwydd

– rhyw 1-2% ar sail cynigion y cyfnod 2002 i

2005 – ond yn nhermau biliau ynni bydd y

gostyngiadau a geir drwy’r gwelliannau

effeithlonrwydd ynni a ddarperir drwy’r

Ymrwymiad yn mwy na gwneud iawn am hyn. 

3.29 Yn achos trydan, yr ydym yn disgwyl gweld

pwysau ar i lawr ar brisiau domestig yn y

flwyddyn neu ddwy nesaf wrth i fanteision y

NETA, mwy o gystadleuaeth yn y farchnad

gynhyrchu a thynhau rheoliadol parhaus

gyrraedd y defnyddwyr. Gallai’r ffactorau hyn

arwain at ostwng prisiau ac mae’n ymddangos

eu bod wedi gwneud hynny yn ystod 2001.

Ar y llaw arall, fe ellid cael pwysau ar i fyny

yn sgil cynnydd ym mhrisiau tanwyddau ffosil

y byd, ac i raddau llai yn sgil y Rhwymedigaeth 

Adnewyddadwy arfaethedig (a allai godi biliau

trydan domestig ryw 41⁄2% erbyn 2010) a’r

EEC newydd.

3.30 Mae prisiau nwy a thrydan yn y dyfodol yn

ansicr ac effeithir arnynt gan nifer o ffactorau

fel y trafodwyd uchod. Er mwyn amcangyfrif

effeithiau newidiadau prisiau ar y niferoedd a

fydd mewn cyni tanwydd yn y dyfodol,

mae’n ymddangos bod y canlynol yn 

amrediad rhesymol o symudiadau pris rhwng

1999 a 2010:

� ar gyfer prisiau nwy domestig - plws 15%

i minws 10% mewn termau real

� yn achos prisiau trydan domestig – plws

5% i minws 2%.

3.31 Er hynny, dylid nodi ei bod yn bosibl y bydd

symudiadau’r prisiau y tu allan i’r ddau

amrediad hyn, na ellir eu cymryd yn fwy nag

awgrym bras o’r posibiliadau yn unig. Y

rheswm pennaf am hyn yw ansicrwydd

ynghylch llwybr prisiau tanwyddau ffosil yn y

dyfodol ac effaith rheoleiddio ar gostau

dosbarthu a thrawsyrru.

3.32 Mae’n eglur y gall prisiau ynni effeithio ar

gyni tanwydd. Pe bai prisiau trydan yn codi

5%, a phrisiau nwy 15%, yna fe allai’r

niferoedd sydd mewn cyni tanwydd godi ryw

0.8 miliwn. Ar y llaw arall, pe bai prisiau

trydan yn gostwng 2% a phrisiau nwy 10%,

yna fe ellid cael gostyngiad o ryw 0.3 miliwn

yn y niferoedd sydd mewn cyni tanwydd. Er

na fyddai newid arwyddocaol o’r maint hwn

yn peryglu’r Strategaeth, fe allai olygu y

byddai’n rhaid adolygu polisïau a rhaglenni er

mwyn adlewyrchu’r amgylchiadau newydd.

Aelwydydd heb gysylltiad â’r
rhwydwaith nwy

3.33 Ceir tua 41⁄2 miliwn o aelwydydd ym Mhrydain

Fawr - rhyw 20% o’r cyfanswm - sydd heb

gyflenwad nwy, a chredir bod rhyw 1.3 miliwn

o’r rhain mewn cyni tanwydd. Mae hyn yn

cynrychioli cyfran sylweddol iawn o’r

tanwydd-anghenus. Mae diffyg cyflenwad

nwy yn lleihau’r dewis tanwyddau i

gwsmeriaid a gall olygu bod gorfod iddynt

ddefnyddio dulliau llai cyfleus, llai ynni-

effeithiol neu fwy costus o gadw’u cartrefi’n

gynnes. Mae hyn yn awgrymu y gall diffyg

nwy fod yn rhwystr i’r nod o gael gwared â

chyni tanwydd.

3.34 Sefydlodd y Llywodraeth weithgor yn

cynnwys swyddogion DTI, DEFRA ac Ofgem,

energywatch, NEA, EST a chynrychiolwyr y

diwydiant, i ystyried y materion y tu ôl i

estyn y rhwydwaith nwy. Edrychodd y

Gweithgor ar agweddau fel y berthynas

rhwng bylchau yn y rhwydwaith presennol ac

amlder cyni tanwydd; gweithrediad y

trefniadau presennol ar gyfer estyn y

ddarpariaeth; costau a buddion rhaglen estyn

ehangach; ac amrywiaeth o opsiynau eraill

(adnoddau adferadwy, LPG, olew tanwydd,

tanwydd solet etc) ar gyfer helpu’r tanwydd-

anghenus mewn mannau y tu allan i’r

rhwydwaith, gan gynnwys rhai na fydd byth

yn ymarferol eu cysylltu ag ef. Mae’r

Gweithgor yn ddiweddar wedi cyflwyno

adroddiad cychwynnol i’r Gweinidogion lle

daethpwyd i’r casgliad, er na ellid cyfiawnhau

estyn y rhwydwaith nwy ledled y wlad ar sail

cost-budd, fod yna gyfiawnhad dros ehangu

mewn rhai cymunedau. Mae eu hadroddiad

yn argymell bod eisiau gwaith pellach i fesur

effeithiolrwydd estyn y rhwydwaith nwy lle

mae mynd i’r afael â chyni tanwydd yn y

cwestiwn. Argymhellant hefyd y dylid

ystyried cynorthwyo cymunedau lle nad yw

nwy a thrydan y tanwyddau mwyaf priodol.

3.35 Yn erbyn cefndir o gyni tanwydd ac ynni

cynaliadwy ar gyfer y dyfodol, bu i lawer o’r

rhai a ymatebodd o dan y broses

ymgynghorol gynnig y byddai ynni

adferadwy yn ffordd ddichonol o helpu’r

tanwydd-anghenus, yn enwedig mewn

ardaloedd gweledig, lle na fydd nwy byth ar

gael yn ddarbodus, efallai, ond lle gellid dod i

weld argaeledd mewnbynnau sylfaenol fel

bio-màs. Gan gadw hyn mewn cof, bydd DTI

a DEFRA yn cydgyllido nifer o gynlluniau

arbrofol i asesu’r cyfraniad y gall ynni

adferadwy a thechnolegau eraill ei wneud o

ran datrys cyni tanwydd. 

Deddf Cyfleustodau 2000

3.36 Mae Deddf Cyfleustodau 2000 yn cyflwyno

dyletswydd sylfaenol newydd ar y Rheolydd

a’r Ysgrifennydd Gwladol “i ddiogelu

buddiannau defnyddwyr, pryd bynnag y bydd

yn briodol, drwy hybu cystadlu effeithiol.”

(Dyletswydd sylfaenol y Rheolydd o’r blaen

oedd sicrhau y câi’r galw ei fodloni, y gallai’r

diwydiant ei ariannu ei hun a sicrhau cystadlu

effeithiol). Wrth fodloni’r ddyletswydd

newydd, mae’n ofynnol i’r Rheolydd a’r

Ysgrifennydd Gwladol roi sylw i fuddiannau

rhai unigolion hawdd eu niweidio – pobl

h˘n, pobl sy’n anabl neu sydd â salwch hir-

dymor, unigolion ag incwm isel, a phobl sy’n

byw mewn ardaloedd gwledig. Mae llawer o’r

rhain yn arbennig o agored i gyni tanwydd.

Mae’r Ddeddf yn rhoi p¯er i’r Llywodraeth:

� gynnig canllawiau i’r Rheolydd ar

amcanion cymdeithasol ac amgylcheddol;

� pennu targedau effeithlonrwydd ynni;

� troi at b¯er wrth-gefn i roi traws-

gymhorthdal i grwpiau penodol o

gwsmeriaid sydd o dan anfantais.

3.37 Hefyd creodd y Ddeddf y Cyngor

Defnyddwyr Nwy a Thrydan, “energywatch”,

i fod yn lladmerydd grymus ar ran y

defnyddwyr yn gweithredu’n annibynnol ar y

rheolydd. Mae energywatch wedi ymrwymo i

ddatblygu defnyddwyr diogel, hyderus a

phenderfynol, ac i wella’r gwasanaethau a

ddarperir ar gyfer pob defnyddiwr nwy a

thrydan. Bydd yn canolbwyntio’n arbennig ar

ddiogelu’r rhai sydd o dan anfantais. Yn eu

rhaglen waith at y dyfodol, mae energywatch

yn nodi’r hyn y bwriedir ei wneud o ran

mynd i’r afael â chyni tanwydd. Fe fydd:

� yn gweithio i roi atebion cyflawn ar waith

gydag Ofgem, y Llywodraeth a’r diwydiant;

� yn ymgyrchu wrth ochr cyrff defnyddwyr

eraill ar ran cwsmeriaid tanwydd-anghenus;

� yn gweithredu fel canolbwynt ar gyfer

budd-ddeiliaid sy’n ymwneud â chyflwyno

gwres fforddiadwy i ddefnyddwyr

tanwydd-anghenus;

� yn dod o hyd i ddefnyddwyr tanwydd-

anghenus drwy eu rhwydwaith o gynghorwyr

defnyddwyr a’u rhaglenni allanol.

Cynllun Gweithredu Cymdeithasol
Ofgem

3.38 Gofynnodd y Llywodraeth i’r Rheolydd

ddatblygu Cynllun Gweithredu Cymdeithasol

ar gyfer Prydain Fawr. Wedi ymgynghori

helaeth, cyhoeddodd y Rheolydd gynllun ym

mis Mawrth 2000. Dyma fframwaith ar gyfer

gweithredu ar draws ystod eang o

weithgareddau i sicrhau bod manteision

economaidd rhyddfrydoli yn cael eu rhannu’n

deg ymhlith cwsmeriaid hawdd eu niweidio a

chwsmeriaid sydd o dan anfantais. Er mwyn

mynd i’r afael â chyni tanwydd, a chwarae eu

rhan, mae Ofgem wedi ymrwymo’n llwyr i

fwrw ymlaen a’r cynllun gweithredu hwn.

3.39 Pedwar prif weithgarwch sydd yn y Cynllun

Gweithredu Cymdeithasol:

� Diwygio amodau trwyddedau nwy a

thrydan i gynnig gwell diogelwch i

gwsmeriaid sydd o dan anfantais. 

Yn sgil y rhain bydd rhaid i’r cwmnïau:

gynnig cyfleusterau i’w cwsmeriaid dalu

biliau mewn arian parod bob pythefnos

neu’n amlach; gweithredu codau ymarfer

sy’n nodi’r gwasanaethau y dylai

cwsmeriaid sydd â mesurydd talu ymlaen

llaw eu disgwyl; a gwella’r gwaith i

hybu’r cymorth sydd ar gael e.e. cyngor

effeithlonrwydd ynni, gwasanaethau

arbennig i gwsmeriaid hawdd eu niweidio,

a chymorth i atal datgysylltu am ddyledion.

� Mentrau i yrru cost cadw’n gynnes i

gwsmeriaid sydd o dan anfantais i lawr

drwy ostwng prisiau a sicrhau bod

rhwystrau i gyflenwadau marchnad

gystadleuol yn cael eu dileu lle bynnag y

bo modd a bod mentrau newydd yn cael

anogaeth. 

Mae’r rheolau newydd ar brisiau a

gyflwynwyd gan Ofgem yn Ebrill 2000

wedi arwain at ostyngiadau prisiau i’r

cwsmeriaid hynny sy’n talu drwy ddulliau

credyd safonol neu ddulliau talu ymlaen

llaw. Bydd cefnogaeth barhaus Ofgem i’r

Ymrwymiad Effeithlonrwydd Ynni (rhaglen

Perfformiad Safonau Effeithlonrwydd Ynni

gynt) yn cyfrannu at ddarparu cartrefi

cynhesach i gwsmeriaid sydd o dan

anfantais. Mae gwaith yn parhau hefyd i

wella’r wybodaeth am brisiau a ddarperir

gan roi sylw penodol i gwsmeriaid sydd o

dan anfantais, a gwella’r mynediad i

farchnadoedd cystadleuol i’r cwsmeriaid

hynny sydd mewn dyled.

� Hybu ymchwil i edrych ar faterion ac

awgrymiadau a godwyd wrth

ymgynghori ar y cynllun drafft. 

Bydd hyn yn annog y cwmnïau i ddeall

anghenion cwsmeriaid sydd o dan anfantais.

Mae’r materion ymchwil sydd wedi’u

cwblhau’n ddiweddar neu sy’n cael eu

hystyried ar hyn o bryd yn cynnwys

patrymau talu a dewisiadau cwsmeriaid,

ffyrdd o helpu cwsmeriaid hawdd eu

niweidio a chymryd rhan mewn undebau

credyd.

� Gwell monitro ar gynnydd y camau a

gymerir o dan y cynllun drwy sefydlu

Gr˘p Adolygu i helpu i fonitro’r

gweithgareddau.

3.40 Fel rhan o’r rheoli ar brisiau’r cyn-gyflenwyr

trydan cyhoeddus, a gyflwynwyd o Ebrill

2000, mae’r gordal blynyddol uchaf y mae

cwsmeriaid sy’n talu ymlaen llaw am drydan

yn ei ysgwyddo (gan gynrychioli costau uwch

darparu a chynnal y mesurydd) wedi’i bennu

yn £15.

Mentrau’r diwydiant ynni

3.41 Mae’r Llywodraeth wedi annog y cwmnïau

ynni eu hunain i gyflwyno mentrau i helpu i

fynd i’r afael â chyni tanwydd fel rhan o’u

strategaeth gyffredinol ar gyfer cyfrifoldeb

cymdeithasol corfforaethol. Mae’n credu y

gall y diwydiant chwarae rhan o bwys wrth

roi sylw i anghenion y rhai yn y gymdeithas

sy’n hawsaf ei niweidio. Fel rhan o’r gwaith

hwn mae’r Llywodraeth yn awyddus i

bwysleisio sut y gall cyfrifoldeb cymdeithasol

corfforaethol busnesau gael ei gysylltu â gwell

dealltwriaeth o anghenion cwsmeriaid. Mae’r

diwydiant wedi ymateb gyda gwaith ar faterion

trafod ledled y diwydiant ac ystod o fentrau

masnachol ar lefel y cwmni, a ddylai ddwyn

effaith wirioneddol ar bobl sydd mewn cyni

tanwydd. At hyn, sefydlodd y Gymdeithas

Drydan Dasglu Cyni Tanwydd, sydd hefyd yn

cynnwys cyfranwyr mawr at y farchnad nwy.

Dyma enghreifftiau o fentrau cwmnïau:

� cynlluniau i wella effeithlonrwydd ynni

cartrefi, gan gynnwys gosod systemau

gwres canolog (Gwres Fforddiadwy

Transco, gwariant EEC (safonau EESOP)

gan yr holl gyflenwyr ynni).

� tariffau sydd wedi’u hanelu at y rhai ar

incwm isel (Staywarm TXU, cefnogaeth

Powergen i Wasanaethau Ynni Cyngor yr

Henoed, Heatplan Yorkshire Electricity).

� partneriaethau ag elusennau (Centrica,

Powergen).

� hybu atgyfeiriadau lleol (TXU, Centrica,

ScottishPower, Innogy).

Ceir rhagor o fanylion am y mentrau hyn ac

eraill yn Atodiad B.

3.42 Mae ystod o fentrau hefyd yn dechrau dod i’r

amlwg drwy gamau cyrff eraill, megis

awdurdodau lleol, i fanteisio ar y rhyddid a

gynigir gan strwythur y farchnad ynni i

ddatblygu ffyrdd newydd o sicrhau ynni i’w

tenantiaid. Un enghraifft yw datblygu cynnig

ar gyfer Cwmni Gwasanaeth Ynni (gyda

chymorth yr Ymddiriedolaeth Arbed Ynni), 

o dan y teitl AMP-Authorities Managing

Power, gan Gonsortiwm Awdurdodau Tai

Gogledd Lloegr, sy’n anelu at ddarparu ynni

rhad a gwasanaethau effeithlonrwydd ynni i

denantiaid.

Fuel Direct

3.43 Cyflwynwyd Fuel Direct ym 1976, yn erbyn

cefndir o brisiau tanwydd cynyddol a nifer

cynyddol o ddatgysylltiadau. Mae’n rhan o

gynllun taliadau uniongyrchol ehangach sydd

ar gael i dderbynwyr budd-daliadau cysylltiedig

ag incwm lle mae’r derbynwyr yn agored i

niwed, mewn dyled, ac mewn risg o gael eu

troi allan, neu eu datgysylltu o gyflenwad

cyfleustod hanfodol, neu eu carcharu am

beidio â thalu dyledion penodol. O dan y

cynllun, caiff swm safonol ei dynnu o’r budd-

dâl wythnosol i dalu’r ddyled ac, os yw’n

briodol, am barhau i ddefnyddio trydan neu

nwy mewn ffordd briodol, a’i drosylwyddo’n

uniongyrchol i’r trydydd parti perthnasol.

3.44 Mae nifer y cwsmeriaid ar Fuel Direct wedi

bod yn gostwng dros y blynyddoedd diwethaf

wrth i gyflenwyr fynd ati yn fwy ac yn fwy i

roi mesurydd ar gyfer talu ymlaen llaw i

gwsmeriaid sydd mewn dyled. Er ei fod yn

gyfyngedig, mae gan gynllun Fuel Direct

gyfraniad gwerthfawr i’w wneud at strategaeth

y Llywodraeth ar leihau cyni tanwydd. 

Mae’n fath o rwyd ddiogelwch yn erbyn

datgysylltu i gr¯p cymharol fach o

ddefnyddwyr sy’n methu â rheoli eu materion

eu hunain ac y gall mesurydd talu ymlaen

llaw fod yn anaddas ar eu cyfer.

3.45 Fel rhan o’u Cynllun Gweithredu Cymdeithasol,

mae Ofgem wedi sefydlu gweithgor bach sy’n

cynnwys cynrychiolwyr o’r diwydiant

tanwydd, adrannau perthnasol y Llywodraeth,

ac energywatch i edrych ar sut mae Fuel

Direct yn gweithio ac i nodi meysydd ar gyfer

gwelliannau i gwsmeriaid a chyflenwyr. 

3.46 Ar gyfer y tymor byr, mae’r Gweithgor wedi

argymell cymryd camau i wneud y cynllun

presennol mor effeithiol â phosibl wrth ddod

o i hyd i’r cwsmeriaid hawdd eu niweidio

sy’n gymwys i gael y cymorth arbennig hwn

a’u helpu. Gwneir hyn drwy wella’r

cysylltiadau rhwng cyflenwyr ynni a’r Adran

Gwaith a Phensiynau (DWP) a thrwy

ddarparu gwell canllawiau a gwybodaeth, gan

gynnwys cyngor ar effeithlonrwydd ynni.

Bydd Ofgem a’r DWP yn monitro’r cynnydd.

At y tymor hirach, mae’r Gweithgor wedi

argymell y dylai darpariaeth ar gyfer parhau i

ddiogelu cwsmeriaid hawdd eu niweidio

gyda dyled tanwydd gael ei chynnwys wrth

ddatblygu newidiadau ar gyfer talu budd-

daliadau yn gyffredinol, gan gynnwys

trosglwyddo credydau’n awtomatig.

MESURAU CYNHWYSIANT
CYMDEITHASOL

Mynd i’r afael â thlodi ac
anghynhwysiant cymdeithasol

3.47 Mae’r Llywodraeth a’r Gweinyddiaethau

Datganoledig wedi sefydlu strategaethau i

fynd i’r afael â thlodi ac anghynhwysiant

cymdeithasol4. Seilir y strategaethau ar yr

egwyddor bod nifer o ddimensiynau i dlodi

ac anghynhwysiant cymdeithasol. Mae’r rhain

yn broblemau cymhleth sydd wedi’u hachosi

gan ystod o faterion cysylltiedig, y mae llawer

ohonynt yn gallu cyfrannu at gyni tanwydd

(incwm isel, tai gwael neu gyfle cyfyngedig i

gael gwasanaethau taliadau banc debyd

uniongyrchol am gost isel) neu’n cael eu

gwaethygu ganddo (afiechyd). Nod y

strategaethau yw rhoi sylw i’r ffactorau hyn

drwy fynd at y gwreiddyn, yn ogystal â

lliniaru’r symptomau.

Mesurau cyflogaeth ac incwm

3.48 Fel y nodwyd yn gynharach, incwm aelwydydd,

ynghyd ag effeithlonrwydd ynni a chostau

tanwydd, yw un o elfennau allweddol cyni

tanwydd. Mae strategaeth y Llywodraeth yn

cynnwys mesurau i fynd i’r afael ag achosion

tlodi ac i alluogi pobl i wella’u hincwm yn y

tymor hirach, yn ogystal â chamau i liniaru

symptomau uniongyrchol tlodi.

3.49 Mae bod heb waith yn allweddol wrth

ysbarduno tlodi ac mae’r Llywodraeth yn

anelu at sicrhau bod pobl wedi’u paratoi’n

well ar gyfer gwaith. Mae hyn yn golygu

buddsoddi mewn addysg i sicrhau bod plant

yn ymadael â’r ysgol gyda’r cymwysterau a’r

medrau y mae eu hangen ar gyfer y farchnad

lafur. Ond hefyd drwy ddysgu gydol oes

mae’n annog oedolion i barhau â’u haddysg

a’u hyfforddiant.

3.50 Mae’r Llywodraeth wedi cyflwyno system les

fwy gweithgar, gyda mesurau megis y

Bargeinion Newydd a chynlluniau peilot

gwasanaeth UN, i helpu pobl i fod wedi’u

paratoi’n well ar gyfer gwaith, ac i ddod o

hyd i waith. O’r hydref 2001 ymlaen, bydd y

Llywodraeth yn cymryd rhagor o gamau i

wella rhagolygon gwaith pawb sy’n derbyn

budd-daliadau drwy greu 50 o safleoedd

Pathfinder Jobcentre Plus, a fydd yn cyfuno

gwasanaethau’r Gwasanaeth Cyflogi a’r

Asiantaeth Budd-daliadau. Gan adeiladu ar

brofiad cynlluniau peilot UN, bydd Jobcente

Plus yn cynnig gwasanaeth marchnad lafur a

budd-daliadau integredig ac effeithiol i bobl o

oedran gweithio.

3.51 Mae gostwng diweithdra yn ffactor allweddol

y tu ôl i leihau tlodi, ac mae cyflogaeth yn

ffactor allweddol wrth helpu i ostwng nifer yr

aelwydydd lle mae oedolion iach yn byw

mewn cyni tanwydd. Gostyngodd nifer yr

aelwydydd un oedolyn di-waith yn y DU o

592,000 ym 1996 i 354,000 yn 20005. Mae

cyflwyno’r Lleiafswm Cyflog Cenedlaethol o

£3.60 yr awr (£3.00 i rai o dan 21 oed) ym

1999 hefyd wedi helpu i fynd i’r afael â

phroblem incwm isel. Yn ôl National

Statistics, yr oedd 1.5 miliwn o swyddi’n talu

islaw’r lleiafswm cyflog cyn ei gyflwyno.

Daethpwyd â mwyafrif helaeth y bobl yn y

swyddi hyn i fyny i lefel y lleiafswm cyflog

neu uwch o ganlyniad uniongyrchol i’w

gyflwyno. Byddai aelwyd ag un gweithiwr

amser-llawn ar lefel newydd y lleiafswm

cyflog o £4.10 yr awr ac yn gweithio 35 awr

yr wythnos yn derbyn tâl clir wythnosol o

£129.81. Ac i aelwyd â phlant yr incwm

wythnosol fyddai £225, gan gynnwys y

Credyd Treth i Deuluoedd sy’n Gweithio.

Dylai hyn sicrhau nad yw’r mwyafrif llethol o

anheddau mewn cyni tanwydd.

3.52 Mae’r rhaglenni hyn, ar y cyd â chyfnod o

dwf cyson, wedi cyfrannu at dwf mewn

cyflogaeth. Erbyn hyn, mae’r gyfradd

gyflogaeth (74.8%) wedi cyrraedd ei lefelau

uchaf erioed, i fyny mwy na 2 bwynt canran

ers 1997. Mae hyn yn golygu rhyw 1.2 miliwn

yn rhagor o bobl mewn gwaith. Mae rhyw

300,000 yn llai o blant a rhyw 400,000 yn

llai o bobl o oedran gweithio yn byw mewn

aelwydydd sydd heb waith nag ym 1997.

Mesurau i deuluoedd

3.53 Wedi’u cyfuno â mesurau megis y Lleiafswm

Cyflog Cenedlaethol (NMW), Credyd Treth

Teuluoedd sy’n Gweithio (WFTC) a Chredyd

Treth Personau Anabl, mae’r rhaglenni hyn yn

helpu pobl i wella’u byd drwy waith.

3.54 Mae’r Llywodraeth wedi cyflwyno cyfres o

ddiwygiadau i gefnogi pob teulu sydd â

phlant, gan adlewyrchu ei chred y dylai’r

Llywodraeth gyfrannu at y costau, er mai’r

rhieni ddylai fod yn gyfrifol am fagu eu plant.

Mae Cyllideb 2001 yn adeiladu ar y

cyraeddiadau hyd yn hyn:

� y codiadau mwyaf erioed mewn Budd-dâl

Plant cyffredinol, sydd wedi gweld cyfradd

y plentyn cyntaf yn codi 26% mewn

termau real ers 1997. Bu hyn o les i fwy

na 7 miliwn o deuluoedd â phlant sydd ar

hyn o bryd yn cael Budd-dâl Plant.

� cyflwyno’r Credyd Treth Plant o fis Ebrill

2001 ymlaen, gan ddisodli’r lwfans i bâr

priod a ddiddymwyd ym mis Ebrill 2000,

i gwtogi treth y teulu drwy hynny o hyd

at £520 y flwyddyn, sydd o fantais i ryw 5

miliwn o deuluoedd;

� cyflwyno Credyd Treth Teuluoedd sy’n

Gweithio (WFTC), sydd o fantais i fwy

nag 1.25 miliwn o deuluoedd, dros

400,000 yn fwy nag a gâi Gredyd Teulu

pan oedd hwnnw yn ei anterth. Yn sgil

WFTC a’r NMW, mae gan deulu â phlant

lle mae rhywun yn gweithio wythnos o 35

awr warant o isafswm o £225 o incwm yr

wythnos. Ar gyfer rhywun yn yr un

sefyllfa sy’n gweithio’n rhan-amser, £166

yr wythnos yw’r warant.

� mae cynyddu incwm mewn gwaith yn

helpu pobl i wresogi eu cartrefi a’u

cynnal, ond mae’r Llywodraeth yn

cydnabod bod problem cyni tanwydd yn

gofyn am fesurau ehangach – yn arbennig

i’r rhai ar incwm isel nad yw gwaith yn

ddewis realistig iddynt. I’r bobl hyn,

mae’n gwella incwm teuluoedd drwy’r

system fudd-daliadau.

� mae’r Llywodraeth wedi codi yn

sylweddol ar y gefnogaeth i deuluoedd ar

Gymhorthdal Teulu. Ers 1997, mae’r

lwfans personol ar gyfer plant o dan 11

oed wedi codi ryw 80% mewn termau

real. Yn sgil hyn a gwelliannau eraill, o fis

Hydref 2001 ymlaen, bydd pâr ar

Gymhorthdal Incwm a chanddynt ddau o

blant o dan 11 oed bron £1,700 yn well

eu byd o’i gymharu â 1997.

� hefyd, mae’r Llywodraeth wedi cymryd

rhagor o gamau i wella incwm teuluoedd.

Er enghraifft, ym mis Ebrill 2001, cafodd

y Warant Incwm Anabledd ei chyflwyno.

Mae hon yn darparu incwm o £142 yr

wythnos o leiaf i’r bobl dlotaf ag anabledd

difrifol o dan 60 oed sy’n cael budd-dâl

sy’n gysylltiedig ag incwm. Mae cydran

symudedd cyfradd uwch y Lwfans Byw i’r

Anabl wedi’i hymestyn i helpu plant 3 a 4

oed ag anfantais ddifrifol o fis Ebrill 2001

ymlaen, gan roi rhagor o gymorth i’w

teuluoedd sy’n werth £38.65 yr wythnos.

Ar yr un pryd, cafodd y premiwm plentyn

anabl ei godi o fwy na chwyddiant, o

£22.50 i £30 yr wythnos.

3.55 O’u cymryd gyda’i gilydd, dylai’r holl fesurau

uchod greu effaith sylweddol ar incwm

teuluoedd â phlant. Mae’r Dangosyddion Incwm

yn Atodiad E yn amlygu cynnydd mewn

incwm i deuluoedd â phlant o’r mesurau a

gyhoeddwyd yn y tair Cyllideb ddiwethaf.

3.56 O ganlyniad i ddiwygiadau treth a budd-

daliadau’r Llywodraeth dros oes y Senedd yn

ei chyfanrwydd:

� bydd teuluoedd â phlant, ar gyfartaledd,

£1,000 y flwyddyn yn well eu byd;

� bydd teulu â dau o blant ar hanner yr

enillion cyfartalog o £12,700 £3,000 yn

well eu byd mewn termau real; a

� bydd teulu ar enillion cyfartalog o

£25,400 a chanddynt ddau o blant £520 y

flwyddyn yn well eu byd, tra’n

ysgwyddo’r baich treth ysgafnaf ers 1972.

Mesurau i bensiynwyr 

3.57 I’r pensiynwyr tlotaf, mae’r Llywodraeth wedi

cyflwyno’r Warant Lleiafswm Incwm (MIG),

sydd eisoes yn helpu bron 2 miliwn o

bensiynwyr (mewn 1.7 miliwn o deuluoedd).

O fis Ebrill 2001 ymlaen, unwyd y gwahanol

gyfraddau sy’n gysylltiedig ag oedran ar y

gyfradd uchaf, a’u codi wedyn i £92.15 i

bensiynwyr sengl a £140.55 i barau. Hefyd,

mae’r cynllun Taliadau Tanwydd Gaeaf wedi’i

estyn fel bod taliadau’n cael eu gwneud

bellach i aelwydydd â rhywun – dyn neu

fenyw – yn 60 oed neu drosodd. Ar gyfer

Gaeaf 2001-02 mae’r tâl yn dal yn £200. Yn

gyffredinol, ers Ebrill 2001 mae 1.7 miliwn

o’r teuluoedd tlotaf o bensiynwyr ar yr MIG o

leiaf £15 yr wythnos yn well eu byd mewn

termau real o ganlyniad i fesurau’r

Llywodraeth ers 1997.

3.58 Mae’r Llywodraeth yn awyddus i sicrhau bod

pobl mewn sefyllfa wybodus i wneud

dewisiadau ynghylch a ddylid gwneud cais

am fudd-dâl neu beidio. Mae’r Adran Gwaith

a Phensiynau (DWP) yn ymwneud ag ystod

eang o fentrau cenedlaethol a lleol i sicrhau

bod gwybodaeth gywir ar gael yn hawdd, gan

gynnwys taflenni, swyddogion gwybodaeth,

cysylltu â grwpiau lleol, ac anerchiadau.

3.59 Mae’r holl dystiolaeth yn dangos nad oes

ffordd ddidrafferth o gynyddu’r niferoedd

sy’n gwneud cais, ac mae gan bensiynwyr fel

gr¯p broblemau penodol oherwydd

niferoedd isel yn ymgeisio. Datgelodd

adroddiad ymchwil y DWP Overcoming

barriers, older people and Income Support fod

rhwystrau i bensiynwyr megis stigma, casáu

mynd i swyddfeydd yr Asiantaeth Budd-

daliadau a natur gymhleth y ffurflenni cais i

gyd yn cyfrannu at beidio â gwneud cais am

fudd-daliadau. Amcangyfrifir bod rhyw

500,000 yn mynd heb y cymorth ychwanegol

sydd ar gael drwy’r Warant Lleiafswm Incwm.

3.60 Mae’r Llywodraeth yn benderfynol o sicrhau

y caiff y pensiynwyr hyn y budd-daliadau y

mae arnynt eu hangen drwy gynnal ymgyrch

ymgeisio genedlaethol a fydd yn cynnwys

dosbarthu taflenni, hysbysebion teledu a

gwell defnydd ar dechnoleg gwybodaeth. Yn

Ebrill 2001, codwyd terfynau cyfalaf yr MIG,

am y tro cyntaf mewn deng mlynedd, gan roi

hawl i gael cymorth i bensiynwyr sydd â

chynilion hyd at £12,000. Hefyd, cynyddir yr

MIG yn unol ag enillion drwy gydol y Senedd

hon, a fydd yn galluogi mwy o bensiynwyr i

rannu yn ffyniant cynyddol y genedl.

Polisïau incwm yn y dyfodol

3.61 Er bod y mesurau hyn ar gael eisoes, mae’r

Llywodraeth yn cynllunio camau pellach i

wella incwm teuluoedd. 

3.62 Yn sgil gweithredu Diwygiadau Cynnal Plant

(o fis Ebrill 2002 ar gyfer achosion newydd),

caiff premiwm cynnal plant newydd ei

gyflwyno, gan alluogi rhieni unigol ar

gymhorthdal incwm i gadw hyd at £10 yr

wythnos o’u cynhaliaeth plant.

3.63 Yn y Gyllideb ym mis Mawrth 2000,

cyhoeddodd y Llywodraeth raglen o

ddiwygiadau i’r system credydau treth yn y

dyfodol. Mae’r diwygiadau’n cynnwys:

� system integredig o gymorth i blant sy’n

ymgorffori’r gwahanol fathau o gymorth i

blant yn y systemau treth a budd-dâl ac yn

creu un system ddi-dor. Bydd y credyd yn

fwy tryloyw, gan ddangos yn gliriach pa

gymorth gwladol sydd ar gael ar gyfer

plant, a bydd yn darparu pont incwm sicr

rhwng lles a gwaith.

� credyd treth cyflogaeth, wedi’i seilio ar y

lwfans oedolion yn y Credyd Treth

Teuluoedd sy’n Gweithio, ond a fydd ar

gael i aelwydydd tâl-isel sydd heb blant yn

ogystal ag i rieni.

3.64 Cafodd dogfen ymgynghori ar nodweddion

dylunwaith allweddol y credydau treth

newydd ei chyhoeddi gan Gyllid y Wlad yng

Ngorffennaf 2001. Daeth y drefn ymgynghori

ffurfiol i ben ar 12 Hydref 2001 ac mae’r

Llywodraeth yn ystyried yr ymatebion yn

ofalus cyn paratoi deddfwriaeth.

3.65 Yn 2003 bydd y Llywodraeth yn cyflwyno’r

Credyd Pensiwn a fydd yn sicrhau ei bod yn

werth i bobl fod wedi cynilo hyd yn oed

symiau bach uwchlaw lefel y Pensiwn

Gwladol Sylfaenol. Ond mae strategaeth y

Llywodraeth yn anelu hefyd at atal tlodi

ymhlith pensiynwyr yn y dyfodol drwy

gyflwyno Ail Bensiwn y Wladwriaeth yn lle’r

SERPS yn ogystal â thrwy wella’r cyfle i

ymuno â chynlluniau pensiwn preifat ac

annog pobl i gymryd rhan ynddynt.

Adeiladu cymdeithas gynhwysol

3.66 Mae’r holl fesurau hyn yn rhannau annatod

o’r nod o adeiladu cymdeithas fwy cynhwysol

lle gall pobl fwynhau mwy o les a bywyd

iachach drwy gyfrwng amodau byw mwy

cysurus.

3.67 Ond mae tlodi ac anghynhwysiant

cymdeithasol yn effeithio ar gymunedau yn

ogystal ag unigolion. Yn aml mae ystod o

ffactorau, megis diweithdra uchel, tai gwael,

cyfraddau troseddu uchel a diffyg mynediad i

wasanaethau cyhoeddus o safon uchel yn

cyfuno i waethygu problemau ardaloedd

penodol. Gan hynny, mae’r Llywodraeth yn

canolbwyntio hefyd ar gamau i adfywio

cymunedau difreintiedig. Mae’r Strategaeth

Genedlaethol ar gyfer Adnewyddu

Cymdogaethau, a lansiwyd ym mis Ionawr

2001, yn cynnig dull newydd o fynd i’r afael

ag aml-amddifadedd yn yr ardaloedd tlotaf.

Mynediad i wasanaethau ariannol

3.68 Ar 24 Mai 1999, cyhoeddodd y Llywodraeth

mai taliadau drwy drosglwyddo credyd

awtomataidd (ACT) fydd y norm ar gyfer talu

budd-daliadau o 2003 ymlaen. Bydd hyn

hefyd yn rhoi cyfle i bobl ddefnyddio ystod

ehangach o wasanaethau bancio a

gwasanaethau ariannol, megis cyfleusterau

debyd uniongyrchol sy’n ei gwneud yn

rhatach talu rhai biliau (gan gynnwys biliau

nwy a thrydan), gan ddod â hwy i’r brif

ffrwd ariannol.

3.69 Bu i’r Tîm Gweithredu Polisi a sefydlwyd gan

yr Uned Anghynhwysiant Cymdeithasol i

edrych ar fynediad i wasanaethau ariannol

(PAT14) gyflwyno ei adroddiad ym 1999.

Nododd yr adroddiad yr heriau sy’n wynebu

niferoedd mawr o bobl mewn cymdogaethau

difreintiedig wrth geisio gwasanaethau

ariannol, ynghyd â’r rhyngweithio cymhleth

rhwng anghynhwysiant cyllidol a mathau

eraill o anghynhwysiant cymdeithasol. Er

enghraifft, heb fynediad i gyfleusterau bancio

gall talu biliau cyfleustodau neu newid sieciau

am arian parod fod fwy anodd a chostus. Heb

fynediad i wasanaethau yswiriant neu gredyd

fforddiadwy, gall anawsterau ariannol fynd yn

waeth a gall dyledion ledu.

3.70 Gwnaeth PAT14 dros 40 o argymhellion i

fynd i’r afael â’r materion a nodwyd. Mae’r

argymhellion hyn yn gofyn i holl adrannau’r

sector gwasanaethau ariannol manwerthol

gymryd camau, yn ogystal â’r Llywodraeth

Ganolog a Lleol. Er enghraifft, mewn ymateb

i’r her gan y Llywodraeth, mae holl fanciau’r

stryd fawr bellach yn cynnig cyfrifon banc

sylfaenol, sy’n rhad ac am ddim i’w hagor a’u

rhedeg ac sydd, ymhlith pethau eraill yn

galluogi pobl i dalu biliau cyfleustodau drwy

ddebyd uniongyrchol. O dan gynigion

Swyddfa’r Post ar gyfer Gwasanaethau Bancio

i Bawb, mae holl brif fanciau’r DU wedi

cytuno i drefnu bod modd defnyddio’u

cyfrifon banc sylfaenol dros gownteri

Swyddfa’r Post o fis Ebrill 2003 ymlaen – gan

ehangu’r cyfle i gwsmeriaid eu defnyddio. 

3.71 Yr oedd PAT14 hefyd yn cadarnhau’r pwys a

roid ar Undebau Credyd, gan eu bod yn

ffynhonnell cyfleoedd syml, gost-isel i wneud

arbedion ac yn cynnig credyd fforddiadwy.

Cymerwyd camau breision yn barod i helpu’r

mudiad i dyfu a magu nerth. Bu’r

Llywodraeth, ar bob rhyw lefel, yn cymryd

rhan mewn mentrau i helpu i hybu undebau

credyd iach a chynaliadwy. Mae’r

Llywodraeth hefyd mewn cysylltiad agos â

phrif gorff masnach yr undebau credyd,

ABCUL, sy’n arwain y gwaith o sylfaenu

Sefydliad Gwasanaethau Canolog i ddarparu

arbenigedd o’r canol a sicrhau arbedion maint

i bob undeb credyd ledled y wlad.

3.72 Mae un o’r projectau ymchwil a hybwyd gan

Ofgem fel rhan o’r Cynllun Gweithredu

Cymdeithasol yn ymwneud â phosibilrwydd

partneriaethau buddsoddi cymunedol, wedi

eu seilio ar undebau credyd. Mae Innogy yn

ariannu ymchwil, sy’n cael ei wneud gan

Weithredu Cenedlaethol ar Ynni a’r Sefydliad

Economeg Newydd, ar ymagwedd ‘ffactor

pedwar’ sy’n cynnwys cyngor cynhwysfawr ar

arian, cymorth ariannol ar gyfer gwelliannau

effeithlonrwydd ynni, darparu’r dulliau gorau

posibl ar gyfer talu am danwydd yn lleol, a

chyngor unigol ar y prisiau ynni gorau sydd

ar gael.

SUT Y BYDD Y POLISÏAU’N HELPU
GWAHANOL GRWPIAU YN Y
GYMDEITHAS

3.73 Mae gan y polisïau ar effeithlonrwydd ynni

a’r farchnad ynni a amlinellwyd uchod y

potensial i helpu pob aelwyd danwydd-

anghenus, ni waeth beth fo’i hamgylchiadau

arbennig. Ar y llaw arall, mae polisïau incwm

yn tueddu i gael eu targedu’n fwy penodol.

Mae Tabl 3.1 yn nodi sut y bydd polisïau a

rhaglenni o gymorth i grwpiau penodol yn y

gymdeithas.

Pobl h˘n Teuluoedd Pobl sy’n anabl Oedolion di-waith
â phlant neu sy’n dioddef heb blant

salwch hir-dymor

Cynlluniau effeithlonrwydd ynni ✓ ✓ ✓ ✓

Buddsoddi mewn tai cymdeithasol ✓ ✓ ✓ ✓

Grantiau adnewyddu ✓ ✓ ✓ ✓
y sector preifat

Cynlluniau adfywio ✓ ✓ ✓ ✓

Pwysau tuag i lawr ✓ ✓ ✓ ✓
ar brisiau tanwydd

Cynllun Gweithredu Cymdeithasol ✓ ✓ ✓ ✓

Mentrau’r cwmnïau ynni ✓ ✓ ✓ ✓

Taliadau Tanwydd Gaeaf ✓

Taliadau Tywydd Oer ✓ ✓ ✓
(os yw’r plentyn <5 oed)

Gwarant Lleiafswm Incwm ✓

O Les i Waith ✓ ✓ ✓

Credyd Treth Teuluoedd ✓
sy’n Gweithio (WFTC)

Credyd Treth Personau ✓
Anabl (DPTC)

Lwfans plant uwch mewn ✓ ✓
budd-daliadau sy’n gysylltiedig
ag incwm a WFTC/DPTC

Codiadau Budd-dâl Plant ✓

Credyd Treth Plant ✓
o 2001 ymlaen

Diwygiadau Cynnal Plant ✓
o 2002 ymlaen

Credyd plant integredig ✓
o 2003 ymlaen

Datblygu Gwarant Incwm 
Anabledd i’w rhoi ar waith yn 2001 ✓

Credyd treth cyflogaeth ✓ (1)

o 2003 ymlaen

Credyd pensiwn ✓

(1) Nid yw hyd a lled y credyd treth cyflogaeth wedi’i benderfynu’n llawn hyd yn hyn.

Tabl 3.1  Sut y bydd polisïau a rhaglenni’n helpu grwpiau penodol yn y gymdeithas

CYFLWYNIAD

4.1 Mae’r Bennod hon yn dechrau gydag adran

yn rhoi diffiniad aelwyd danwydd-anghenus

yn Lloegr. Aiff ymlaen i ddisgrifio

amcangyfrifon a thueddiadau yng nghyswllt

niferoedd y tanwydd-anghenus, ac yna sut y

bydd polisïau yn helpu’r Llywodraeth i

wireddu ei thargedau ar gyfer Lloegr.

Blwch 4.1 Y targed i Loegr

Fel rhan o’r nod cyffredinol o gael gwared â chyni

tanwydd yn y DU, blaenoriaeth gynta’r Llywodraeth

yw ceisio rhoi terfyn ar falltod cyni tanwydd i

aelwydydd agored i niwed erbyn 2010. Ei tharged

interim i Loegr yw cynorthwyo 800,000 o aelwydydd

agored i niwed drwy’r Cynllun Effeithiolrwydd 

Ynni Tîm Cartref Warm front erbyn 2004, a

gostwng o draean ar nifer yr adeiladau

anghymeradwy yn y sector cymdeithasol (er na

fydd pob un o’r rhain wedi ei feddiannu gan

aelwydydd tanwydd-anghenus).

DIFFINIAD AELWYD DANWYDD-
ANGHENUS

4.2 Y diffiniad cyffredin o aelwyd danwydd-

anghenus yw un y mae angen iddi wario

mwy na 10% o incwm yr aelwyd er mwyn

sicrhau trefn wresogi foddhaol (21°C yn yr

ystafell fyw a 18°C yn yr ystafelloedd eraill

sy’n cael eu meddiannu).

4.3 Mae yna ddau ffactor pwysig i’w hystyried

wrth ddatblygu diffiniad manylach o aelwyd

danwydd-anghenus: a ddylid gwneud lwfans

ar gyfer tanwydd arall a ddefnyddir yn y cartref

(e.e. ar gyfer golau, coginio, glanhau etc); a

sut y dylai incwm aelwyd gael ei gyfrifo.

4.4 Mae Gr¯p y Gweinidogion ar Gyni Tanwydd

yn Lloegr wedi ystyried y dadleuon manwl

yngl˘n â’r materion hyn yn ofalus. At ddibenion

strategaeth Lloegr, mae wedi penderfynu nad

oes modd tynnu gwahaniaeth gwerthfawr

rhwng tanwydd a ddefnyddir ar gyfer gwres a

d¯r poeth, a thanwydd a ddefnyddir at

ddibenion eraill sydd yr un mor hanfodol.

Gan hynny, dylai’r diffiniad o gyni tanwydd

ar gyfer Lloegr gael ei seilio ar yr holl danwydd

y mae angen i aelwyd ei ddefnyddio. Gwelir

trafodaeth fanylach ar yr ystyriaethau y tu ôl i

ddiffinio cyni tanwydd yn Atodiad D.

4.5 Caiff niferoedd yr aelwydydd mewn cyni

tanwydd yn Lloegr ei ddangos ar sail dau

ddiffiniad fel a ganlyn:

4.5.1 Mae aelwyd mewn cyni tanwydd os

byddai angen iddi wario mwy na 

10% o’i hincwm (gan gynnwys Budd-

Dâl Tai neu ISMI) ar yr holl danwydd 

a ddefnyddir ar yr aelwyd er mwyn

cadw at drefn wresogi foddhaol. 

4.5.2 Mae aelwyd mewn cyni tanwydd os

byddai angen iddi wario mwy na 

10% o’i hincwm (heb gynnwys Budd-

Dâl Tai ac ISMI) ar yr holl danwydd 

a ddefnyddir ar yr aelwyd er mwyn

cadw at drefn wresogi foddhaol.

Dyma’r diffiniad a ddefnyddiwyd yn

Arolwg Cyflwr Tai Lloegr ym 1991. 

4.6 Y diffiniad yn 4.5.1 a ddefnyddir at

ddibenion pennu targedau, er bod natur y

rhaglenni yn golygu y caiff targedau eu

bodloni ar sail y ddau ddiffiniad. 

AMCANGYFRIFON A THUEDDIADAU
YN NIFEROEDD Y TANWYDD-
ANGHENUS

Trosolwg

4.7 Drwy ddefnyddio data o Arolwg Ynni Dilynol

Arolwg Cyflwr Tai Lloegr (EHCS) 1998,

amcangyfrifwyd ym 1998 fod yna naill ai 3.3

miliwn neu 4.5 miliwn o aelwydydd mewn

cyni tanwydd ar sail diffiniadau 4.5.1 a 

4.5.2 yn y drefn honno. Cafwyd gostyngiad 

o 1.0 miliwn a 0.8 miliwn yn eu tro o’r

ffigur cymharol ar gyfer 1996.

4.8 Mae’r dadansoddiad manwl canlynol yn

seiliedig ar EFUS 1998, ac eithrio Tabl 4.4.

Mae’r tabl hwnnw’n seiliedig o hyd ar ffigurau

1996, gan nad oedd modd cynhyrchu’r

dadansoddiad hwn ar gyfer 1998 oherwydd

bod EFUS 1998 yn cynnwys sampl llai nag

Arolwg Cyflwr Tai Lloegr (EHCS) 1996 (sef,

ychydig dros 2,600 o aelwydydd, o gymharu

â 13,700 ym 1996). Caiff EHCS 2001 ei

ddefnyddio i ddarparu dadansoddiad llawnach.

4.9 Mae Tabl 4.1 yn crynhoi nifer yr aelwydydd

mewn cyni tanwydd ym 1998 gan roi sylw i

aelwydydd hawdd eu niweidio ac aelwydydd

eraill. 

4.10 Yr oedd rhyw 83 y cant o’r tanwydd-anghenus

ym 1998 yn ddeiliaid t˘ hawdd eu niweidio:

pobl h˘n, teuluoedd â phlant a’r rhai sy’n

anabl neu’n dioddef salwch hir-dymor.

Oedolion iach oedd gweddill y deiliaid t˘

mewn cyni tanwydd. O’i gymharu â ffigurau

1996, mae hyn yn dangos gostyngiad yng

nghyfran yr aelwydydd oedolion iach sydd

mewn cyni tanwydd o 30% i 17%.

4.11 Nid oes modd priodoli’r newid hwn yng

nghyfansoddiad y rhai sydd mewn cyni

tanwydd i un achos unigol. Mae’n debyg y

bydd cyflogau uwch a gostyngiadau yn

lefelau diweithdra wedi helpu llawer o

aelwydydd oedolion iach i symud oddi wrth

gyni tanwydd. Yn achos y grwpiau hawdd eu

niweidio, ni fydd y prif raglenni sy’n anelu ar

hyn o bryd at effeithlonrwydd ynni cartrefi

(yr HEES/WFT newydd er enghraifft), incwm

y rhai nad ydynt mewn gwaith (yr MIG er

enghraifft) a chymorth i deuluoedd (WFTC er

enghraifft) yn dechrau dangos eu hôl o ran

lleihau cyni tanwydd tan ar ôl 1998.

4.12 Ers EFUS ym 1998, cafwyd nifer o ddatblygiadau

arwyddocaol ym mholisi’r Llywodraeth sydd

wedi symud aelwydydd i ffwrdd o gyni

tanwydd. Mae’r rhain yn cynnwys:

Aelwydydd hawdd eu niweidio Aelwydydd oedolion iach Cyfanswm

Nifer yr aelwydydd mewn cyni tanwydd 2.7 0.5 3.3

Ac o’r rhain

mewn tai cymdeithasol 0.7 0.3 1.0

mewn tai yn y sector preifat 2.0 0.3 2.3

Yn ôl oedran yr eiddo

cyn 1919 0.9 0.2 1.1

1919 - 1944 0.6 0.1 0.8

1945 ymlaen 1.2 0.2 1.5

Ffynhonnell: EFUS 1998, DEFRA. Y diffiniad o gyni tanwydd yn 4.5.1 sydd wedi’i ddefnyddio.

Tabl 4.1: Nifer yr aelwydydd tanwydd-anghenus yn Lloegr ym 1998 (miliynau)

� cynnydd yn incwm aelwydydd yn sgil

cyflwyno’r credyd treth i deuluoedd sy’n

gweithio, y lleiafswm cyflog a newidiadau

eraill yn y system budd-daliadau a’r

system dreth; a

� gostyngiad ym mhrisiau tanwydd yn sgil

rheoleiddio effeithiol a rhyddfrydoli’r

farchnad cyflenwi tanwydd.

4.13 Modelwyd yr effeithiau canlyniadol ar y

niferoedd sydd mewn cyni tanwydd

oherwydd y ddau newid allweddol hyn yn

unig, i roi amcangyfrifon bras o’r niferoedd

mewn cyni tanwydd ym 1999 a 2000, gan

ddefnyddio gwybodaeth 1998 fel man

cychwyn. Gwelir rhagor o wybodaeth am hyn

ym Mlwch 8.2 ym Mhennod 8.

4.14 Mae’r amcangyfrifon dros dro yn awgrymu

bod nifer yr aelwydydd tanwydd-anghenus

wedi gostwng i 3.1 miliwn ym 1999 a 2.8

miliwn yn 2000 o ffigur 1998 o 3.3 miliwn.

Drwy ddefnyddio’r diffiniad yn 4.5.2, y

ffigurau cymaradwy yw 4.2 miliwn ar gyfer

1999 a 3.9 miliwn yn 2000. Mae Tabl 4.2 yn

dangos sut mae niferoedd yr aelwydydd

hawdd eu niweidio a’r aelwydydd oedolion

iach wedi newid rhwng 1996 a 1998 a hefyd

yn cynnwys rhai amrediadau posibl ar gyfer y

grwpiau hyn ar gyfer 1999 a 2000. Mae’r

amrediadau hyn yn rhagdybio bod rhwng 80

ac 85% o’r rhai sydd mewn cyni tanwydd yn

y ddwy flynedd yn byw mewn aelwydydd

hawdd eu niweidio, gan mai dyma oedd y

gyfran fras o dan arolwg 1998.

4.15 O ddefnyddio’r diffiniad yn 4.5.1, mae hyn

yn awgrymu bod nifer y tanwydd-anghenus

hawdd eu niweidio wedi gostwng erbyn 2000 i

ryw 2.2-2.4 miliwn o aelwydydd a bod nifer

y deiliaid t˘ sy’n oedolion iach mewn cyni

tanwydd wedi syrthio i ryw hanner miliwn.

4.16 Nid yw’r newidiadau hyn yn caniatáu ar gyfer

gwelliannau sydd wedi’u gwneud i

effeithlonrwydd ynni cartrefi yn ystod y cyfnod,

nac ar gyfer newidiadau yng nghyfansoddiad

neu yng ngweithgarwch economaidd yr

aelwydydd. Mae’n debyg y bydd y gostyngiad

sylweddol yn niferoedd y di-waith hefyd wedi

gostwng nifer y tanwydd-anghenus, yn enwedig

ymhlith oedolion iach sy’n ddeiliaid t˘.

4.17 Yn 2001 y cynhelir yr EHCS cyflawn nesaf, a

disgwylir y bydd y canlyniadau ar gael yn y

flwyddyn ganlynol. Ym Mhennod 8 cyflwynir

cynigion ar gyfer cyfrifo’r nifer sydd mewn

cyni tanwydd yn Lloegr yn amlach ac yn fwy

amserol.

4.18 Mae Siart 4.1 yn dangos nifer yr aelwydydd

mewn cyni tanwydd yn 1991, 1996 a 1998,

gan ddefnyddio data o’r EHCS ac EFUS 1998.

Dangosir amcangyfrifon bras hefyd o 

1996 1998 1999 2000

Nifer yr aelwydydd mewn cyni tanwydd 4.3 3.3 3.1 2.8

Ac o’r rhain:

Hawdd eu niweidio 3.0 2.7 2.5 - 2.6 2.2 - 2.4

Aelwydydd oedolion iach 1.3 0.5 0.5 - 0.6 0.4 - 0.6

Ffynhonnell: EHCS 1996, EFUS 1998 a data wedi’i fodelu gan y BRE ar gyfer 1999 a 2000. 
Y diffiniad o gyni tanwydd yn 4.5.1 sydd wedi’i ddefnyddio

Tabl 4.2: Nifer yr aelwydydd tanwydd-anghenus hawdd eu niweidio yn Lloegr (miliynau)

Siart 4.1 Nifer yr aelwydydd tanwydd-anghenus yn Lloegr (miliynau)

Ffynhonnell: EHCS ac EFUS 1998 a data BRE wedi’u modelu ar gyfer 1999 a 2000.

Rhanbarth Swyddfa’r Llywodraeth % mewn cyni tanwydd % o gyfanswm y tanwydd-anghenus
yn y rhanbarth yn Lloegr

Y Gogledd-ddwyrain 26.3 8.6

Sir Efrog a’r Humber 23.9 14.9

Gorllewin y Canolbarth 19.9 12.3

Y Gogledd-orllewin 20.2 17.5

Dwyrain y Canolbarth 20.1 10.2

Y De-orllewin 14.3 8.8

Llundain 11.2 10.0

Y Dwyrain 14.6 9.7

Y De-ddwyrain 8.3 8.2

Lloegr 16.4 100.0

Ffynhonnell: EFUS 1998, DEFRA
(1) Mae’r ffigurau yn y tabl hwn wedi’u seilio ar y diffiniad o gyni tanwydd ym mharagraff 4.5.1. Mae defnyddio’r diffiniad ym
mharagraff 4.5.2 yn newid y niferoedd (ac felly y canrannau) sydd mewn cyni tanwydd ym mhob ardal ond nid yw’n newid lle’r
rhanbarthau yn y raddfa yn sylweddol. Ceir ffigurau yn ôl y ddau ddiffiniad yn “Fuel Poverty in England in 1998” a gyhoeddwyd ym
mis Awst 2001.

Tabl 4.3  Cyni tanwydd rhanbarthol, Lloegr 1998(1)

niferoedd y bobl mewn cyni tanwydd ym

1999 a 2000 ar sail newidiadau mewn incwm

a phrisiau tanwydd. Dangosir dau amcangyfrif

ar gyfer pob blwyddyn ond 1991. Dim ond ar

sail diffiniad 4.5.2 y gellir cynhyrchu ffigurau

ar gyfer 1991.

Rhanbarthol

4.19 Mae Tabl 4.3 yn dangos dadansoddiad yr

aelwydydd tanwydd-anghenus ym 1998 rhwng

pob un o Ranbarthau Swyddfeydd y

Llywodraeth. Darperir dwy set o ddata: y gyfran

o gartrefi yn y rhanbarth a oedd mewn cyni

tanwydd; ac fel cyfran o’r holl danwydd-

anghenus yn Lloegr. Er bod nifer yr aelwydydd

tanwydd-anghenus yng Ngogledd-ddwyrain

Lloegr yn 8.6% yn unig o’r cyfanswm

cenedlaethol, mae hyn yn dangos, er enghraifft,

fod y rhain mewn gwirionedd ychydig yn

fwy na 1⁄4 o’r holl aelwydydd yn y rhanbarth.

4.20 Gall amrywiadau rhanbarthol ddigwydd

oherwydd nifer o ffactorau, megis amrywiadau

hinsawdd, mathau o dai a statws economaidd.

Maent yn awgrymu hefyd y gall fod angen

gwahanol ymagweddau ar gyfer y rhanbarthau

unigol, i adlewyrchu amgylchiadau penodol

yr ardal. 

Mathau o aelwydydd

4.21 Mae dadansoddi y data o EFUS 1998 yn

awgrymu bod dros hanner (57%) o’r holl

danwydd-anghenus yn 60 oed neu drosodd,

gydag un ymhob saith o aelwydydd tanwydd-

anghenus yn cynnwys plant bach. Ceir israniad

o’r mathau o aelwyd unigol yn Siart 4.2.

4.22 Ym 1998 yr oedd rhyw 0.5 miliwn o ddeiliaid

t˘ sy’n oedolion iach mewn cyni tanwydd.

O’r rhain yr oedd tua’r hanner mewn eiddo

yn y sector cymdeithasol a hanner mewn eiddo

sector preifat. Nid yw’n hysbys faint o’r rhain

oedd uwchlaw’r trothwy ar gyfer budd-daliadau

sy’n gysylltiedig ag incwm megis y Budd-dâl

Tai neu’r Lwfans Ceisio Gwaith. Mae’r

wybodaeth orau sydd ar gael yn cyfeirio at

1996, a chyflwynir hon yn Nhabl 4.4. Ar sail

hyn, yr oedd dros chwarter y rhai nad oeddent

yn derbyn budd-dâl cysylltiedig ag incwm

mewn addysg amser-llawn ac yr oedd hanner

arall mewn cyflogaeth amser-llawn. Prif

achosion cyni tanwydd ymhlith yr aelwydydd

hyn oedd effeithlonrwydd ynni gwael a maint

mawr yr eiddo.

Math o ddeiliadaeth 

4.23 Perchen-feddianwyr yw rhyw 60% o’r

tanwydd-anghenus; mae rhyw un ym mhob

naw yn y sector rhentu preifat; ac mae’r

traean arall mewn eiddo sy’n perthyn i

awdurdodau lleol / landlordiaid cymdeithasol

cofrestredig (RSL). Yn sector y landlordiaid

RSL y ceir y crynodiad uchaf o gyni tanwydd,

Strategaeth Cyni Tanwydd y DU 34

Un person
60 oed neu

fwy
37%

Un person o
dan 60 oed

11%

Pâr a
phlentyn/plant

8%

Aelwyd o
oedolion

11%

Phiant unigol a
phlentyn/plant

6%

Pâr 60 oed
neu fwy

20%

Pâr iau heb
blentyn/plant

7%

Ffynhonnell: EFUS 1998, DEFRA

Siart 4.2 Y ganran mewn cyni tanwydd yn 
ô y math o aelwyd, Lloegr 1998

FuelPovertyWelsh  20/11/01  6:28 PM  Page 34



lle mae ychydig dros un ym mhob pedair

aelwyd yn danwydd-anghenus. O ran y

niferoedd yn gyffredinol, yn y sector

perchen-feddiannu y gwelwyd y mwyafrif o’r

aelwydydd tanwydd-anghenus. Mae’r

adroddiad Fuel Poverty in England 1998 a

gyhoeddwyd gan y DTI a DEFRA yn rhoi

dadansoddiadau manylach o niferoedd y

tanwydd-anghenus ym mhob sector gan

ddefnyddio’r ddau ddiffiniad.

Incwm

4.24 Mae’n glir fod yna gysylltiad rhwng incwm

aelwyd a chyni tanwydd; isaf yn y byd y mae

incwm yr aelwyd, tebycaf yn y byd y bydd yr

aelwyd yn dioddef cyni tanwydd. Mae Tabl

4.5 yn darlunio hyn. Mae’r tabl hwn hefyd yn

dangos mai’r rhai ar yr incwm isaf yw’r rhai

sydd yn aml yn gorfod gwario’r symiau

mwyaf ar danwydd.

Lefelau meddiannaeth

4.25 Fel y trafodwyd ym mharagraff 1.10, gall

maint y cartref fod yn un o’r ffactorau sy’n

achosi cyni tanwydd hefyd, er enghraifft os

oes person sengl oedrannus yn byw yn hen

gartref y teulu, gall fod yn anodd iddynt

fforddio ei wresogi’n ddigonol. Mae Tabl 4.5

yn dangos bod y rhai yn y cyni tanwydd

mwyaf eithriadol, ar gyfartaledd, yn byw

mewn cartrefi sy’n fwy na’r cyffredin. 

4.26 Ym 1998, diffiniwyd 24% o aelwydydd

Lloegr fel rhai a oedd wedi’u tanfeddiannu o

ddefnyddio Safon Ystafelloedd Gwely Parker

Morris 1968 (y ceir esboniad ohono o dan

Strategaeth Cyni Tanwydd y DU

Pennod 4  Mynd i’r afael â chyni tanwydd yn Lloegr

35

0

5

10

15

20

25

30

0

0.5

1

1.5

2

2.5

Canran y ddeiliadaeth

Number (miliynau)

N
ife

r 
m

ew
n 

cy
ni

 t
an

w
yd

d 
 (

m
ili

yn
au

)

C
an

ra
n 

y 
dd

ei
lia

da
et

h

Perchen-feddiannu Rhentu Pre Awdurdoda lleol RSL

Tenure

Siart 4.3 Niferoedd a chanrannau mewcyni tanwydd yn ôl deiliadaeth, Lloegr 1998(1)

Ffynhonnell: 1998 EFUS, DEFRA

(1) Mae ffigurau’r siart hon wedi’u seilio ar y diffiniad o gyni tanwydd ym mharagraff 4.5.1

Meini prawf Deiliaid t˘ sy’n oedolion iach Deiliaid t˘ sy’n oedolion iach
(1996 oni ddangosir fel arall) yn unig ac yn cael budd-dâl yn unig NAD ydynt yn cael

wedi’i seilio ar incwm budd-dâl wedi’i seilio ar incwm

Nifer yr aelwydydd o’r fath a oedd 270,000 498,000
mewn cyni tanwydd ym 1996

Incwm cymedrig 1996 £4,995 £7,040

Incwm cymedrig 1999 £5,699 £8,032
(data wedi’i amcangyfrif o’r 
Arolwg Gwariant Teuluoedd)

Y ganran â phenteulu mewn gwaith 16% 45%

Y ganran â phenteulu mewn addysg 2% 27%
amser-llawn

Y ganran â phenteulu mewn cyflogaeth 
amser-llawn 59% 2%

Y ganran â phenteulu wedi ymddeol 23% 26%
o dan 60 oed neu yn anweithgar yn 
economaidd am reswm arall

Canran yr aelwydydd mewn ardal wledig 12% 45%

Arwynebedd llawr cymedrig 80 metr sgwâr 95 metr sgwâr

Nifer y bobl yn yr aelwyd ar gyfartaledd 1.6 1.8

SAP cymedrig 35 26

Tabl 4.4 Deiliaid t˘ sy’n oedolion iach mewn cyni tanwydd yn y sector rhentu preifat a’r sector
perchen-feddiannu 1996.

Y ganran o’r incwm (gan gynnwys Arwynebedd Incwm cymedrig Costau tanwydd
Budd-dâl Tai ac ISMI) y mae ei hangen llawr cymedrig yr £ y flwyddyn angenrheidiol 
i gadw at drefn wresogi foddhaol annedd, m2 cymedrig(1)

£ y flwyddyn

5% neu lai 82 23085 693

5-10% 82 11679 778

10-15% 80 7115 849

15-20% 82 5649 961

Dros 20% 104 5574 1529

Pob aelwyd 82 16328 772

(1) Gwariant ar danwydd er mwyn cadw at drefn wresogi foddhaol

Ffynhonnell: EFUS 1998, DEFRA 

Tabl 4.5 Incwm cymedrig, gwariant angenrheidiol ar danwydd ac arwynebedd llawr yn ôl lefel y
cyni tanwydd, Lloegr 1998

Ffynhonnell: EHCS 1996, ONS FES

Ddangosydd 16 yn Atodiad E). O’r aelwydydd

tanfeddiannol hyn, yr oedd 27% mewn cyni

tanwydd, sy’n golygu bod rhyw filiwn a

chwarter o aelwydydd tanwydd-anghenus

wedi’u diffinio fel rhai a oedd yn

tanfeddiannu (ar sail diffiniad 4.5.1.)

4.27 Dangosodd EFUS 1998 fod 27% o’r

aelwydydd a ddiffiniwyd fel rhai a oedd yn

tanfeddiannu mewn cyni tanwydd. Yr oedd

67% o’r rhai a oedd yn tanfeddiannu ac mewn

cyni tanwydd yn aelwydydd un-person, a 

70% o’r rhai a oedd yn tanfeddiannu ac mewn

cyni tanwydd yn aelwydydd h˘n.

Effeithlonrwydd ynni

4.28 Mae Tabl 4.6 yn dangos sut mae cyfraddiad

effeithlonrwydd ynni’r eiddo yn dwyn

cysylltiad amlwg ag amlder cyni tanwydd. Ym

1998, yr oedd bron hanner yr aelwydydd

hynny oedd â chyfraddiad SAP o dan 20 (h.y.

effeithlonrwydd ynni gwael) mewn cyni

tanwydd. Yr oedd mwyafrif y rhai yr ystyrid

eu bod mewn cyni tanwydd yn byw mewn

cartrefi oedd â chyfraddiad SAP o lai na 50.

Ond yr oedd 20% o aelwydydd tanwydd-

anghenus â chyfraddiad SAP o 50 neu fwy,

sy’n dangos nad effeithlonrwydd ynni gwael

yw unig achos cyni tanwydd. (Gwelir rhagor

o wybodaeth am y cyfraddiad SAP yn Atodiad A).

SUT Y BYDD Y POLISÏAU’N CYRRAEDD
Y TARGED AR GYFER LLOEGR

4.29 Y prif reswm dros y gostyngiad yn niferoedd

y tanwydd-anghenus ers 1996 yw prisiau ynni

is ac incwm uwch. Ond fel y disgrifiwyd ym

Mhennod 3, mae prisiau ynni’r dyfodol yn

anodd eu rhagfynegi ac mae’n bosibl y gallent

godi, a allai weithio’n erbyn unrhyw gynnydd

pellach mewn incwm. Mae cyfran gynyddol

yr aelwydydd agored i niwed o’u cymharu ag

aelwydydd oedolion iach sydd mewn cyni

tanwydd - 83% yn 2000 lle ceid 70% ym 1996

- hefyd yn awgrymu eu bod wedi elwa i raddau

ychydig yn llai na’r boblogaeth gyffredinol.

4.30 Mae’r Llywodraeth yn credu y bydd ar

fwyafrif sylweddol o’r 2.1-2.2 miliwn o

aelwydydd hawdd eu niweidio angen

cymorth drwy welliannau effeithlonrwydd

ynni. Mae Tabl 4.7 yn egluro sut y bydd y

polisïau a ddisgrifir isod yn helpu aelwydydd

tanwydd-anghenus yn y sector preifat a’r

sector tai cymdeithasol.

4.31 Mae’n glir y gall newidiadau ym mhrisiau

Strategaeth Cyni Tanwydd y DU

Pennod 4  Mynd i’r afael â chyni tanwydd yn Lloegr

37

Tabl 4.6  Niferoedd mewn cyni tanwydd yn Lloegr ym 1998, yn ôl cyfraddiad effeithlonrwydd ynni

Cyfraddiad SAP Nifer yr aelwydydd mewn Canran yr aelwydydd mewn cyni
cyni tanwydd (miliynau) tanwydd yn y gr¯p cyfraddiad SAP hwn

O dan 20 0.6 41.5

20-30 0.4 33.4

30-40 0.9 21.5

40-50 0.8 13.9

Dros 50 0.7 8.7

I gyd 3.3 16.4

Ffynhonnell: EFUS 1998, DEFRA

Mae’r ffigurau yn y tabl hwn wedi’u seilio ar y diffiniad o gyni tanwydd ym mharagraff 4.5.1.

ynni effeithio ar gyni tanwydd. Pe bai prisiau

trydan yn codi 5%, a phrisiau nwy 15%, yna

fe allai’r niferoedd mewn cyni tanwydd godi

ryw 0.8 miliwn. I’r gwrthwyneb, pe bai

prisiau trydan yn gostwng 2% a phrisiau nwy

10%, yna fe allai’r niferoedd mewn cyni

tanwydd ostwng ryw 0.3 miliwn yn sgil

hynny. Er na fyddai newid o’r maint hwn yn

bygwth gwireddu’r Strategaeth, fe allai ei

gwneud yn ofynnol cynnal adolygiad o’r

polisïau a’r rhaglenni er mwyn adlewyrchu’r

sefyllfa newydd.

4.32 Fel yr esboniwyd ym Mhennod 3, mae

teuluoedd incwm-isel a phlant a phobl h˘n

wedi gweld cynnydd sylweddol yn eu

hincwm oherwydd mesurau’r Llywodraeth. Er

enghraifft, cafwyd cynnydd sylweddol yn y

Taliad Tanwydd Gaeaf ar gyfer 2000/01 ac

mae wedi’i gadw ar y lefel honno yn

2001/02. Bydd codi’r MIG o fis Ebrill 2001 a

mesurau yn y dyfodol, er enghraifft

cyflwyno’r Credyd Plant Integredig a’r Credyd

Pensiwn yn codi swm y cymorth i’r rhai ar

incwm isel ac incwm cymedrol. Er y bydd y

newidiadau hyn yn gostwng nifer y

tanwydd-anghenus, nid oes modd rhagweld

faint - ond maent yn debygol o wrthbwyso

unrhyw godiadau mewn prisiau ynni.

4.33 Mae’r Llywodraeth yn cydnabod bod natur

HEES/WFT yn golygu ei fod yn debyg o

helpu rhai aelwydydd nad ydynt yn

danwydd-anghenus neu sydd wedi cael

cymorth drwy bolisïau eraill. At hynny, bydd

nifer o aelwydydd hefyd yn dod i’r categori

agored i niwed yn ystod y cyfnod. I ganiatáu

ar gyfer hyn, mae’r amcangyfrifon cyfredol

yn awgrymu bod disgwyl i’r rhaglen, gyda

chefnogaeth EEC y cwmnïau ynni, gyrraedd

2 filiwn o aelwydydd erbyn 2010. Wedi

hynny, bydd eisiau rhai rhaglenni parhaol i

gynorthwyo deiliaid t˘ a all fod ag angen

cymorth yn ddiweddarach.

Tabl 4.7  Polisïau i gynorthwyo aelwydydd yn y sector preifat a’r sector tai cymdeithasol

Tai’r sector cymdeithasol Tai’r sector preifat

Deiliaid t˘ sy’n Cynorthwyir y 0.6 miliwn o dai a amcangyfrifir Cynorthwyir yr 1.7 miliwn o dai a amcangyfrifir
agored i niwed drwy raglenni i ddod â holl dai’r sector hwn i drwy raglenni HEES/WFT ac EEC.

safon foddhaol. Cefnogir hyn gan raglenni EEC.

I gyd, disgwylir i ryw 2 filiwn o dai elwa o
HEES/WFT erbyn 2010.

Deiliaid t˘ yn Cynorthwyir y 0.3 miliwn o dai a amcangyfrifir Caiff y 0.3 miliwn a amcangyfrifir eu
oedolion iach drwy raglenni i ddod â holl dai’r sector hwn i cynorthwyo drwy’r EEC.

safon foddhaol. Cefnogir hyn gan raglenni EEC.

Mae gwaith pellach yn yr arfaeth i archwilio’r 
potensial ar gyfer cyflwyno rhaglenni grantiau 
unwaith y gwnaed cynnydd gyda’r dasg ymhlith
aelwydydd agored i niwed.

Bydd pob aelwyd yn elwa hefyd o’r pwysau cyson tuag i lawr ar brisiau ynni ac o’r ymdrechion ehangach i fynd i’r afael â
thlodi a hybu cynhwysiant cymdeithasol.

Nodyn: Amcangyfrifon bras ar gyfer 2000 yw ffigurau’r tabl hwn. Maent yn cymryd i ystyriaeth newidiadau mewn prisiau ynni ac
incwm rhwng 1998 a 2000, a chymerant yn ganiataol fod cyfran yr aelwydydd sy’n agored i niwed yn aros fel ym 1998 a bod yr
isrannu cyfrannol rhwng tai cymdeithasol a thai preifat yr un fath.

4.34 Mae aelwydydd oedolion iach sy’n danwydd-

anghenus wedi elwa ar y gostwng mewn prisiau

ynni a’r ymdrechion i fynd i’r afael â thlodi a

gwella cynhwysiant cymdeithasol. Bydd y rhai

sy’n byw mewn tai yn y sector cyhoeddus

hefyd yn elwa o’r rhaglenni i ddod â phob

annedd o’r fath i gyflwr boddhaol erbyn

2010. Fel y trafodwyd ym Mhennod 2, mae’n

fwy anodd datblygu rhaglenni penodol i

gynorthwyo’r rhai sy’n byw mewn tai yn y

sector preifat ac y mae eu hamgylchiadau’n

newid wrth iddynt symud o ddiweithdra i

gyflogaeth a’r ffordd arall, a rhwng eiddo.

4.35 Blaenoriaeth gynta’r Llywodraeth yw

gweithio i geisio terfyn ar falltod cyni

tanwydd i aelwydydd agored i niwed erbyn

2010. Bwriada weithio mewn partneriaeth â

grwpiau buddiant i archwilio’r potensial ar

gyfer mecanweithiau cost-effeithiol i helpu

aelwydydd tanwydd-anghenus a fygythir gan

gyni tanwydd tymor hwy. Os bydd yn

llwyddiant, fe ddefnyddir y gwaith hwn i roi

ffurf i ddylunwaith rhaglenni unwaith y

gwnaed cynnydd gyda’r broblem ymhlith

grwpiau blaenoriaethol sy’n agored i niwed.

4.36 Yn nrafft ymgynghorol y Strategaeth Cyni

Tanwydd, cyhoeddwyd bwriad y Llywodraeth

i sefydlu Gr¯p Ymgynghori i edrych ar

faterion yn ymwneud â’r ffordd y gwireddir

mesurau i ddatrys cyni tanwydd. Bydd y

Llywodraeth yn gwahodd cynrychiolwyr

uchel o gyrff fel y diwydiant ynni, elusennau

a chyrff defnyddwyr i’w ffurfio. Bwriedir

iddynt gyflwyno adroddiadau blynyddol i’r

Gweinidogion ynghylch effeithiolrwydd y

gwireddu, pennu rhwystrau i ddatblygiad

partneriaethau effeithlon a chynnig atebion,

ac annog a thanio brwdfrydedd cyfranwyr

allweddol i fynd i’r afael â chyni tanwydd.

POLISÏAU I FYND I’R AFAEL Â CHYNI
TANWYDD YN LLOEGR

4.37 Mae ymagwedd y Llywodraeth at fynd i’r afael

â chyni tanwydd yn Lloegr wedi’i seilio ar roi

sylw i’r achosion gwaelodol: gwella cartrefi

sy’n aneffeithlon o safbwynt ynni, lleihau

biliau tanwydd a mynd i’r afael ag incwm isel

a diweithdra. Nodir ymagwedd y Llywodraeth

at y ddau fater olaf yn llawnach ym Mhennod

3. Mae’r adran hon yn ystyried y polisïau sy’n

bensdol i Lloegr. Ceir manylion pellach yr

holl bolisïau yn yr atodiad perthnasol.

Gwella effeithlonrwydd ynni eiddo 
yn y sector cymdeithasol

4.38 Ym 1998, yr oedd amcangyfrif o 1 filiwn o

aelwydydd tanwydd-anghenus yn byw yn

adeiladau’r awdurdodau lleol neu’r

landlordiaid cymdeithasol cofrestredig.

4.39 Nododd Papur Gwyrdd y Llywodraeth ar Dai

a’r cyhoeddiad dilynol, Quality and Choice: A

decent home for all – The way forward for

housing, amrediad eang o gynigion i wella

ansawdd tai yn Lloegr. Elfen allweddol yn hyn

yw’r angen i greu newid graddol yng

nghyflwr stoc dai’r cynghorau. Mae’r

Llywodraeth wedi pennu targed o sicrhau bod

yr holl dai cymdeithasol yn cael eu codi i

safon ddechau erbyn 2010. Mae’r safon yn

cynnwys amrediad o ofynion gan gynnwys

gofyniad y dylai cartref ddarparu mesur

rhesymol o gysur thermol. Nodir diffiniad y

Llywodraeth o gartref “dechau” ym

mharagraff 16 yn Atodiad A.

4.40 Yn y blynyddoedd diwethaf, mae’r

awdurdodau lleol wedi gwario rhyw £1.5

biliwn y flwyddyn ar waith cyfalaf i gynnal a

gwella tai cyngor. Disgwylir gweld y ffigur

hwn yn cynyddu i ymhell dros £2 biliwn o

ganlyniad i gynnydd sylweddol yn yr adnoddau

i’w buddsoddi mewn tai gan yr awdurdodau

lleol a ddarperir gan y llywodraeth ganolog.

Amcangyfrifir bod rhyw un rhan o dair o’r

gwariant cyfalaf ar y stoc tai cyngor yn arwain

yn uniongyrchol neu’n anuniongyrchol at

welliannau effeithlonrwydd ynni.

4.41 Bydd sicrhau bod holl eiddo’r awdurdodau

lleol wedi’i inswleiddio a’i wresogi’n effeithiol

o fantais i bob tenant ac mae’n lleihau’r

tebygrwydd o gyni tanwydd. Nodir proses

datblygu strategaethau tai yr awdurdodau lleol

yn fanylach yn Atodiad A, paragraffau 16 a 17.

Mae’r Llywodraeth yn cynnal arolwg o

swyddogaeth awdurdodau lleol yng nghyswllt

gwella effeithlonrwydd ynni (gweler Blwch

4.2) a bydd hyn yn gorgyffwrdd â meysydd

tai a chyni tanwydd.

4.42 Er bod y rhan fwyaf o wariant cyfalaf yr

awdurdodau tai lleol yn mynd ar adnewyddu

a gwella’r tai cyngor presennol, mae’r

awdurdodau hefyd yn darparu grantiau ar

gyfer:

� aelwydydd incwm-isel sy’n byw mewn tai

gwael yn y sector preifat (rhyw 100,000 o

grantiau, sef cyfanswm o £400 miliwn y

flwyddyn) y bydd rhai ohonynt, fel yn

achos y gwaith ar dai cyngor, yn arwain

yn uniongyrchol neu’n anuniongyrchol at

welliannau effeithlonrwydd ynni; a

� landlordiaid cymdeithasol cofrestredig

(e.e. cymdeithasau tai), yn bennaf i

ddatblygu neu i brynu tai cymdeithasol

ychwanegol. Cyfanswm hyn ar hyn o bryd

yw tua £500 miliwn y flwyddyn.

4.43 Mae gan lawer o Landlordiaid Cymdeithasol

Cofrestredig (RSL) record dda ar

effeithlonrwydd ynni yn barod. Mae Safonau

Perfformiad y Gorfforaeth Tai yn mynnu y

dylai landlordiaid RSL wybod cyflwr eu stoc,

gan gynnwys ei heffeithlonrwydd ynni, a bod

ganddynt gynlluniau wedi’u costio ar gyfer

Blwch 4.2  Awdurdodau Lleol

Bydd Arolwg DEFRA o’r Fframwaith Polisi ar gyfer

Gweithgarwch Awdurdodau Lleol ym maes

Effeithlonrwydd Ynni yn ceisio pennu newidiadau

i’r fframwaith polisi presennol a fyddai’n caniatáu i

awdurdodau hybu effeithlonrwydd ynni mewn

ffordd fwy effeithiol, cydlynol a strategol. Bydd yr

arolwg yn archwilio, yn cloriannu ac yn gwneud

argymhellion ar y canlynol:

� swyddogaeth awdurdodau lleol o ran

gwireddu effeithlonrwydd ynni, a’u pwerau, eu

dyletswyddau a’u cyfrifoldebau;

� p’un a yw’r offer presennol ar gyfer gwireddu

arbedion ynni yn ddigonol a sut y gallai

awdurdodau wneud gwell defnydd ohonynt;

� p’un a allai awdurdodau ddatblygu

partneriaethau pellach i wneud mwy fyth o

arbedion;

� sut i wella HECA er mwyn gwireddu mwy o

arbed o ran ynni domestig; a

� sut y dylid monitro gwelliannau effeithlonrwydd

ynni a chyflwyno adroddiadau arnynt.

Daw’r arolwg i ben ar ddiwedd y flwyddyn hon a

bydd DEFRA yn cyflwyno cynigion yn gynnar y

flwyddyn nesaf. Mae’n rhy gynnar i ddweud eto

beth fydd casgliadau’r arolwg ond mae’n amlwg y

deilliai budd yn sgil adeiladau ar sail y synergedd

rhwng strategaethau Gwres Fforddiadwy a HECA’r

awdurdodau ar y naill law a’r potensial ar gyfer

integreiddio pellach rhwng y polisi cyni tanwydd a

HECA ar y llall.

cynnal a gwella’u tai yn y dyfodol, gan gynnwys

agweddau ynni. Mae Safonau Datblygu

Cynlluniau y Gorfforaeth yn ei gwneud yn

ofynnol i unrhyw anheddau a godir o’r newydd

neu unrhyw anheddau presennol a adsefydlir

gynnwys mesurau effeithlonrwydd ynni cost-

effeithiol. Mae’r Gorfforaeth yn pennu

isafswm lefelau “Gweithdrefn Asesu Safonol”

(SAP) y mae’n rhaid eu cyrraedd (yn amrywio

ar hyn o bryd o 71 i 85 ar gyfer adeiladu o’r

newydd a 56 i 70 ar gyfer adsefydlu). Yn eu

canllawiau, mae’r Gorfforaeth yn argymell yn

gryf y dylid cyrraedd cyfraddiadau SAP uwch

na’r isafswm (h.y. 77 i 91 ar gyfer adeiladu

o’r newydd a 62 i 76 ar gyfer adsefydlu). 

At ei gilydd mae gofynion SAP gorfodol y

Gorfforaeth yn well na’r mesurau y mae eu

hangen i fodloni agweddau perthnasol y

Rheoliadau Adeiladu cyfredol. Mae’r lefelau

uwch a argymhellir gryn dipyn yn well na’r

Rheoliadau Adeiladu presennol.

4.44 Mae Dangosyddion Ansawdd Tai (HQI) yn

darparu system ar gyfer asesu ansawdd

cynlluniau tai mewn deg agwedd allweddol ar

ddylunio, gan gynnwys effeithlonrwydd ynni

a chynaliadwyedd, ar sail meini prawf

newydd “EcoHomes”. Ers 1 Ebrill 2001, mae

defnyddio’r drefn HQI wedi bod yn rhan

annatod a hanfodol o baratoi ac adeiladu

cynlluniau RSL newydd. Erbyn hyn mae’r

Gorfforaeth Tai yn casglu data HQI oddi wrth

landlordiaid RSL gyda golwg ar feincnodi

cynlluniau tai cymdeithasol maes o law.

4.45 At ei gilydd, mae’r landlordiaid RSL yn

ariannu gwaith trwsio a chynnal eu hunain.

Mae cyfraniadau oddi wrth Raglen Datblygu

Cymeradwy y Gorfforaeth Tai ar gael o dan

amgylchiadau cyfyngedig.

4.46 Disgwylir y bydd y rhaglenni a fabwysiedir

gan landlordiaid RSL, ynghyd â’r cydadwaith

â’r Ymrwymiad Effeithlonrwydd Ynni

(gweler Pennod 3), yn helpu i gyfrannu at

darged 2010 o godi holl dai cymdeithasol

Lloegr i safon ddechau.

4.47 Bydd y Rhaglen Gwres Fforddiadwy (gweler

Pennod 3) hefyd yn helpu llawer o awdurdodau

lleol a landlordiaid RSL i wella’u heiddo.

Blwch 4.3 Enghraifft o strategaeth awdurdod
lleol ar gyfer mynd i’r afael â chyni tanwydd

Mae Cyngor Bwrdeistref Luton wedi datblygu

Strategaeth Gwres Fforddiadwy i helpu i roi sylw

i’r problemau cymdeithasol a’r problemau iechyd y

mae cyni tanwydd yn Luton yn eu hachosi. Mae

hyn yn ffrwyth partneriaeth rhwng Cyngor

Bwrdeistref Luton, NEA, a chydweithwyr yn

Bedfordshire Health a’r sectorau gwirfoddol a

chymunedol, sy’n datblygu ffyrdd newydd o

gydweithio er lles y trigolion lleol.

Mae Strategaeth Gwres Fforddiadwy Luton yn

cyfrannu at gyflawni cyfrifoldebau o dan y Ddeddf

Arbed Ynni Cartref . Mae hefyd yn rhan allweddol

o Strategaeth Ynni’r Cyngor, ei Strategaeth 

Wrth-dlodi, a’i ymrwymiad i ymladd mathau eraill

o anghynhwysiant cymdeithasol. Mae cydweithio â

Bedfordshire Health a phartneriaid eraill yn rhan

allweddol o weithgareddau Luton fel un o’r

Parthau Gweithredu ar Iechyd cyntaf yn y wlad.

Nod allweddol Strategaeth Luton yw sicrhau bod

pob aelwyd yn ennill cymaint â phosibl o’r ynni y

maent yn talu amdano, a’u bod yn gallu sicrhau

gwres fforddiadwy a lleihau allyriannau CO2

hefyd. Mae’r ymagwedd aml-asiantaeth a

ddefnyddir i ddatblygu’r Strategaeth hon yn

ganolog ar gyfer ei gweithredu’n effeithiol. 

Caiff y Strategaeth ei monitro yn erbyn ei 5 nod

allweddol gan y gr¯p llywio a sefydlwyd i

gynllunio a gweithredu’r Strategaeth, ac sy’n

parhau i gyfarfod bob hyn a hyn.

4.48 Mae’r Gorfforaeth Tai hefyd yn hybu

mabwysiadu cynlluniau gweithredu

datblygiad cynaliadwy yn sector y

landlordiaid RSL. Bydd y rhain yn ei gwneud

yn ofynnol i’r landlordiaid hynny fabwysiadu

arferion amgylcheddol da ar draws ystod o

weithgareddau, gan gynnwys adnewyddu,

rheoli a chynnal y stoc bresennol. Hefyd,

bydd rhaglen Arloesi ac Arferion Da y

Gorfforaeth Tai yn parhau i ariannu projectau

sy’n codi ymwybyddiaeth o ystyriaethau

amgylcheddol. Mae nifer o ganllawiau

arferion da ac offerynnau i helpu’r

landlordiaid RSL i roi sylw i reolaeth ynni ar

gyfer gwres fforddiadwy a gwasanaethau

ynni eisoes wedi’u datblygu.

Gwella effeithlonrwydd ynni eiddo 
yn y sector preifat 

4.49 Prif raglen y Llywodraeth i aelwydydd y

sector preifat yw HEES/WFT a lansiwyd ym

Mehefin 2000. Gall aelwydydd y sector preifat 

hefyd fanteisio ar grantiau a roddir gan yr

awdurdodau lleol fel y disgrifiwyd ym

mharagraff 4.42. At hyn, mae grantiau ar gael

drwy’r EEC (gweler Pennod 3) ar gyfer

gwelliannau effeithlonrwydd ynni.

4.50 Mae’r HEES/WFT newydd wedi’i ddylunio i

fynd i’r afael â chyni tanwydd ymhlith y rhai

hawsaf ei niweidio yn sgil afiechyd sy’n

gysylltiedig ag oerfel – deiliaid t˘ h˘n,

teuluoedd â phlant a phobl anabl neu’r rhai

sy’n dioddef salwch hir-dymor:

4.51 Mae’r cynllun yn darparu grantiau ar gyfer

pecynnau o welliannau inswleiddio a gwresogi,

gan gynnwys systemau gwres canolog. Gellir

defnyddio’r cynllun os yw pobl yn cael budd-

dâl cymwys sy’n gysylltiedig ag incwm neu

anabledd. Er ei bod yn debyg y bydd rhai pobl

nad ydynt yn danwydd-anghenus yn gwneud

cais, mae’r cynllun wedi’i ddylunio i wneud

gwaith yn ôl safon yr eiddo – os yw’r cartref

yn un ynni-effeithiol eisoes, yna ychydig o

welliannau a gynigid, os o gwbl.

Ffynhonnell: Partneriaeth Eaga

4.52 Dyluniwyd y pecyn mesurau ar y cyd â’r

Sefydliad Ymchwil Adeiladu, i leihau’n

sylweddol ar gost gyfrifedig cadw’n gynnes.

Mae Siart 4.4 yn dangos effeithlonrwydd ynni

cartrefi cyn ac ar ôl mesurau HEES/WFT, ar

sail sampl o ychydig dros 130,000 o

anheddau. Yn dilyn gwelliannau a wnaed o

dan y cynllun, mae cartrefi’n cael eu gwella,

ar gyfartaledd, ryw 19 o bwyntiau SAP i

gyfraddiad ynni o SAP 60 ac mae llawer o

gartrefi’n cael eu gwella i fwy nag SAP 80.

Mae hyn yn awgrymu na ddylai nifer fawr o

ddeiliaid t˘ fod mewn risg o gyni tanwydd

mwyach. Bydd y cartrefi fydd yn dal ag SAP

isel yn cynnwys rhai anodd eu cynhesu.

4.53 Mae’r Llywodraeth wedi dyrannu dros £600

miliwn i’r cynllun hyd at 2004. Erbyn hynny,

disgwylir y bydd wedi cyrraedd rhyw

800,000 o aelwydydd hawdd eu niweidio.

4.54 Amlygodd yr ymgynghoriad rywfaint o bryder

bod HEES/WFT yn cynnig grantiau ar wahanol

lefelau i wahanol grwpiau o aelwydydd.

Mae’r rhaglen wedi’i dylunio i adlewyrchu

amgylchiadau tebygol aelwydydd ac mae’n

rhoi mwy o gymorth i ddeiliaid t˘ incwm-isel

sy’n 60 oed neu drosodd ac y credir bod eu

sefyllfaoedd personol yn annhebyg o wella 

fel arall. Bydd y Llywodraeth yn parhau i

gadw golwg gofalus ar yr agwedd hon.

4.55 I ddeiliaid t˘ yn byw mewn cartrefi anodd eu

cynhesu, mae’n bosibl y bydd y pecynnau

cyfredol o fesurau a gynigir gan HEES/WFT

yn annigonol i’w codi o gyni tanwydd. Gall

adeiladwaith y cartrefi hyn atal gosod

mesurau inswleiddio cost-effeithiol ac yn aml

maent heb gysylltiad â’r prif rwydwaith nwy.

I wella’r dewisiadau sydd ar gael i aelwydydd

o’r fath, mae’r Llywodraeth yn bwriadu

cynnal dau arbrawf o bwys i brofi’r defnyddio

potensial ar ynni adferadwy a micro-CHP.

Disgrifir yr arbrofion hyn yn fanylach ym

Mlychau 4.5 a 4.7 isod a byddant yn porthi

datblygiad dyfodol HEES/WFT.

4.56 I asesu’r buddion iechyd a ddaw yn sgil yr

HEES/WFT newydd, mae EST yn rheoli

astudiaeth helaeth gan Brifysgol Sheffield-

Hallam a’r Ysgol Iechydeg Drofannol,

Llundain, a fydd yn cloriannu’r ardrawiad ar

ddeiliaid t˘ sy’n agored i niwed. Bydd yr

astudiaeth yn rhychwantu dau aeaf, gan

ddechrau yn 2001/02. Bydd yn archwilio

iechyd cyffredinol deiliaid t˘ dros y cyfnod a

hefyd yn ystyried effaith mesurau

effeithlonrwydd ynni ar y ffordd y byddant

yn defnyddio’r gwasanaeth iechyd. Defnyddir

canlyniadau cynllun arbrofol cynharach i

helpu i ddylunio’r astudiaeth lawn.

Blwch 4.4 Deiliad t˘ sydd wedi elwa o
waith Tîm y Warm Front

Mae Mr a Mrs John Brown o Swydd Durham 

wedi cael cymorth Tîm y Warm Front. Cawsant 

eu cyfeirio at y Cynllun gan eu meddyg teulu o’r

Gr¯p Gofal Sylfaenol lleol.

Mae Mr a Mrs Brown wedi cael inswleiddio’r 

llofft, inswleiddio’r waliau ceudod, atal drafftiau a

chyngor ynni.

Mae’r pecyn mesurau wedi bod yn amhrisiadwy i

Mrs Brown wrth helpu i wneud eu cartref yn

gynhesach ac iachach, a dylai arbed arian iddynt ar

yr un pryd.

Dywedodd Mrs Brown “Rwy’n ddiolchgar iawn 

am y cymorth o’r cynllun. Mae wedi gwneud

gwahaniaeth aruthrol – mae’r t˘ yn llawer cynhesach

nawr nag o’r blaen. Mae wedi bod yn help mawr.”

Gweithredu ar danfeddiannu

4.57 Mae’r DTLR yn parhau i bwyso ar yr

awdurdodau lleol i gadw tanfeddiannu ymhlith

eu blaenoriaethau. Gofynnir i’r awdurdodau

lleol ddangos bob blwyddyn, yn eu strategaeth

o dan y Rhaglen Buddsoddi Tai (HIP) eu bod

wedi asesu graddfa’r tanfeddiannu yn eu stoc,

ac os oes angen hynny, bod ganddynt

strategaeth i ymdrin ag ef. Cyhoeddodd y

DTLR ganllawiau arferion ar fynd i’r afael â

thanfeddiannu mewn tai cymdeithasol yn

Ebrill 2000. I baratoi ar gyfer hyn, gwnaed

ymchwil i sefydlu strategaethau ar gyfer

mynd i’r afael â thanfeddiannu, ac i

gydgrynhoi’r arferion da presennol.

Cyfweliadau â thenantiaid oedd rhan o’r

ymchwil - yn eu plith rhai oedd wedi symud

i eiddo llai, lle’r ystyriwyd wedyn eu

rhesymau dros symud (gan gynnwys yr

awydd am rywle rhatach ei wresogi).

4.58 Mae gan dros 70% o’r awdurdodau lleol

strategaethau ar danfeddiannu, ac maent wedi

bod yn ddychmygus wrth ddyfeisio mesurau i

hybu rhyddhau anheddau mwy. Mae’r

mesurau hyn yn cynnwys:

� hybu trosglwyddo, drwy roi blaenoriaeth

i’r tenantiaid hynny sy’n rhyddhau eiddo

sydd wedi’i danfeddiannu;

� cymhellion ariannol, mewn arian parod

neu mewn da, (er enghraifft, talu costau

symud, neu gostau datgysylltu ac

ailgysylltu ffonau);

� grantiau arian parod i denantiaid sy’n

tanfeddiannu i’w galluogi i brynu cartref

yn y sector preifat;

� hybu cynlluniau i annog tenantiaid sy’n

tanfeddiannu i gymryd lletywyr, gan

ddefnyddio’r lle sydd ar gael, a darparu

cartref ar gyfer rhywun a allai fod yn

gorfod aros ar restr aros fel arall.

Mynd i’r afael ag anghydraddoldebau
iechyd

4.59 Yn strategaeth iechyd y Llywodraeth ar gyfer

Lloegr a nodir yn y Papur Gwyn Saving Lives:

Our Healthier Nation, mae’r Llywodraeth yn

egluro ei hymrwymiad i fynd i’r afael ag

achosion anghydraddoldebau iechyd. Yn

Chwefror 2001, cyhoeddodd y Llywodraeth

dargedau anghydraddoldebau iechyd

cenedlaethol ac mae ei hymrwymiad i fynd i’r

afael ag anghydraddoldebau iechyd wedi’i

gadarnhau yn nogfen ymgynghori yr Adran

Iechyd Tackling Health Inequalities – a

Consultation on a plan for delivery. Diben y

ddogfen honno yw ymgynghori ar y camau y

mae eu hangen i gyrraedd y targedau ac

mae’n rhan allweddol o’r strategaeth i fynd i’r

afael ag anghenion iechyd cenedlaethol.

Cynigir fframwaith o ddangosyddion a nodir

yn nhermau’r blaenoriaethau iechyd pwysicaf

a’r penderfynyddion ehangach, gan gynnwys

cyni tanwydd, y gwyddys eu bod yn dwyn

effaith bwysig ar anghydraddoldebau iechyd.

4.60 Nodwyd cynlluniau’r Llywodraeth ar gyfer

buddsoddi yn yr NHS a’i ddiwygio yng

Nghynllun yr NHS a gyhoeddwyd ym mis

Gorffennaf 2000. Drwy adeiladu ar fentrau

megis cynlluniau peilot y Gwasanaethau

Meddygol Personol Gofal Sylfaenol, NHS

Direct a chanolfannau cerdded-i-mewn yr

NHS, mae’r Adran Iechyd yn sicrhau bod

gwasanaethau ar gael i bobl yn ôl yr angen,

a’u bod wedi’u teilwra ar gyfer anghenion

lleol unigol, gan gynnwys, os yw hynny’n

briodol, gamau i fynd i’r afael â chyni tanwydd.

Mae’r Adran wedi bod yn gweithio hefyd ar

chwalu rhwystrau rhwng cyrff iechyd, gofal

cymdeithasol ac awdurdodau lleol i sicrhau eu

bod yn gweithio’n well gyda’i gilydd ac yn

rhoi anghenion defnyddwyr yn gadarn ar

ganol y gwasanaethau.

4.61 Mae ymgyrch Cadwch yn Gynnes, Cadwch yn

Iach ar waith bob gaeaf i ddarparu llyfrynnau

am ddim i’r cyhoedd a thaflenni arbennig i

broffesiynolion iechyd, llinell ffôn i roi

cymorth, a chyngor ar sut y gall y rhai sydd

mwyaf mewn angen wneud cais am grantiau

(megis yr HEES/WFT) a thaliadau budd-dâl,

yn ogystal â manteision cadw’n gynnes ar

gyfer iechyd.

4.62 Mae NHS Direct wedi’i defnyddio i hybu

negeseuon iechyd y gaeaf, megis cadw’n

gynnes, ac mae gwefan NHS Direct Online, 

y gall y cyhoedd fynd ato, yn cynnwys

manylion yr HEES/WFT.

4.63 Mae Adolygiad Trawsbynciol o wariant ar

anghydraddoldebau iechyd ar y gweill ar hyn

o bryd. Mae adolygiadau trawsbynciol o

wariant yn adolygiadau o wariant ar draws y

Llywodraeth ar bynciau penodol sy’n helpu i

benderfynu ar gyllidebau ar gyfer gwaith i’w

wneud yn y dyfodol. Rhaid i’r rhain gael eu

cynnal ymhell cyn unrhyw wariant arfaethedig,

e.e. bydd yr adolygiad presennol yn effeithio

ar gyllidebau ar gyfer gwariant 2003/4-2005/6.

Mae gr¯p o uwch-swyddogion gwahanol

adrannau o’r Llywodraeth yn llywio’r

adolygiad hwn. Nod yr adolygiad yw datblygu

cynigion ar gyfer strategaeth ar draws y

llywodraeth ar gyfer mynd i’r afael ag

achosion anghydraddoldebau iechyd, ac mae’r

rhaglenni i fynd i’r afael â chyni tanwydd yn

cael eu hystyried yn y cyd-destun hwn.

Gwresogi Cymunedol a Gwres a
Ph¯er Cyfun

4.64 Cysylltu sawl adeilad â ffynhonnell wres

ganolog yw Gwresogi Cymunedol, sy’n

golygu nad oes angen bwyleri unigol. Mae

cyfuno CHP a Gwresogi Cymunedol yn

darparu gwres fforddiadwy a ph¯er i ryw

500,000 o anheddau yn Lloegr, llawer

ohonynt yn aelwydydd incwm-isel. Bydd y

fenter newydd Ynni Cymunedol yn hybu

gwres cymunedol drwy grantiau i osod

cynlluniau newydd ac adnewyddu seilwaith

ac offer sydd wedi mynd yn hen. Anelir at

helpu 100,000 o bobl ar incwm isel i wresogi

eu cartref.

4.65 Mae micro-CHP yn rhoi i ddefnyddwyr eu

ffynhonnell gwres a ph¯er domestig eu hun,

gan ddileu angen bwyler confensiynol tra’n

cyfrannu at anghenion trydan yr aelwyd. 

Mae iddo gryn botensial o ran lleihau cyni

tanwydd. Nod y Llywodraeth yw sicrhau gallu

cynhyrchu’n cyfateb i o leiaf 10,000 MWe o

CHP erbyn 2010. Mae’n bwriadu cyhoeddi

Strategaeth CHP at ddibenion ymgynghori

dros y misoedd nesaf a bydd honno’n

egluro’r ffordd y cyrhaeddir targed y

Llywodraeth. Mae micro-C P yn debyg o

chwarae rhan bwysig yn natblygiad a 

defnydd CHP yn y dyfodol. Cyn y bydd modd

manteisio’n helaeth arnynt, ceir nifer o

ystyriaethau rhwydweithio a chysylltu sy’n

gofyn sylw er mwyn galluogi mathau 

newydd o generadu cartref i weithio ochr yn

ochr â’r Grid. 

Blwch 4.5 Cartrefi anodd eu cynhesu a 
micro-CHP

Mae micro-CHP wedi’i ddylunio i ddiwallu

anghenion yr aelwyd o ran gwres a thrydan. Mae’r

unedau gwres a ph¯er cyfun tua’r un maint â

bwyler nwy presennol ac maent yn cynnig

arbedion posibl o dros £100 mewn costau

tanwydd o’u cymharu â system gwres canolog

effeithlonrwydd-uchel safonol sy’n tanio ar nwy.

Mae’r Llywodraeth yn bwriadu gwahodd

gwneuthurwyr micro-CHP i gymryd rhan mewn

arbrawf helaeth i brofi addasrwydd y dechnoleg i

aelwydydd tanwydd-anghenus. I gyd, fe wneir hyd

at 6,000 o osodiadau dros gyfnod o 3 blynedd yn

dechrau yn 2002. Os bydd yn llwyddo, y bwriad

yw cynnig hyn drwy HEES/WFT o 2005 ymlaen.

Bydd HEES/WFT yn cefnogi gosod CHP domestig

i berchen-ddeiliaid ac i landlordiaid preifat, lle mae’r

cynnyrch yn bosibilrwydd ymarferol o ran cost-

effeithiolrwydd. Yr un pryd, mae Cynulliad

Cenedlaethol Cymru yn datblygu cynllun arbrofol i

asesu’r posibiliadau ar gyfer cynnwys gwresogi

drwy olew a ffynonellau gwres eraill yng nghwmpas

ei raglen HEES (gweler paragraff 6.12). Ar y cyd â’r

cynlluniau arbrofol seiliedig ar ynni adferadwy a

ddisgrifir ym Mlwch 4.7, y trefniadau hyn fydd yn

creu naws y mesurau sydd i’w cynnig ar gyfer

cartrefi heb gysylltiad â’r rhwydwaith nwy.

Mentrau eraill

4.66 Mae lle i well cydgysylltu rhwng yr asiantiaid

rheoli HEES/WFT, awdurdodau lleol ac

asiantaethau gwella cartrefi. Gall awdurdodau

lleol sy’n rhoi cymorth i fynd i’r afael ag

eiddo mewn cyflwr gwael wneud yn si¯r y

gelwir ar yr asiant rheoli HEES/WFT fel yr

ystyrir cymhwyster y deiliad t˘ i gael

gwelliannau HEES/WFT. Yn yr un modd, gall

asiant rheoli sy’n gweld bod cyflwr yr eiddo

yn rhwystro gosod mesurau ynni-effeithlon

ofyn i’r awdurdod gynghori ar y cymhwyster

i gael grantiau neu fathau eraill o gymorth

ariannol. Yn y ddwy sefyllfa hon, gall yr

asiantaeth gwella cartrefi lleol, os oes un wrth

law, gefnogi’r deiliad t˘ o ran bwrw ymlaen

tuag at ateb cynhwysfawr i’r problemau a geir

yn yr eiddo.

4. 67 Ceir ystod eang o raglenni a mentrau eraill,

gan gynnwys y Strategaeth Genedlaethol ar

gyfer Adnewyddu Cymdogaethau, y Fargen

Newydd i Gymunedau, Y Gyllideb Adfywio

Sengl, Rhaglen Trawsnewid y Farchnad a’r

Pecyn Gwerthwyr arfaethedig, sydd hefyd yn

anelu at wella tai ac effeithlonrwydd ynni yn

y cartref ac adfywio ardaloedd difreintiedig.

Bydd y rhain yn helpu i wella

effeithlonrwydd ynni aelwydydd incwm-isel,

ond mae’n anodd cyfrif faint yn union a gaiff

ei wario ar fuddsoddi mewn tai.

Blwch 4.6 Gwres a Ph¯er Cymunedol
Barkantine

Mae’r cynllun cyntaf o’i fath yn Llundain yn cael ei

reoli gan y London Power Company sy’n is-gwmni

i’r London Electricity Group. Mae’r cynllun, ar y cyd

â Bwrdeistref Llundain Tower Hamlets, wedi

ailddatblygu safle diffaith lleol i ddarparu gwres a

ph¯er i gymuned Barkantine ar yr Isle of Dogs yn

nwyrain Llundain. Cynhwysir hyd at 700 o gartrefi

ynghyd ag ysgol a chanolfan hamdden. Cafwyd

gostyngiad sylweddol ym miliau’r cwsmeriaid, ac

erbyn hyn rhyw £1.50 yr wythnos y mae’r

cwsmeriaid yn ei dalu i wresogi eu cartref.

Blwch 4.7 Arbrofion ynni adferadwy

Mae’r Llywodraeth hefyd yn bwriadu cynnal cynllun

arloesol £5 miliwn i brofi amrywiaeth o

dechnolegau ynni adferadwy a rhai cysylltiedig i’w

defnyddio mewn cartrefi sydd heb gysylltiad â’r prif

rwydwaith nwy. 

Mae’r technolegau a ystyrir yn cynnwys pympiau

gwres sy’n defnyddio’r ddaear, yr awyr a’r d¯r fel

ffynhonnell, gwresogi d¯r drwy b¯er yr haul,

gwresogi bio-danwydd, a generadu trydan drwy

b¯er y gwynt neu’r d¯r. Bydd yr arbrofion unigol

yn archwilio’r atebion ynni-adferadwy mwyaf

priodol i’r amrywiol fathau o eiddo, lleoliadau a

grwpiau deiliaid. Nod yr arbrawf yw archwilio’r holl

gynhyrchion sy’n ymddangos yn y farchnad er

mwyn pennu’r arbedion a sicrheir yn ogystal â

dibynadwyedd ac addasrwydd cyffredinol y

dechnoleg i’r aelwyd danwydd-anghenus

nodweddiadol. Caiff y cynllun arbrofol ei ddylunio

drwy gydymgynghori â rhai’n cynrychioli grwpiau

tanwydd-anghenus a bydd yn cynnwys darpariaeth

ddiogelwch effeithiol i’r aelwydydd hynny sy’n

dewis cymryd rhan. 

4.68 Bydd y bwriad i osod System Cyfraddiadau

Iechyd a Diogelwch Tai yn lle’r safon

ffitrwydd tai yn fodd i’r awdurdodau lleol i

roi sylw i effaith cartrefi oer, llaith ac

aneffeithlon o safbwynt ynni ar iechyd wrth

ystyried defnyddio’u pwerau i orfodi gwell

amodau. Bydd diwygiadau i Ran L o’r

Rheoliadau Adeiladu, a ddaw i rym ar 1 Ebrill

2002, yn codi’r safonau effeithlonrwydd ynni

sydd i’w defnyddio ymhob annedd a godir

o’r newydd a phob annedd a ffurfir yn sgil

gwaith adeiladu ar eiddo presennol i greu

newid defnydd sylweddol.

4.69 Bydd asiantaethau gwella cartrefi (cyrff HIA)

yn helpu pobl sy’n anabl, yn oedrannus ac yn

agored i niwed i aros yn annibynnol yn eu

cartrefi eu hun gyhyd ag y dymunant ac y

gallant wneud. Byddant o gymorth i asesu

anghenion eu cleientau o ran gwelliannau ac

addasiadau, ac i sicrhau bod y gwaith yn cael

ei gwblhau’n briodol gyda’r aflonyddu lleiaf

sydd angen. Bydd grwpiau cleientau’r cyrff

HIA yn gorgyffwrdd â’r rhai y bwriedir i

HEES/WFT eu helpu, a gall asiantaethau

chwarae rhan bwysig mewn sicrhau bod pobl

anabl ac oedrannus yn gwybod am y cymorth

sydd ar gael.

CYDGYSYLLTU A CHYFLWYNO
MENTRAU CYNI TANWYDD

4.70 Mae’r nifer fawr o wahanol gynlluniau a

diffyg ymwybyddiaeth y tanwydd-anghenus

o’r grantiau a’r gwasanaethau posibl hyn yn

golygu bod angen ymagwedd strategol i

hysbysu, addysgu a dod o hyd i’r rhai yn yr

aelwydydd hawsaf eu niweidio. Hefyd mae

angen sicrhau cydgysylltu a chyflwyno

effeithiol ar y gwahanol fentrau cyni tanwydd

er mwyn cael y gorau o’r adnoddau sydd ar

gael. Mae manteision cyd-drefnu o’r fath yn

cynnwys:

� darparu pecynnau mwy cyflawn o

welliannau ar gyfer deiliaid t˘, gan

aflonyddu’n llai arnynt;

� lleihau’r costau ar gyfer datblygu a rheoli

rhaglenni, gan godi nifer y cartrefi a gaiff

gymorth gymaint â phosibl felly;

� gwella’r gwaith adnabod aelwydydd er

mwyn lleihau’r perygl o hepgor rhai;

� gwell ymwybyddiaeth o’r tariffau tanwydd,

a’r mesurau cymorth incwm sydd ar gael i

aelwydydd hawdd eu niweidio;

4.71 Mae rhywfaint o gyd-drefnu ymdrechion

eisoes yn dechrau digwydd – ar y lefel

genedlaethol, mae British Gas Trading eisoes

yn cyfeirio rhyw £8 miliwn o’u gwariant

EEC hyd at Fawrth 2002 i gefnogi

HEES/WFT. Er hynny, mae angen rhagor o

waith i ddatblygu partneriaethau lleol

effeithiol, gan gydnabod bod y dull mwyaf

priodol yn debyg o amrywio o ardal i ardal,

gan ddibynnu ar yr amgylchiadau lleol a

rhanbarthol. Er enghraifft, fe allai’r

partneriaethau gynnwys y canlynol:

� asiantau rheoli HEES/WFT sydd mewn

cysylltiad â’r mwyafrif o’r awdurdodau

lleol ond yn gweithredu dros fwy na

Rhanbarth Swyddfa Llywodraeth unigol;

� swyddfeydd rhanbarthol y Llywodraeth,

sydd eisoes yn ymwneud â datblygu

strategaethau tai yr awdurdodau lleol ac

yn awyddus i fwrw ymlaen â pholisïau

Mae Transco a Chyngor Bwrdeistref Stockton wedi uno â’i

gilydd i greu partneriaeth Parth Cynnes Stockton, sy’n dod

ynghyd â phawb sy’n gweithio ar gyni tanwydd yn

Stockton ac yn arfaethu dros y 3 blynedd nesaf godi mwy

na 10,000 o gartrefi allan o gyni tanwydd - neu 80% o’r

rhai yr amcangyfrifir eu bod yn danwydd-anghenus yn y

fwrdeistref. Mae’r bartneriaeth yn dod ynghyd â’r holl

ffynonellau cyllid sydd ar gael yn yr ardal - cronfeydd

cyfalaf Cyngor Bwrdeistref Stockton, cynllun prydlesu

gwres fforddiadwy Transco, grantiau Warm Front, cronfeydd adnewyddu cymdogaethau lleol, ac, nid lleiaf, cronfa

“bwlch” hyblyg wedi’i chreu gan gyllid EEC British Gas sy’n caniatáu i’r tîm gyfuno’r holl gronfeydd eraill. Mae hyn

yn galluogi’r tîm bach i fynd i’r afael â chyni tanwydd mewn ffordd gydlynol, gan weithio o ward i ward i ddod o

hyd i bawb sy’n danwydd-anghenus yn yr ardal a chan roi’r cronfeydd at ei gilydd wedyn i gyflawni gwaith cyfalaf

mewn ardal ddiffiniedig. Drwy grynhoi’r gwaith ar ardaloedd penodol fe leiheir y costau adnabod, arolygu a

gosod, gan sicrhau llif gwaith cyson i’r cwmnïau gosod lleol.

Bydd tîm y Parthau Cynnes yn defnyddio aseswyr o ddrws i ddrws i adnabod yr aelwydydd tanwydd-anghenus,

gan fynd ymlaen wedyn i arolygu eu cartrefi a llunio rhestr o fesurau i’w gweithredu gan gwmnïau gosod lleol.

Bydd y tîm yn cydweithio’n agos hefyd â’r ganolfan Cyngor Ynni i gynnig cynghorion ynni yn ateg i’r mesurau

ffisegol.

HEES/WFT yn Nottingham

Rheolwr Cynllun HEES/WFT ardal Nottingham yw TXU Warm Front Team, cwmni di-elw sy’n perthyn yn llwyr

i’r cyflenwr ynni TXU plc. Yn Nottingham mae wedi ffurfio partneriaeth leol â’r awdurdod lleol a’r awdurdod

iechyd i ddod o hyd i aelwydydd hawdd eu niweidio a’u helpu. Mae Cyngor y Ddinas a’r Awdurdod Iechyd wedi

hyfforddi eu staff rheng-flaen i adnabod problemau cyni tanwydd a’r cymorth sydd ar gael drwy’r HEES/WFT.

Mae’r Cyngor a’r Awdurdod yn aelodau hefyd o Gr¯p Gweithredu Iechyd Nottingham, sy’n arwain rhaglen

waith Gwres Fforddiadwy sydd wedi’i dylunio i nodi cyfleoedd pellach i fynd i’r afael â chyni tanwydd yn yr ardal.

Blwch 4.8  Enghreifftiau o weithio mewn partneriaethau lleol

cenedlaethol ar y lefel ranbarthol – ond y

byddai angen iddynt ennill arbenigedd

newydd mewn gweithio ag HEES/WFT a

chwmnïau ynni;

� gallai cwmnïau ynni – yn unigol neu ar y

cyd – sefydlu eu gweithgareddau cyd-

drefnu eu hunain, i gysylltu â HEES/WFT

a gweithgareddau’r awdurdodau

lleol/landlordiaid RSL;

� awdurdodau lleol yn gweithio mewn

partneriaeth â chyrff lleol eraill megis

awdurdodau iechyd, Grwpiau Gofal

Sylfaenol, cyrff gwirfoddol a grwpiau

tenantiaid a grwpiau cymunedol. Mae’r

awdurdodau lleol mewn sefyllfa unigryw i

gysylltu ag amrediad eang o gyrff sydd â

staff yn y maes – Meddygon Teulu,

Ymwelwyr Iechyd, Nyrsys Ardal,

Gweithwyr Cymdeithasol, Asiantaethau

Gwella Cartrefi, Gwirfoddolwyr – sydd

mewn cysylltiad rheolaidd ag aelwydydd

hawdd eu niweidio ac yn gallu enwi’r rhai

sydd mewn angen a rhoi gwybod iddynt

am y cymorth sydd ar gael.

4.72 Mae’r Llywodraeth yn cefnogi menter

“Parthau Cynnes” a ddatblygwyd yn wreiddiol

gan Bartneriaeth Eaga. Rhaglen beilot yw hon

sy’n tynnu ynghyd bartneriaethau lleol sy’n

cynnwys cyfleustodau ynni, awdurdodau lleol

a chyrff gwirfoddol mewn ymdrech

gydgysylltiedig i fynd i’r afael â chyni tanwydd

yn yr ardal. Y nod yw ymdrin i raddau helaeth

â chyni tanwydd mewn cymdogaaeth o fewn 3

blynedd, gan ddefnyddio dull ardal, yn hytrach

na mecanwaith wedi’i seilio ar atgyfeirio, i

gyrraedd y tanwydd-anghenus. Yn hytrach na

cheisio dod o hyd i aelwydydd dethol, bydd y

Parthau Cynnes yn gweithredu drwy gyrraedd

yr holl aelwydydd yn yr ardal, gan ddarparu

mesurau gwella drwy’r cynlluniau grantiau

sydd ar gael yn yr ardal honno.

4.73 Mae pum Parth Cynnes peilot wedi’u sefydlu i

roi cynnig ar y dull ac i ddatblygu arferion

da. Maent yn Northumberland, Stockton,

Hull, Sandwell a Newham. Cefnogir pob Parth

gan gyfleustod ynni, ac weithiau yr awdurdod

lleol. Mae cwmni annibynnol wedi’i sefydlu,

o dan arweiniad Partneriaeth Eaga, NEA a’r

cwmnïau cyfleustodau ynni unigol, i gyd-

drefnu’r gweithgareddau ymhob parth a

darparu gwasanaethau cymorth canolog. Bydd

y Parthau’n canolbwyntio hefyd ar godi

ymwybyddiaeth o faterion iechyd ac arbed

ynni perthnasol, hybu cymorth a gofal y

gymuned i’r oedrannus a’r anabl, creu

cysylltiadau ymarferol â chyllid a bancio

cymunedol, a darparu gwasanaethau cyngor

ariannol. Mae effaith y Parthau Cynnes ar gyni

tanwydd yn cael ei hasesu yn fewnol gan

Warm Zones Limited a hefyd yn annibynnol o

dan reolaeth yr Ymddiriedolaeth Arbed Ynni

gan dîm o’r Ganolfan Ynni Cynaliadwy a’r

NEA.

4.74 Er na fydd gwerthusiad llawn y Parthau ar

gael am beth amser, mae arwyddion cynnar y

cynlluniau peilot yn gadarnhaol at ei gilydd.

4.75 Mae’r Llywodraeth wedi’i chalonogi gan

lwyddiant y Parthau Cynnes ac, os caiff hyn ei

gadarnhau wrth i’r cynlluniau peilot gael eu

gwerthuso, mae’n gobeithio y caiff y Parthau

eu cyflwyno lle maent yn briodol, ac mae’r

dewisiadau ar gyfer ariannu hynny yn cael eu

harchwilio.

Strategaeth Cyni Tanwydd y DU

CASGLIAD

4.76 Blaenoriaeth y Llywodraeth yw rhoi terfyn ar

boendod cyni tanwydd i aelwydydd hawdd

eu niweidio erbyn 2010. Mae’r Strategaeth a’r

rhaglenni a gyflwynwyd erbyn hyn wedi cael

eu dylunio i helpu’r mwyafrif llethol o

aelwydydd o’r fath i adael perygl cyni

tanwydd o’u hôl. Mae’r cynlluniau arbrofol

ym meysydd micro-CHP ac ynni adferadwy

wedi’u dylunio i borthi datblygiad y

rhaglenni hyn fel y gallant sicrhau atebion

effeithiol i ddeiliaid t˘ sy’n byw mewn

cartrefi anodd eu cynhesu.

4.77 Un o swyddogaethau’r Gr¯p Ymgynghorol

newydd ar Gyni Tanwydd fydd cynghori ar

effeithiolrwydd y ffordd y gweithredir y

strategaeth yn y man a’r lle. Rhoddwyd i’r

Gr¯p hefyd y dasg o edrych ar ddatblygiad

partneriaethau effeithiol ac ennyn

brwdfrydedd cyfranwyr allweddol a’u hannog

i fynd i’r afael â chyni tanwydd.

4.78 Bydd llawer o oedolion iach sy’n danwydd-

anghenus yn elwa ar y rhaglenni yn y sector

tai cymdeithasol yn ogystal ag o’r ymdrechion

ehangach yng nghyswllt prisiau ynni a

chynhwysiant cymdeithasol. Bwriada’r

Llywodraeth weithio mewn partneriaeth â

grwpiau buddiant i ddatrys problemau’r

oedolion hynny mewn tai preifat sy’n

danwydd-anghenus ac mewn perygl o gyni

tanwydd hir-dymor. Y nod fydd pennu

mecanweithiau cost-effeithiol y gellir eu

defnyddio i roi ffurf i ddylunwaith rhaglenni

unwaith y gwnaed cynnydd â grwpiau

blaenoriaethol sy’n agored i niwed.

DIFFINIAD AELWYD DANWYDD-
ANGHENUS

5.1 Mae’r dadansoddiad o gyni tanwydd yn yr

Alban wedi’i gymryd o Arolwg Cyflwr Tai yr

Alban (SHCS) 1996. Defnyddiwyd dau

ddiffiniad:

� Aelwydydd sy’n gwario 10% neu fwy o’u

hincwm ar yr holl danwydd a ddefnyddir;

ac 

� Aelwydydd sy’n gwario 10% neu fwy o’u

hincwm ar wresogi. Dangosir y ffigurau

hyn mewn cromfachau yn y tablau isod. 

5.2 Cyfrifwyd incwm y penteulu a’u partner fel

ffigur net o dreth ac Yswiriant Gwladol. Ni

chymerwyd incwm unrhyw bersonau eraill a

allai fod yn byw yn y t˘ i ystyriaeth.

AMCANGYFRIFON O NIFER YR
AELWYDYDD TANWYDD-ANGHENUS

Deiliadaeth

5.3 Mae Tabl 5.1 yn dangos nifer yr aelwydydd

mewn cyni tanwydd yn yr Alban yn ôl

deiliadaeth. Dangosir mai yn stoc yr

awdurdodau lleol y ceir y mwyafrif o’r rhai

sydd mewn cyni tanwydd.

Pennod 5 Mynd i’r afael â chyni tanwydd yn yr Alban

Incwm

5.4 Mae Tabl 5.2 yn dangos y cysylltiad rhwng

incwm yr aelwyd a chyni tanwydd. Mae’n

datgelu mai aelwydydd ar incwm wythnosol

o £199 neu lai yw dros 95% o’r cyfanswm

sydd mewn cyni tanwydd.

Cyfraddiad effeithlonrwydd ynni y
cartref

5.5 Mae Tabl 5.3 yn disgrifio effeithlonrwydd

ynni’r tai a feddiennir gan y tanwydd-

anghenus. Mae’n defnyddio graddfa’r

Cyfraddiad Ynni Cartref Cenedlaethol (NHER)

o 0 (gwael) i 10 (da). Er bod rhai o’r

tanwydd-anghenus i’w cael mewn cartrefi

sydd ag NHER da, mae’n dangos bod 65% i’w

cael mewn cartrefi sydd â chyfraddiad NHER

“cymedrol” a rhyw 30% mewn cartrefi sydd

ag effeithlonrwydd ynni gwael. (Ceir rhagor

o wybodaeth am yr NHER yn Atodiad A).

Strategaeth Cyni Tanwydd y DU51

Sector Nifer

Awdurdodau lleol 339,000 (220,000) 

Cymdeithasau tai 36,000 (21,000)

Perchen-feddianwyr 288,000 (207,000)

Rhentu preifat 76,000 (58,000)

Cyfanswm 738,000 (506,000)

Ffynhonnell: Arolwg Cyflwr Tai yr Alban 1996

Tabl 5.1  Cyni tanwydd yn ôl deiliadaeth

Incwm wythnosol Nifer y tanwydd-anghenus

<£100 312,000 (275,000) 

£100 – £199 382,000 (214,000)

£200 – £299 39,000 (14,000)

£300 – £399 5,000 (3,000)

Ffynhonnell: Arolwg Cyflwr Tai yr Alban 1996

Tabl 5.2 Cyni tanwydd ac incwm aelwydydd

NHER Nifer y tanwydd-anghenus

Gwael (0-2) 230,000 (191,000)

Cymedrol (3-6) 481,000 (303,000)

Da (7-10) 27,000 (12,000)

Tabl 5.3: Cyni tanwydd ac effeithlonrwydd
ynni eiddo

Math o aelwyd Nifer y tanwydd-anghenus 

Heb fod yn oedrannus 167,000 (101,000) 
(heb fod yn gwneud cais am fudd-dâl)

Heb fod yn oedrannus 239,000 (143,000)
(yn gwneud cais am fudd-dâl)

Oedrannus 183,000 (148,000)
(heb fod yn gwneud cais am fudd-dâl) 

Oedrannus 149,000 (114,000)
(yn gwneud cais am fudd-dâl)

Nodyn: Ni chasglodd SHCS 1996 wybodaeth am y
niferoedd oedd yn derbyn Budd-dâl Treth Gyngor. Gan mai
dyma’r budd-dâl a hawlir fynychaf, mae’n debyg bod nifer
gwirioneddol yr aelwydydd tanwydd-anghenus sydd heb
hawlio budd-dâl yn is na’r ffigur a ddangosir.

Math o eiddo Nifer y tanwydd-anghenus

T˘ sengl 100,000 (78,000)

T˘ pâr 139,000 (97,000) 

T˘ teras 171,000 (109,000) 

Tenement 199,000 (140,000) 

Pedwar mewn bloc 81,000 (51,000) 

Fflat mewn adeilad 16,000 (12,000) 
wedi’i drosi 

T¯r/Slab 31,000 (20,000)

Math o siddo

5.6 Mae Tabl 5.4 yn dangos nifer y tanwydd-

anghenus yn ôl y math o eiddo. Mae’n

datgelu bod y tanwydd-anghenus i’w cael

drwy’r amrediad o fathau o eiddo. O ran

niferoedd, mewn eiddo mewn terasau a

thenementau y ceir y niferoedd mwyaf.

Tabl 5.4: Cyni tanwydd a’r math o eiddo

Math o aelwyd

5.7 Mae Tabl 5.5 yn dangos nifer y tanwydd-

anghenus yn ôl y math o aelwyd. Mae’n

dangos mai pobl nad ydynt yn oedrannus,

sydd ar fudd-daliadau sy’n eu cymhwyso ar

gyfer y Fargen Gynnes, yw’r nifer mwyaf o

aelwydydd tanwydd-anghenus.

Tabl 5.5: Cyni tanwydd yn ôl y 
math o aelwyd

POLISÏAU ALLWEDDOL AR GYFER
CYRRAEDD TARGED YR ALBAN

5.8 Cyflwynodd Gweithrediaeth yr Alban

ddarpariaethau deddfwriaethol drwy Ddeddf

Tai (Yr Alban) 2001 ynghylch cyni tanwydd

sy’n debyg i’r rhai a ddarparwyd ar gyfer

Lloegr gan Ddeddf Cartrefi Cynnes ac Arbed

Ynni 2000.  Mae’r Ddeddf yn ei gwneud yn

ofynnol i’r Weithrediaeth baratoi a chyhoeddi

datganiad sy’n nodi’r mesurau y mae’r

Weithrediaeth a’r awdurdodau lleol yn eu

cymryd i sicrhau, cyn belled ag y bo’n

rhesymol ymarferol, nad yw pobl yn byw

mewn cyni tanwydd.  Bydd y datganiad yn

pennu dyddiad targed ar gyfer codi pobl o

gyni tanwydd, sy’n gorfod bod o fewn 15

mlynedd. Bydd y Weithrediaeth yn

ymgynghori ag asiantaethau eraill wrth

baratoi’r datganiad ac yn cyflwyno

adroddiadau ar y cynnydd bob 4 blynedd.

Gwres canolog i bensiynwyr ac
aelwydydd eraill hawdd eu niweidio

5.9 Dyma bolisi allweddol Gweithrediaeth yr

Alban ar gyfer mynd i’r afael â chyni tanwydd

yn y grwpiau hawsaf eu niweidio. Dros 5

mlynedd o fis Ebrill 2001, caiff pecyn gwres

canolog ac inswleiddio ei osod (a) yn holl

eiddo’r awdurdodau lleol a’r cymdeithasau tai

a (b) yng nghartrefi 40,000 o bensiynwyr yn

y sector preifat sydd, yn y ddau achos, heb

unrhyw fath o wres canolog ar hyn o bryd.

Bydd y rhaglen yn talu hefyd am systemau yn

y sector preifat os nad yw’r system bresennol

yn gweithio ac y bernir ei bod yn rhy wael

i’w thrwsio.

5.10 Mae’r Rhaglen Gwres Canolog wedi’i dwyn

ymlaen 2 flynedd yn y sector rhentu

cymdeithasol a bellach bydd Gweithrediaeth

yr Alban yn sicrhau erbyn Ebrill 2004 y bydd

gan bob t˘ cyngor wres canolog ac y bydd

gan holl denantiaid y cymdeithasau tai wres

canolog yn ystod 2004.  Caiff holl aelwydydd

y sector preifat wres canolog erbyn Mawrth

2006. Bydd rhyw 70,000 o aelwydydd ar

draws pob sector yn y stoc ar eu hennill.

Estynnir y rhaglen hefyd i sector yr

awdurdodau lleol o 2004 ymlaen i

uwchraddio gwres canolog rhannol i wres i’r

t˘ cyfan, gan roi blaenoriaeth i’r henoed ac i

bobl anabl.

5.11 Mae’r pecyn yn werth hyd at £2,500 yr

aelwyd ar gyfer inswleiddio’r llofft, y tanc a’r

pibellau ac ar gyfer llenwi ceudodau, a system

gwres canolog. Bydd Gweithrediaeth yr Alban

yn gweithio gydag awdurdodau lleol a

landlordiaid sy’n gymdeithasau tai, y

cwmnïau p¯er a Transco i gyflwyno’r

rhaglen. penodwyd fartnesiaeth Eaga ar 29

Awst 2001 i gyflwyno’r rhaglen ar ran y

sector preifat. Bydd y rhaglen yn dechrau ar 1

Ebrill 2001 ac yn dod i ben erbyn Mawrth

2006. 

Grwpiau eraill sydd mewn cyni
tanwydd

5.12 Eir i’r afael â chyni tanwydd ymhlith grwpiau

eraill drwy gyfrwng y Fargen Gynnes

buddsoddi mewn tai cymdeithasol;

Partneriaethau Tai Newydd; rhaglen Gwres

Fforddiadwy, a’r system grantiau ar gyfer

gwella a thrwsio a’r EEC. Disgrifir y rhaglenni

hyn yn fanylach yn y paragraffau isod. Mae’r

offerynnau polisi eraill yn cynnwys: HECA, y

Mynegai Ansawdd Tai, y Tasglu Gwella Tai a

Safonau Adeiladu. Ceir manylion y rhain yn

Atodiad A.

Y Fargen Gynnes

5.13 Cyflwynwyd y Fargen Gynnes ar 1 Gorffennaf

1999. Mae’n rhoi i aelwydydd sy’n dibynnu

ar Fudd-daliadau becyn o fesurau inswleiddio

sy’n werth hyd at £500, sef: inswleiddio’r

llofft, y tanc oer a’r pibellau, inswleiddio

waliau ceudod, inswleiddio’r tanc poeth, atal

drafftiau, cyngor ynni a 4 bwlb golau ynni-

isel.

5.14 Yn y ddwy flynedd o Ebrill 1999 ymlaen,

cafodd 96,300 o gartrefi eu hinswleiddio yn

yr Alban a chafwyd cwtogiad o 77,000 o

dunelli yn yr allyriannau CO
2
. Ym mhob un

o’r ddwy flynedd diwethaf, mae 400 o bobl

ifanc sydd wedi bod yn ddi-waith am gyfnod

hir, ac sy’n cymryd rhan yn y Fargen

Newydd, wedi cael profiad gwaith a

hyfforddiant o safon drwy osod mesurau

inswleiddio cartref.

5.15 Ym 1999, addawodd Rhaglen y

Weithrediaeth ar gyfer Llywodraeth y byddai

100,000 o dai sy’n dioddef lleithder a

chyddwysiad yn cael eu gwella dros bedair

blynedd y Weinyddiaeth hon. Yn y flwyddyn

ariannol bresennol, 2001/02, mae 27,740

arall o dai wedi’u hinswleiddio ac o’u hadio

at y ffigur o 96,300 a ddisgrifiwyd ym

mharagraff 5.14, mae’r targed wedi’i basio yn

hawdd. Cafodd adroddiad sy’n nodi

manteision y Fargen Gynnes a chynlluniau

eraill ar effeithlonrwydd ynni yn y cartref yn

yr Alban ym 1999-2000, ei gyhoeddi ym mis

Mawrth 2001.  Caiff adroddiad nesaf y

Weithrediaeth, am y cyfnod 2000/2001, ei

gyhoeddi yn fuan.

Buddsoddi yn nhai yr awdurdodau
lleol

5.16 Ym 1999/00, gwariodd cynghorau’r Alban

£345 miliwn ar eu stoc eu hunain. Yn y swm

hwnnw, yr oedd y gwariant ar waith i wella

effeithlonrwydd ynni, a nifer yr anheddau a

fanteisiodd drwyddo, fel y’u gwelir yn Nhabl

5.6. Yn 2000/01 maent yn disgwyl gwario

£343 miliwn ar eu stoc.

Cymdeithasau Tai

5.17 Cymdeithasau tai sy’n gyfrifol am bron y

cyfan o’r holl adeiladu newydd yn y sector

rhentu cymdeithasol. Ym 1999/00, yr oedd

97% o’r holl gymdeithasau’n cynnwys

mesurau effeithlonrwydd ynni mewn

dyluniadau ar gyfer adeiladu o’r newydd. O

fis Medi 2000 disgwylir i holl stoc newydd y

cymdeithasau tai gyrraedd cyfraddiad SAP

rhwng 85-90 a disgwylir i’r holl dai sy’n cael

eu hadnewyddu gyrraedd SAP rhwng 65-70.

Partneriaethau Tai Newydd 

5.18 Mae menter y Partneriaethau Tai Newydd a

Pherchnogaeth Gymunedol yn ganolog i

bolisïau’r Weithrediaeth o wella cyflwr tai ac

adnewyddu cymunedau. Amcangyfrifir y caiff

dros 8,000 o unedau newydd ac unedau

wedi’u gwella eu sicrhau drwy bartneriaethau

adnewyddu a datblygu a ariennir o dan y

fenter, drwy gyfuniad o fuddsoddiadau

cyhoeddus a phreifat. Hefyd, mae adnoddau

wedi’u clustnodi i gefnogi trosglwyddiadau i

berchnogaeth gymunedol. Mae 4 awdurdod

lleol, Glasgow, Gororau’r Alban, Dumfries a

Galloway, a Shetland wrthi’n bwrw ymlaen â

chynigion trosglwyddo ac, os bydd y

tenantiaid yn cymeradwyo, fe allai hynny

olygu bod 20% o stoc yr awdurdodau tai lleol

yn yr Alban yn trosglwyddo i berchnogaeth

gymunedol erbyn diwedd 2002.  Mae’n

bosibl y gallai’r trosglwyddiadau hyn

gynhyrchu buddsoddiadau preifat o hyd at £2

biliwn i wella cyflwr tai.

Rhaglen 1999-2000

Nifer yr Anheddau Gwariant (£m)

Adnewyddu Ffenestri 22,601 55

Gwres Canolog 16,539 37

Inswleiddio 12,125 10

Cyfanswm 51,265 102

2000/01 (gwariant cynlluniedig)

Adnewyddu Ffenestri 24,631 47,714

Gwres Canolog 13,878 35,597

Inswleiddio 7,444 9,229

Cyfanswm 45,953 92,540

Tabl 5.6 Buddsoddiadau awdurdodau lleol yr Alban wrth wella effeithlonrwydd ynni – 1999/2000

Rhaglen Gwres Fforddiadwy

5.19 Mae Gweithrediaeth yr Alban yn gweithio

gyda Transco ar ei Raglen Gwres Fforddiadwy

ar gyfer yr Alban. Mae Transco wedi gwneud

cytundeb gydag un awdurdod lleol eisoes, sy’n

cynnwys 3,500 o anheddau. Maent hefyd wedi

datblygu Partneriaeth Ynni Cymunedol gyda

Chyngor Dinas Dundee (gweler Blwch 5.1).

System grantiau trwsio a gwella

5.20 Bwriedir diwygio’r system grantiau trwsio a

gwella yn yr Alban i helpu aelwydydd

incwm-isel yn y sector preifat. Cafodd hyd a

lled y system eu diwygio yn Rhan 6 o Ddeddf

Tai (Yr Alban) 2001.  Yr oedd y

diwygiadau’n cynnwys cyflwyno prawf ar

adnoddau’r ceisydd er mwyn pennu lefel y

grant; grantiau i fod ar gael i ddeiliaid t˘ ar yr

incwm isaf ar gyfraddau o hyd at 100% o

gost y gwaith cymwys; cyflwyno grantiau o

ryw ganran isaf o dan amgylchiadau penodol,

gan gynnwys adeiladau mewn perchnogaeth

gyffredin ac estyn hyd a lled y gwaith

cymwys.  Caiff terfyn y grant ar gyfer

grantiau gwella a thrwsio ei godi i £20,000.

Cyflwynir y system ddiwygiedig yn yr hydref

yn 2002.  

Blwch 5.1 Partneriaeth ynni cymunedol
Dundee

Mewn project tebyg i’w Parth Cynnes i Stockton

(gweler Blwch 4.5), mae Transco’n datblygu, 

ar y cyd â Chyngor Dinas Dundee, arbrawf fydd 

yn galluogi’r Cyngor i fodloni’r hyn sy’n ofynnol o

dan y Mesur Tai i baratoi cynllun gweithredu ar

gyfer mynd i’r afael â thlodi. Ymgymerir ag

arolygon o bob cartref mewn ardaloedd

penôdedig yn Dundee, gan lunio cronfa ddata o’r

holl wybodaeth a gesglir. Paratoir cynlluniau i

sefydlu canolfan newydd cynghorion ynni yn

Dundee, a fydd yn rhychwantu anghenion

busnesau bach. O gynnwys byd busnes, byddir yn

canolbwyntio ar anghenion ynni cyffredinol y

gymuned - dimensiwn arwyddocaol newydd i’r

ymagwedd Albanaidd.

Bydd hyfforddi staff lleol yn agwedd bwysig ar y

project. Y bwriad yw cymryd hyfforddeion o bob

gr¯p a bennir o dan y Fargen Newydd, ac

amcanion hyfforddiant allweddol y rheiny fydd

ymgymryd ag arolygon ynni a gallu rhoi cyngor ynni

i ddefnyddwyr. I feithrin y sgiliau uwch sydd eisiau i

osod bwyleri nwy, mae Coleg Lauder yn datblygu

cwrs hyfforddi. Ymhlith y darpar-recriwtiaid yr

anelir atynt mae peirianwyr diwydiant llongau 

Fife a gweithwyr ffatrïoedd Dundee y gwnaed eu

swyddi’n afraid yn ddiweddar, er y gallai rhai o

hyfforddeion y gwaith arolygu hefyd gael eu lleoli

gyda’r gosodwyr. Os bydd y project yn llwyddiant,

bwriedir ei estyn i Barth Cynnes llawn drwy

gwmpasu ardal ddaearyddol ehangach.

Strategaeth Cyni Tanwydd y DU

Gofal a Thrwsio

5.21 Mae Gofal a Thrwsio yn helpu perchen-

feddianwyr oedrannus ac anabl i wneud

gwaith trwsio, gwella ac addasu sy’n caniatáu

iddynt aros yn eu cartrefi eu hunain. Mae 33

o gynlluniau ar waith yn ardaloedd 24 o

awdurdodau lleol. Mae’r arian cyfalaf ar gyfer

y gwaith yn dod yn bennaf o grantiau gwella

a thrwsio yr awdurdodau lleol, er bod

cleientau yn aml yn gwneud cyfraniad o’u

hadnoddau eu hun. Bydd staff Gofal a

Thrwsio yn helpu cleientau i benderfynu beth

sydd angen ei gyflawni, yn gwneud cais am

grantiau, yn argymell crefftwyr dibynadwy ac

yn goruchwylio gwaith helaeth. Mae rhai

gwasanaethau Gofal a Thrwsio hefyd yn

cynnig gwasanaeth mân drwsio i’r

gorchwylion hynny y gall crefftwyr eu

hystyried yn rhy fach. I’r math hwn o

orchwylion, dim ond am y defnyddiau a

arferir y bydd y cleient yn talu.

MENTRAU ERAILL GAN Y
LLYWODRAETH 

Prisiau tanwydd

5.22 Mae’r wybodaeth ym Mhennod 3 ar yr

amrediad o bolisïau ynni sy’n helpu i fynd

i’r afael â chyni tanwydd yn gymwys yn yr

Alban hefyd. Ers 1990 mae prisiau ynni

domestig yn yr Alban wedi gostwng 

18-20% mewn termau real ar gyfer trydan 

ac 16% ar gyfer nwy. Mae rheolydd y

diwydiant wedi gwneud cyfres o gynigion i

gynyddu ac ehangu cystadleuaeth yn

niwydiant trydan yr Alban. Disgwylir y bydd

y diwygiadau hyn yn rhoi pwysau tuag i lawr

ar brisiau er mantais i gwsmeriaid yn yr

Alban, gan barhau felly i ostwng y nifer sydd

mewn cyni tanwydd.

Incwm isel 

5.23 Nododd Gweithrediaeth yr Alban ei

strategaeth ar gyfer mynd i’r afael â thlodi ac

anghynhwysiant cymdeithasol yn Social

Justice: A Scotland where everyone matters, a

gyhoeddwyd ym mis Tachwedd 1999. Mae’r

strategaeth yn cynnwys 10 targed ar gyfer y

tymor hir, sydd wedi’u seilio ar 29 o gerrig

milltir. Mae adrannau ar draws y Weithrediaeth

yn gweithio i gyrraedd y targedau hyn. Mae

gweithredu integredig a phartneriaethau yn

themâu allweddol yn y Strategaeth, sy’n

tanlinellu bod mynd i’r afael â thlodi yn

golygu cael holl rym Gweithrediaeth yr Alban

a Llywodraeth y DU i weithio ochr-yn-ochr.

5.24 Bydd Gweithrediaeth yr Alban yn cyflwyno

adroddiad bob blwyddyn ar y cynnydd, a

chyhoeddwyd yr Adroddiad Blynyddol

Cyntaf ar Gyfiawnder Cymdeithasol yn yr

yydref yn 2000.

Mynd i’r afael ag anghydraddoldebau
iechyd

5.25 Mae Papur Gwyn yr Alban yn cynnwys

targed o haneru marwoldeb cynamserol yn

sgil clefyd coronaidd y galon – y mae oerfel

yn ei waethygu – erbyn 2010. Mae’r

mentrau allweddol yn cynnwys:

� Y gofyniad i Fyrddau’r NHS, fel cyrff

iechyd y cyhoedd, ddatblygu rhaglenni

gwella iechyd lleol ar gyfer ardal pob

awdurdod lleol, i ffurfio penodau

allweddol mewn cynlluniau cymunedol.

Bydd y rhain yn cynnwys cydweithredu i

fynd i’r afael â phenderfynyddion

ehangach afiechyd. 

� Gwella gallu Byrddau’r NHS i roi’r

Cynlluniau hyn ar waith drwy ddyrannu’r

rhan fwyaf o’r adnoddau o’r Gronfa

Gwella Iechyd newydd iddynt, sef Cronfa

sydd, dros gyfnod cychwynnol o 4

blynedd o 2000/01 ymlaen, yn

buddsoddi £26 miliwn y flwyddyn ar

gyfartaledd mewn gwaith iechyd

cyhoeddus.

� Creu 47 o Bartneriaethau Cynhwysiant

Cymdeithasol, a ariennir gyda hyd at

£146 miliwn dros 3 blynedd, lle mae’r

“ymagwedd ddi-dor” yn cael ei chyfeirio

at rai o’r enghreifftiau mwyaf difrifol o

dlodi ac amddifadedd. Mae gan y

mwyafrif o’r partneriaethau hyn

gynrychiolydd o Fwrdd NHS yr ardal ar

eu Bwrdd. 

CASGLIAD 

5.26 Mae strategaeth yr Alban wedi’i seilio ar

raglenni i roi gwres canolog i bensiynwyr ac

aelwydydd eraill sy’n hawdd eu niweidio, ac

ar y Fargen Gynnes. Bydd Gweithrediaeth yr

Alban yn monitro cynnydd y rhaglenni hyn ac

yn cyflwyno adroddiadau arnynt, ac mae’n

fodlon adolygu’r polisïau yng ngoleuni

profiad ymarferol.

DIFFINIAD AELWYD DANWYDD-
ANGHENUS

6.1 Mae’r Cynulliad Cenedlaethol yn tanysgrifio

i’r ddau ddiffiniad o gyni tanwydd yn Atodiad D,

ond nid oes amcangyfrif uniongyrchol ar gael

o nifer yr aelwydydd tanwydd anghenus yng

Nghymru. Er bod y Cynulliad Cenedlaethol

wedi cychwyn ar gynlluniau i ganfod graddfa

a dosbarthiad cyni tanwydd, awgrym o’r

broblem a’r diffiniad ymarferol a ddefnyddir

ar hyn o bryd yw nifer yr aelwydydd sy’n

gymwys ar gyfer yr HEES newydd o Arolwg

Cyflwr Tai Cymru 1997/98.

AMCANGYFRIFON O NIFER YR
AELWYDYDD TANWYDD-ANGHENUS

6.2 Ar sail Arolwg 1997/98, amcangyfrifir bod

222,000 o aelwydydd yn gymwys i gael

cymorth o dan HEES Newydd a’u bod heb un

neu fwy o’r mesurau sydd ar gael drwy’r

cynllun. Mae bron y cyfan o’r aelwydydd hyn

sy’n ‘fuddiolwyr posibl’ yn debyg o fod yn

danwydd-anghenus. Mae mwy na hanner yr

aelwydydd hyn (117,000) yn cynnwys o leiaf

un person dros 60 oed. Ceir dros 40,000 o

aelwydydd o rieni unigol sy’n fuddiolwyr

posibl a 32,000 o aelwydydd sy’n cynnwys o

leiaf un person yr amcangyfrifir eu bod yn sâl

neu yn anabl. Mathau eraill o aelwyd â phlant

yw’r gweddill (33,000).

6.3 Mae ychydig dros hanner (115,000) o’r

aelwydydd hyn yn byw mewn tai

cymdeithasol, 84,000 yn byw mewn tai

perchen-feddiannu a 23,000 yn y sector

rhentu preifat.

6.4 Mae nifer uchel o’r aelwydydd o fuddiolwyr

posibl heb stribedi drafft (132,000) ac

inswleiddio waliau ceudod (121,000), ond

mae llai heb wres canolog (41,000)

inswleiddio llofft (29,000) neu inswleiddio

ar y tanc d¯r poeth (29,000).

Cyni tanwydd fesul rhanbarth

6.5 Awdurdodau Cymoedd y De sydd â’r

crynodiad uchaf o berchen-feddianwyr sy’n

fuddiolwyr posibl yr HEES Newydd sylfaenol.

Yng Nghastell-nedd Port Talbot, Rhondda

Cynon Taf, Merthyr Tudful a Chaerffili, gallai

10% neu fwy o’r aelwydydd perchen-

feddiannu fod ar eu hennill.

6.6 O ran tai cymdeithasol, yn y De y ceir y

crynodiadau uchaf o fuddiolwyr posibl hefyd.

Yng Nghastell-nedd Port Talbot, Rhondda

Cynon Taf, Merthyr Tudful, Caerffili a Thor-

faen gallai mwy na 42% o’r aelwydydd mewn

tai cymdeithasol fod ar eu hennill.

6.7 Ceir patrwm union debyg bron mewn

perthynas â’r sector rhentu preifat. Yng

Nghastell-nedd Port Talbot, Rhondda Cynon

Taf, Merthyr Tudful, Caerffili a Blaenau

Gwent gallai mwy na 30% o’r aelwydydd sy’n

rhentu’n breifat fod ar eu hennill.

6.8 Yn ardaloedd awdurdodau gwledig y Gogledd

y ceir y crynodiad uchaf o fuddiolwyr posibl

sy’n berchen-feddianwyr ar gyfer yr HEES

Newydd estynedig (sy’n cynnwys gwres

canolog), sef Gwynedd ac Ynys Môn (4.5% a

3.1% yn y drefn honno), ac yn Rhondda

Cynon Taf (3.9%).

6.9 Gallai mwy na 15% o aelwydydd tai

cymdeithasol fod ar eu hennill o’r HEES

Newydd estynedig yn ardaloedd awdurdodau

gwledig Gwynedd, Ynys Môn a Chonwy ac

yn awdurdod trefol Wrecsam. Ymhlith

aelwydydd sy’n rhentu’n breifat, yn y

Gogledd a’r Gorllewin y ceir y crynodiad

uchaf (mwy na 12%), sef Gwynedd, Sir

Ddinbych, Sir y Fflint a Sir Benfro.

POLISÏAU I GYRRAEDD Y TARGED AR
GYFER CYMRU 

6.10 Yr HEES Newydd yw’r prif gyfrwng ar gyfer

lleihau cyni tanwydd, ond eir i’r afael â’r

broblem yn uniongyrchol ac yn

anuniongyrchol hefyd drwy nifer o bolisïau

eraill ar gyfer tai ac iechyd yng Nghymru, fel

y nodir isod.

Y Cynllun Effeithlonrwydd Ynni
Cartrefi Newydd

6.11 Mae’r Cynlluniau Effeithlonrwydd Ynni

Cartrefi newydd ar gyfer Cymru a Lloegr yn

weddol debyg. Er hynny, mae’r cynllun yng

Nghymru yn wahanol i gynllun Lloegr mewn

sawl ffordd allweddol. Yn bennaf, mae’r HEES

Newydd yng Nghymru yn ymestyn pecyn

HEES a Mwy o fesurau gwell (y darperir

gwres canolog o danynt) nid yn unig i

aelwydydd dros 60 oed, ond hefyd i

aelwydydd sy’n rhieni unigol ac aelwydydd

sâl ac anabl. Mae cyfraddau’r grant yn

wahanol hefyd, sef £2,700 ar gyfer HEES a

Mwy a £1,500 ar gyfer y cynllun sylfaenol. O

dan HEES a Mwy, mae trosi systemau

gwresogi glo i nwy hefyd yn cael ei ganiatáu

yng Nghymru. Y newid arall o bwys yw’r

penderfyniad i gadw’r grant rhannol (25%)

yng Nghymru a dileu’r grant deunyddiau-yn-

unig am uchafswm o £250.

6.12 Mewn ymateb i bryderon ynghylch

anawsterau gwella tai gwledig (diffyg nwy o’r

prif gyflenwad, waliau soled), mae’r

Cynulliad wedi comisiynu archwiliad o

danwyddau amgen a dulliau inswleiddio a

allai gael eu defnyddio mewn adeiladau

anodd eu gwresogi. Disgwylir gweld y project

cychwynnol yn dod i ben yn gynnar yn 2002

ac mae’n galw am gyngor ar raglenni peilot

ymarferol i gloriannu defnydd tanwyddau

gwresogi/dulliau inswleiddio amgen sydd

wedi’u nodi. Ar y cyd â Chyngor Sir Powys,

NEA a Phartneriaeth EAGA, mae’r Cynulliad

yn arbrofi gyda defnyddio arian y Grant

Cyfleusterau Anabl ac arian HEES i ddarparu

gwres canolog olew ynghyd â mesurau

inswleiddio fel rhan o waith addasu.

Cyflwr stoc dai yr awdurdodau lleol

6.13 Mae’r Cynulliad wedi rhoi cymorth grant i

bum awdurdod lleol yng Nghymru i gymryd

rhan mewn cynllun peilot i gynnal arolygon

manwl o gyflwr eu stoc, gan gynnwys asesiad

o effeithlonrwydd ynni. Drwy gasglu’r data

hwn, un o nodau’r Cynulliad yw y gall yr

awdurdodau lleol nodi pa fesurau cost-

effeithiol a all gael eu cymryd i wella

effeithlonrwydd ynni ar draws y cyfan o’u

stoc, gan leihau biliau gwres y tenantiaid ac

allyriannau niweidiol o’r herwydd.

6.14 Bwriad y cynlluniau peilot yw bwydo

canllawiau ar arferion da i’r awdurdodau lleol

ynghylch arolygon cyflwr stoc, a

gyhoeddwyd gan y Cynulliad y llynedd. Yn

dilyn y cynlluniau peilot, mae’r Cynulliad

bellach yn cynnig cymorth grant i bob

awdurdod lleol dros y tair blynedd nesaf i

ddechrau ar eu rhaglen o arolygon, y mae’n

ofynnol iddynt gynnwys asesiad o

effeithlonrwydd ynni eu stoc.

Buddsoddiadau’r awdurdodau 
lleol ar dai

6.15 Fel dangosydd cyni tanwydd (wedi’i seilio ar

arolwg 1997/8), amcangyfrifir bod 99,000 o

aelwydydd awdurdodau lleol yn gymwys i

gael HEES. Eleni, bydd yr awdurdodau yng

Nghymru’n gwario amcangyfrif o £82 miliwn

ar waith cyfalaf i gynnal a gwella tai cyngor.

6.16 Er hynny, ar adnewyddu a gwella’r sector

preifat y mae’r rhan fwyaf o wariant cyfalaf

tai yr awdurdodau lleol, rhyw £193 miliwn,

yn cael ei wario, gan gynnwys grantiau i

aelwydydd incwm-isel sy’n byw mewn tai

gwael yn y sector preifat (rhyw 3,500 o

grantiau, sef cyfanswm o ryw £45 miliwn y

flwyddyn) a bydd hyn, fel gyda’r gwaith ar

dai cyngor, yn arwain yn uniongyrchol neu’n

anuniongyrchol at wella effeithlonrwydd

ynni.

Sector Landlordiaid Cymdeithasol
Cofrestredig 

6.17 Fel dangosydd cyni tanwydd wedi’i seilio ar

arolwg 1997/8, yr oedd rhyw 15,000 o

aelwydydd Landlordiaid Cymdeithasol

Cofrestredig (RSL) yn gymwys ar gyfer HEES.

6.18 Mae’r Cynulliad Cenedlaethol yn ariannu

cymdeithasau tai a landlordiaid RSL eraill

drwy’r system o Grantiau Tai Cymdeithasol,

yn bennaf i ddatblygu neu i sicrhau tai

cymdeithasol ychwanegol. Cyfanswm hyn ar

hyn o bryd yw rhyw £56.4 miliwn y

flwyddyn, sy’n cynrychioli £100m o

fuddsoddiadau, o ychwanegu’r cyllid preifat a

godir gan y landlordiaid. Mae’r holl

ddatblygiadau’n destun Gofynion Ansawdd

Datblygu y Cynulliad Cenedlaethol, sy’n pennu

safonau effeithlonrwydd ynni uwchlaw’r

Rheoliadau Adeiladu ar gyfer eiddo sy’n cael

ei godi o’r newydd neu ei adnewyddu. 

6.19 At ei gilydd, bydd landlordiaid RSL yn

ariannu gwaith cynnal, trwsio a gwella eu

hunain o refeniw ac o’u harian wrth-gefn.

Eisoes mae gan lawer ohonynt record dda ar

effeithlonrwydd ynni mewn perthynas â’u

stoc eu hunain. Mae’r Cynulliad Cenedlaethol

yn ei gwneud yn ofynnol i bob landlord RSL,

sydd ar hyn o bryd yn rheoli stoc dai o ryw

57,000, “wneud beth bynnag y mae’n

rhesymol iddynt ei wneud i leihau costau

gwresogi cartrefi i lefel gyffyrddus” drwy’r

Gofynion Rheoliadol ac, yn arbennig, drwy’r

Gofynion Ansawdd Datblygu ar gyfer

Anheddau Presennol ac Anheddau a

Adnewyddir. Mae’r safonau hyn yn datgan

targedau cyfraddiadau SAP sy’n gysylltiedig ag

amrediad o arwynebeddau llawr mewn

anheddau. 

6.20 Cymharol fach yw maint y broblem yn y

sector hwn, a’r disgwyl yw y bydd y

rhaglenni a fabwysiedir gan y landlordiaid

RSL, ynghyd â chydadwaith â’r EEC, yn

dileu’r broblem i raddau helaeth erbyn 2010.

Safon Ansawdd Tai Cymru

6.21 Mae Strategaeth Tai Cenedlaethol y Cynulliad

yn darparu gweledigaeth ar gyfer y stoc dai

yng Nghymru sy’n rhoi “cyfle i bob aelwyd

yng Nghymru fyw mewn cartrefi o ansawdd

dda, sydd mewn cyflwr da; yn ddiogel ac yn

gadarn; wedi’u gwresogi’n ddigonol, yn

effeithlon o safbwynt tanwydd ac wedi’u

hinswleiddio’n dda; yn cynnwys cegin ac

ystafell ymolchi gyfoes; yn cael eu rheoli’n

dda (yn achos tai ar rent); wedi’u lleoli

mewn amgylchedd deniadol a diogel; a, chyn

belled ag y gellir, yn cyd-fynd â gofynion

penodol yr aelwydydd.”

6.22 Ers 1988 mae’r Cynulliad wedi pennu targed

ar gyfer gwell cyflwr ffisegol cartrefi RSL.

Mae’n ofynnol i landlordiaid RSL wella a

chynnal eu cartrefi yn unol â’r Gofynion

Ansawdd Datblygu ar gyfer Anheddau

Presennol ac Anheddau sydd wedi’i Adsefydlu

erbyn 2010. Cyn lansio’r Strategaeth Tai

Genedlaethol, nid oedd safon darged

gyfatebol ar gael ar gyfer cartrefi’r

awdurdodau lleol.

6.23 Bydd cyflwyno Safon Ansawdd Tai Cymru yn

darparu safon darged gyffredin ar gyfer

cyflwr yr holl dai cymdeithasol sy’n bodoli

yng Nghymru, gan ddisodli safon darged

cynnal-a-chadw bresennol y landlordiaid RSL

pan gaiff y Gofynion Rheoliadol eu hadolygu

er mwyn ymgorffori egwyddorion y Gwerth

Gorau. Bydd y Cynulliad yn disgwyl i

landlordiaid cymdeithasol cofrestredig

gyrraedd Safon Ansawdd Tai Cymru ar gyfer

eu holl anheddau erbyn 2012.

Mentrau’r diwydiant

6.24 Disgrifir manylion mentrau gan y diwydiant

ledled Prydain Fawr sy’n gymwys i Gymru yn

Atodiad B.

Mynd i’r afael ag anghydraddoldebau
iechyd

6.25 Gyda chyllid y Cynulliad, rhedodd ymgyrch

Cadwch yn Iach y Gaeaf Hwn o fis Medi 2000

i fis Chwefror 2001. Anelwyd yr ymgyrch at

bobl dros 65 oed gan geisio cynyddu

ymwybyddiaeth o faterion iechyd allweddol i

bobl h˘n a gwella’r cyfle i gael cymorth a

chefnogaeth, yn ogystal â nodau mwy

penodol, gan gynnwys cynyddu’r nifer a

oedd yn derbyn y brechlyn ffliw a lleihau’r

pwysau ar yr NHS yn y gaeaf. Tynnodd yr

ymgyrch sylw at yr ystod lawn o fentrau y

mae’r Cynulliad yn eu cefnogi, gan gynnwys

yr HEES Newydd a Cadwch yn Gynnes,

Cadwch yn Iach. Gan hynny, bu’n chwarae

rhan sylweddol wrth leihau canlyniadau

iechyd andwyol i bobl h˘n yn sgil diffyg

gwres. Cafodd Ymgyrch Cadwch yn Tach y

Gaeaf Hwn ei lansio o’r newydd gan y

Cynulliad ar 5 Hydref 2001, gan

ganolbwyntio ar themâu tebyg i’r ymgyrch

gynharach a bydd yn rhedeg drwy’r gaeaf yn

2001-02.

6.26 Mae gan y Cynulliad ymagwedd flaenweithgar

at hybu iechyd a lles. Mae strategaeth

genedlaethol wedi’i datblygu ac mae’n cynnig

cyfeiriad a fframwaith i gyrff yn y sectorau

cyhoeddus, preifat a gwirfoddol gyfrannu at

ymdrechion i wella iechyd. Mae’r strategaeth

yn pwysleisio mor bwysig yw partneriaeth

rhwng cyrff a’r angen i weithio gyda

chymunedau i’w helpu i roi sylw i’r materion

penodol sy’n effeithio ar iechyd pobl yn lleol.

Mae hefyd yn hybu defnyddio asesiadau effaith

iechyd i sicrhau y caiff iechyd ei gymryd i

ystyriaeth wrth i bolisïau a rhaglenni gael eu

datblygu ac fel ffordd o ddod o hyd i

gyfleoedd newydd i wneud gwahaniaeth

cadarnhaol i iechyd pobl. Mae asesiad o

effaith y Cynllun Effeithlonrwydd Ynni

Cartrefi Newydd ar iechyd wedi’i gwblhau.

CASGLIAD

6.27 Mae strategaeth Cymru wedi’i seilio ar yr

HEES Newydd, ynghyd â buddsoddiadau

drwy’r awdurdodau lleol, landlordiaid RSL a’r

diwydiant ynni. Mae’r Cynulliad o’r farn y

bydd hyn, ynghyd â’r rhaglenni ehangach ar

dlodi a chynhwysiant cymdeithasol yn gosod

y sylfaen ar gyfer sicrhau na fydd angen i’r un

aelwyd hawdd ei niweidio yng Nghymru

fentro dioddef afiechyd oherwydd cartref oer

erbyn 2010.

DIFFINIAD AELWYD DANWYDD-
ANGHENUS

7.1 Yng Ngogledd Iwerddon, y diffiniad o

aelwyd danwydd-anghenus a ddefnyddir yn

gyffredin yw un y mae angen iddi wario

mwy na 10% o’i hincwm ar danwydd er

mwyn sicrhau trefn wresogi foddhaol (21°C

yn yr ystafell fyw a 18°C yn yr ystafelloedd

eraill sy’n cael eu meddiannu).

AMCANGYFRIF O NIFER YR
AELWYDYDD TANWYDD-ANGHENUS

7.2 Drwy ddefnyddio data tair blynedd (1995-

1998) o Arolwg Gwariant Teuluoedd Gogledd

Iwerddon (NIFES) amcangyfrifir bod 170,000

o aelwydydd (28%) yng Ngogledd Iwerddon

mewn perygl o gyni tanwydd. Wrth lunio’r

data hwn bu’n rhaid defnyddio’r NIFES, gan

na chasglodd Arolwg Cyflwr Tai Gogledd

Iwerddon 1996 ddata ar incwm i’w wario a

gwariant ar danwydd. Oherwydd y data

cyfyngedig sydd ar gael, dim ond ystyried y

nifer uchod yn ôl y math o ddeiliadaeth a

fu’n bosibl. Er hynny, fe fydd yr wybodaeth

ar gael yn Arolwg Tai Gogledd Iwerddon 2001.

7.3 Gall y prif resymau y mae cynifer o

aelwydydd mewn cyni tanwydd gael eu

priodoli i ffactorau megis costau tanwydd

uchel Gogledd Iwerddon, yr incwm isel yno,

y ddibyniaeth uchel ar fudd-daliadau a’r

gyfran uchel o anheddau mewn meddiant

sydd â chyfraddiadau SAP o lai nag 20.

7.4 Ceir perthynas glir rhwng incwm isel a gallu

aelwydydd i gadw’n gynnes. Mae’n anochel y

bydd cyfuniad o incwm isel ac

effeithlonrwydd ynni gwael yn y cartref yn

arwain at gyni tanwydd.

POLISÏAU ALLWEDDOL AR GYFER
CYRRAEDD TARGED GOGLEDD
IWERDDON

7.5 Mae Atodiad A yn rhoi gwybodaeth

ychwanegol a chyswllt ynghylch rhaglenni i

helpu grwpiau hawdd eu niweidio a mynd i’r

afael â chyni tanwydd.

7.6 Mae polisïau landlordiaid cymdeithasol

Gogledd Iwerddon ar adeiladu o’r newydd a

gwaith cynnal-a-chadw wedi arwain at

effeithlonrwydd ynni yn y stoc dai gyhoeddus

sydd at ei gilydd yn dda, gyda chyfraddiadau

SAP o 40 ar gyfartaledd. Ni ellir dweud yr un

peth am y sector preifat, lle ceir y crynodiad

mwyaf o gyni tanwydd. Gan hynny, mae’r

Cynllun DEES newydd (a gaiff ei alw’n

Gartrefi Cynnes) wedi’i ddylunio i

ganolbwyntio’n benodol ar aelwydydd

tanwydd-anghenus yn y sector rhentu preifat

a’r sector perchen-feddiannu.

Y Cynllun Effeithlonrwydd Ynni
Domestig newydd (Cartrefi Cynnes)

7.7 Amcan cynllun Cartrefi Cynnes yw cryfhau’r

cynllun DEES blaenorol drwy ehangu ystod y

cymorth a gynigir a thargedu’r aelwydydd

hynny sydd hawsaf eu niweidio yn sgil

afiechyd sy’n gysylltiedig ag oerfel – deiliaid

t˘ h˘n, teuluoedd â phlant a deiliaid t˘ sy’n

anabl neu y mae ganddynt salwch hir-dymor.

7.8 Cafodd y cynllun Cartrefi Cynnes ei gyflwyno

ar 1 Ebrill 2001. Dechreuodd mesurau

inswleiddio a gwresogi ffisegol ar gartrefi

deiliaid t˘ a thenantiaid yn y sector preifat

sy’n gymwys (sef y rhai sy’n cael budd-

daliadau penodol wedi’u seilio ar incwm neu

ar anabledd) ar 1 Gorffennaf 2001. Caiff y

pecyn o fesurau ynni sydd ar gael ei addasu ar

gyfer nodweddion penodol yr annedd. I dalu

cost y pecyn ehangach o fesurau inswleiddio,

a fydd yn cynnwys inswleiddio waliau

ceudod, mae’r grant yn cael ei gynyddu i

£750. Cydnabyddir mai ymhlith y rhai sydd

dros 60 oed y gwelir y risgiau iechyd

gwaethaf, mai hwy sydd leiaf tebyg o symud

allan o gyni tanwydd ac mai hwy sy’n byw yn

yr anheddau â’r effeithlonrwydd ynni isaf.

Mewn ymateb i’w hanghenion hwythau felly,

mae cymorth ychwanegol yn cael ei ddarparu,

gan godi’r grant cyffredinol i £2700 i dalu

am welliannau i safonau inswleiddio a

gwresogi. At ei gilydd, fe ddylai’r lefel hon 

o gymorth ganiatáu symud ymlaen â rhaglen 

i helpu mwy o aelwydydd y sector preifat

allan o gyni tanwydd.

Buddsoddi yn nhai y sector
cyhoeddus

7.9 Y Weithrediaeth Tai yw’r awdurdod tai

rhanbarthol cynhwysfawr mwyaf yng

Ngogledd Iwerddon. Mae’n cyflawni

swyddogaethau tai sydd fel arfer yn cael eu 

harfer gan awdurdod lleol ym Mhrydain

Fawr. Mae’n asesu’r angen am dai ac yn creu

cynlluniau i alluogi darparwyr tai

cymdeithasol i fodloni’r galw. Cymdeithasau

Tai Cofrestredig (RHA) yw prif ddarparwyr 

y rhaglen ar gyfer adeiladu o’r newydd yng

Ngogledd Iwerddon oherwydd eu gallu i

ddenu cyllid preifat. Mae’r Adran Datblygu

Cymdeithasol yn chwarae rhan debyg i

Gorfforaeth Tai mewn perthynas â

chymdeithasau RHA yn hytrach na’r

Weithrediaeth Tai. Nid oes gan yr

awdurdodau lleol yng Ngogledd Iwerddon

ddim cyfrifoldebau ym maes tai.

7.10 Y Weithrediaeth Tai sy’n gyfrifol am gynnal 

a gwella’i stoc dai ei hun o 122,000 o

anheddau (20% o gyfanswm stoc Gogledd

Iwerddon). Gwneir hyn drwy gyfrwng

gwariant refeniw (ar gyfer trwsio a chynnal

rhigolaidd) a chyfalaf (ar gyfer moderneiddio

a gwella). Mater i’r Weithrediaeth Tai

benderfynu arno yw cyfansoddiad ei

rhaglenni refeniw a chyfalaf, a hynny yn unol 

Project Cyni Tanwydd Beechmount

Yn sgil archwiliad ynni ar ryw 2500 o gartrefi yn Beechmount, ardal o amddifadedd cymdeithasol ac economaidd

yng ngorllewin Belfast, trefnodd yr Adran Datblygu Cymdeithasol fod £1.44 miliwn ar gael ar gyfer gwella

effeithlonrwydd ynni a gwres canolog yn yr ardal. Ymagwedd holistig sydd i’r cynllun peilot, gan anelu at fynd i’r

afael â chyni tanwydd drwy wella effeithlonrwydd thermol yr anheddau. Mae’r cynllun hefyd yn rhoi sylw i 

faterion amgylcheddol pwysig a enwyd gan y gymuned leol, er enghraifft, ailgylchu a phroblemau graffiti. Mae’r

Parth Gweithredu ar Iechyd yn cymryd rhan, drwy edrych ar y cysylltiad rhwng cyni tanwydd, afiechyd a thai.

Mae’r Parth Gweithredu ar Iechyd yn monitro’r effaith a gaiff y cynllun ar iechyd y trigolion lleol. Mae arian

ychwanegol wedi’i ddarparu gan NIE, Swyddfa Adfywio Belfast, a Phoenix Natural Gas, drwy gyfrwng gostyngiadau

swmp. Mae gan Weithrediaeth Tai Gogledd Iwerddon, Bryson House a Phartneriaeth Eaga ran o bwys i’w

chwarae yn y cynllun peilot.

I gael rhagor o wybodaeth am y project hwn a manylion cynlluniau tebyg eraill yn Belfast, yn Willowfield a

Bloomfield, ac yn Londonderry, cysylltwch ag Orla Ward yng Nghanolfan Effeithlonrwydd Ynni Belfast, 

ffôn 02890 240664 neu ymwelwch â www.belfast-energy.demon.co.uk.

Blwch 7.1 Astudiaeth beilot gan yr Adran Datblygu Cymdeithasol i brofi’r mesurau a gynigir 
o dan y DEES newydd 

â’r anghenion a’r blaenoriaethau a nodir yn ei

Chynllun Corfforaethol a’i Chynllun Busnes.

Mae safonau effeithlonrwydd ynni stoc y

Weithrediaeth Tai yn uchel ac yn y flwyddyn

ddiwethaf mae’r Gweinidog Datblygu

Cymdeithasol wedi cymeradwyo polisi

gwresogi newydd a fydd, o dipyn i beth, yn

gweld disodli systemau gwresogi tanwydd

solet ac Economy 7 â nwy naturiol, lle mae 

ar gael, ac olew mewn mannau eraill, dros

gyfnod o 15 mlynedd. Bydd hyn yn helpu i

leddfu cyni tanwydd yn y sector cyhoeddus.

Y Weithrediaeth Tai hefyd yw’r Awdurdod

Arbed Ynni Cartref yng Ngogledd Iwerddon,

sef swyddogaeth a arferir gan yr awdurdodau

lleol ym Mhrydain Fawr.

7.11 Mae gan Ogledd Iwerddon 39 o

Gymdeithasau Tai Cofrestredig (RHA) sydd

wedi’u cofrestru gyda’r Adran Datblygu

Cymdeithasol ac sy’n gyfrifol am 23,000 o

unedau o lety. Mae canllawiau’r Adran ar

safonau dylunio yn ei gwneud yn ofynnol

iddynt ddefnyddio mesurau effeithlonrwydd

ynni cost-effeithiol yn yr holl ddatblygiadau

adeiladu o’r newydd neu ailwampio a’r holl

gynlluniau cynnal-a-chadw. Buddsoddiad

grant yr Adran yn rhaglen datblygu’r

cymdeithasau tai yw rhyw £71m y flwyddyn

ac mae cymdeithasau RHA yn codi rhyw

£35m arall mewn cyllid preifat.

7.12 I gydnabod y cymdeithasau RHA hynny nad

ydynt yn dda iawn eu byd yn ariannol,

darperir rhyw £130,000 yn 2001/02 gan y

Weithrediaeth Tai ac NIE (Trydan Gogledd

Iwerddon) i wella effeithlonrwydd ynni

cartrefi preswyl. Nid yn unig y bydd y mesur

hwn yn gwella lefelau cysur i’r preswylwyr,

ond fe fydd hefyd yn helpu i leihau costau

rhedeg y cymdeithasau RHA. Mae timau

rheoli’r cymdeithasau RHA hefyd yn cael eu

hyfforddi mewn effeithlonrwydd ynni gan

Weithrediaeth Tai Gogledd Iwerddon. Mae’r

cyrsiau’n canolbwyntio ar roi cyngor ynni er

mwyn sicrhau bod tenantiaid RHA ar eu

hennill yn y pen draw o fyw mewn cartrefi

cynnes a chysurus, sy’n effeithlon o safbwynt

ynni.

Deddf Arbed Ynni Cartrefi (HECA)

7.13 Fel yr awdurdod HECA, cafodd y

Weithrediaeth Tai y dasg ym 1996 o sicrhau

gwelliant o 30% yn effeithlonrwydd ynni’r

holl stoc dai dros gyfnod o 10 i 15 mlynedd.

Fodd bynnag, cafodd hyn ei ddiwygio yn nes

ymlaen i 34% er mwyn adlewyrchu’r

manteision a geid pan ddeuai nwy naturiol i

Ogledd Iwerddon. Fel rhan o’i chylch gwaith,

mae’r Weithrediaeth Tai wedi datblygu

strategaeth effeithiol iawn ar wella

effeithlonrwydd ynni, gan godi cymaint â

phosibl ar y nifer sy’n manteisio ar

gynlluniau effeithlonrwydd ynni a

chanolbwyntio ar gynlluniau ymarferol i fynd

i’r afael â chyni tanwydd.

7.14 Pum mlynedd i mewn i’r strategaeth, mae’r

Weithrediaeth Tai wedi sicrhau gwelliant o

bron 13% yn effeithlonrwydd ynni y stoc dai.

Yn ystod y cyfnod hwn, mae’r Weithrediaeth

Tai wedi cael grantiau gwerth dros £1m (oddi

wrth NIE, EST, Cyngor Dinas Belfast a’r Adran

Datblygu Cymdeithasol), sydd wedi’u

buddsoddi mewn cynlluniau ynni ar gyfer

teuluoedd incwm-isel, pobl h˘n a’r anabl.

Cyrff yng Ngogledd Iwerddon megis Eaga,

Bryson House a’r Canolfannau Cyngor

Effeithlonrwydd Ynni sy’n gyfrifol am reoli’r

cynlluniau a’u rhoi ar waith yn llwyddiannus.

7.15 Mae’r Weithrediaeth Tai wedi nodi nifer o

fesurau allweddol, a fydd yn dylanwadu ar ei

gallu i wneud cynnydd sylweddol pellach o

dan yr HECA. Un yn arbennig oedd ei

phenderfyniad (fel landlord o bwys yn y

sector cyhoeddus) i ddisodli pob system

gwresogi tanwydd solet â system nwy

naturiol neu olew. Bydd y newid yn

cyfrannu’n sylweddol at y polisi ar gyni

tanwydd a’r ymdrech i ddarparu cartrefi

cynhesach, iachach yng Ngogledd Iwerddon.

Hyd yn hyn, mae 8000 o drosiadau i nwy

wedi digwydd. O dan y rhaglen ddisodli,

bydd y Weithrediaeth Tai yn cynnal rhyw

5000 o drosiadau nwy/olew bob blwyddyn.

Mae cynlluniau ar y gweill i roi gwybodaeth i

gymdeithasau RHA am y manteision a ddaw

yn sgil y fenter hon i denantiaid, y landlord

a’r amgylchedd. Yr amcan yw annog y

cymdeithasau RHA i fabwysiadu polisi

gwresogi’r Weithrediaeth Tai.

Grantiau’r sector preifat

7.16 Mae’r Weithrediaeth Tai hefyd yn hybu

grantiau ar gyfer gwella neu ddisodli tai an-

ffit a feddiennir gan berchen-feddianwyr neu

sy’n cael eu rhentu’n breifat. Mae’r grant yn

rhoi cyfle i aelwydydd (ee yn enwedig

teuluoedd incwm-isel) i wneud gwaith

adnewyddu ar eu heiddo.

Er nad yw’n ofynnol o dan y Safon Ffitrwydd, mae’r

Weithrediaeth Tai wedi penderfynu darparu

inswleiddio ar gyfer waliau ceudod yn

achosion y grant adnewyddu. Os darperir

grantiau ar gyfer disodli tai, mae’r

anheddau’n cael eu codi yn ôl safonau

cyflawn y Rheoliadau Adeiladu, sy’n cynnwys

mesurau effeithlonrwydd ynni. Rhyw £42m y

flwyddyn yw cyfanswm y gyllideb, sy’n

galluogi dros 8000 o brojectau

adnewyddu/gwella bob blwyddyn.

Ofreg – cwmnïau cyflenwi tanwydd

7.17 Mae’r Swyddfa Reoleiddio Trydan a Nwy

(Ofreg) yn gweithio’n agos gydag NIE a

Phoenix Natural Gas ar fesurau i fynd i’r afael

â chyni tanwydd ac i hybu effeithlonrwydd

ynni. Cwestiwn cymorth ar gyfer aelwydydd

incwm-isel sy’n hawdd eu niweidio yw un o

flaenoriaethau’r Cyfarwyddwr Cyffredinol.

7.18 Yng Ngogledd Iwerddon, mae cwsmeriaid

trydan yn talu ardoll effeithlonrwydd ynni o

£2 y cwsmer. Mae’r mesur hwn yn codi

£1.3m y flwyddyn ar gyfer cynlluniau

effeithlonrwydd ynni, y mae’r mwyafrif

ohonynt yn cael eu targedu ar y tanwydd

anghenus. O dan ei Reolaeth Prisiau Cyflenwi

newydd, sy’n bodoli tan 2005, mae NIE wedi

ymrwymo i ariannu mesurau effeithlonrwydd

ynni yn ychwanegol at y rhai sydd wedi’u

disgrifio eisoes, a fydd yn arwain at arbed

£10m arall i’r cwsmeriaid dros oes y

mesurau. Mae gan NIE gymhellion hefyd i

leihau’r trydan a ddefnyddir ar gyfartaledd

gan y cwsmer mewn aelwyd safonol drwy

hybu mesurau effeithlonrwydd ynni.

7.19 Dim ond ar ddiwedd 1996 y cafodd nwy

naturiol ei gyflwyno yng Ngogledd Iwerddon

a dim ond yn ardal Belfast Fwyaf a Larne y

mae ar gael ar hyn o bryd. Caniataodd

Rheolaeth Brisiau newydd ym 1999 i Phoenix

Natural Gas wario £100,000 y flwyddyn ar

fesurau effeithlonrwydd ynni.

Mentrau buddsoddi eraill

7.20 Mae menter Making Belfast Work a Menter

Londonderry yn anelu at wella amodau mewn

ardaloedd difreintiedig. Ers 1987 mae £300m

wedi’i gyfeirio at ardaloedd mwyaf

difreintiedig Belfast, ac yn Londonderry mae

£33.5 wedi’i wario. O’r buddsoddiad hwn,

mae dros £4m wedi’i ddefnyddio yn Belfast,

yn unswydd i helpu rhaglenni tai, lle mae

cyfran wedi gwella effeithlonrwydd ynni

anheddau y mae aelwydydd incwm-isel yn

byw ynddynt. Bydd y Safon Ffitrwydd Tai,

sy’n cael ei hadolygu yng Nghymru a Lloegr,

yn dwyn effaith sylweddol os bydd, yn unol

â’r cynnig, yn cynnwys asesu peryglon oerfel

gormodol a lleithder a llwydni i iechyd a

diogelwch.

Mesurau a anelir at sicrhau prisiau
tanwydd is

7.21 Yng Ngogledd Iwerddon, mae’r farchnad

drydan, sydd i raddau helaeth yn

fonopolistig, yn cael ei rheoleiddio, gan

gynnwys rheolaeth gadarn ar brisiau. Hefyd,

dechreuwyd agor y farchnad o dipyn i beth i

gystadleuaeth, gyda golwg ar sicrhau

manteision i’r holl gwsmeriaid yn y pen

draw, gan gynnwys y tanwydd-anghenus,

drwy gael gostyngiadau ym mhrisiau trydan

yn sgil hyn.

7.22 Fel y crybwyllwyd, marchnad newydd sy’n

datblygu yw marchnad nwy naturiol yng

Ngogledd Iwerddon. Mae hon hefyd yn cael

ei rheoleiddio ac mae hyn yn cynnwys gosod

nifer o rwymedigaethau ar y cyflenwr

monopoli, sef rhwymedigaethau sydd wedi’u

hanelu at amddiffyn buddiannau grwpiau

sydd o dan anfantais megis rhai’n dioddef

salwch hir-dymor, yr anabl a phensiynwyr,

sy’n arbennig o agored i gael eu niweidio gan

gyni tanwydd. Caiff cystadleuaeth wrth

gyflenwi nwy i gwsmeriaid domestig ei

ddechrau yn 2005 a bydd hynny’n rhoi

pwysau pellach tuag i lawr ar brisiau.

7.23 Mae’r newidiadau a gafwyd ym Mhrydain

Fawr o dan y Ddeddf Cyfleustodau, gan

gynnwys y rhai sy’n ymwneud â diogelu

defnyddwyr a’r tanwydd-anghenus, yn cael

eu hystyried ar gyfer Gogledd Iwerddon. Mae

hyn yn cael ei symud ymlaen fel rhan o’r

adolygiad o drefniadau ar gyfer rheoleiddio’r

diwydiannau trydan a nwy. Cynhelir ymarfer

ymgynghori cychwynnol ar gynigion ar gyfer

Mesur Ynni i Ogledd Iwerddon yn nes

ymlaen yn 2001.

7.24 Yn ddiweddar cyhoeddodd y Cyfarwyddwr

Cyffredinol ei Gynlluniau Gweithredu

Cymdeithasol diwygiedig ar gyfer trydan a

nwy, sy’n gwneud cynigion pendant o blaid y

rhai sydd o dan anfantais gymdeithasol.

Mynd i’r afael ag anghydraddoldebau
iechyd

7.25 Yn ddiweddar, mae’r Gweinidog dros Iechyd,

Gwasanaethau Cymdeithasol a Diogelwch y

Cyhoedd wedi cwblhau ymarfer ymgynghori

cyhoeddus ar Investing for Health,

cyhoeddiad sy’n nodi cynigion ar gyfer

strategaeth newydd i wella iechyd holl bobl

Gogledd Iwerddon. Y bwriad yw i’r

strategaeth newydd roi sylw i

benderfynyddion ehangach iechyd a lles drwy

gyfrwng ymagwedd a fydd yn torri ar draws

adrannau a sectorau. Mae’r ddogfen yn

cydnabod bod buddsoddi ar gyfer iechyd yn

broses barhaus ar gyfer y tymor hir ac mae’n

rhestru mynd i’r afael â chyni tanwydd

ymhlith y nifer fawr o flaenoriaethau ar gyfer

sylw. Gellir cael copïau o’r cyhoeddiad oddi

wrth y Tîm Buddsoddi ar gyfer Iechyd, ffôn

028 9052 0721 neu e-bost

publichealth@dhsspsni.gov.uk

Tai ac iechyd 

7.26 Mae Gweithrediaeth Tai Gogledd Iwerddon

wedi bod yn gysylltiedig ag adolygiad yn

ddiweddar a fu’n edrych ar oblygiadau nifer o

fentrau’r Llywodraeth sy’n ymwneud â’r

agenda ehangach ar Iechyd a Lles. Mae

adroddiad y Weithrediaeth Tai yn awgrymu

bod anghynhwysiant cymdeithasol yn

gysylltiedig â phroblemau cymhleth, sy’n

cynnwys ymhlith pethau eraill,

anghydraddoldebau iechyd. Esbonnir nad

ffenomen drefol yn unig yw’r broblem, gan

ei bod i’w gweld hefyd yng nghymunedau

cefn gwlad. Mae’r adroddiad yn cyfeirio at

ymchwil sy’n awgrymu bod yna berthynas

rhwng tlodi, amddifadedd, anghynhwysiant

cymdeithasol ac afiechyd. Mae adolygiad y

Weithrediaeth Tai wedi tynnu’r ymchwil hon

ynghyd, mae’n edrych ar y dulliau presennol

o roi sylw i rai o symptomau gwaethaf aml-

amddifadedd ac mae’n gwneud cyfres o

argymhellion ar gyfer camau a fydd yn

caniatáu gwaith adfer aml-asiantaeth, wedi’i

seilio ar dai, i roi sylw mwy effeithiol i’r

problemau. Er hynny, i ymdrin â’r materion

yn effeithiol, mae’r Weithrediaeth Tai yn

cynnig ymagwedd gydgysylltiedig. Bydd hyn

yn golygu cynnwys grwpiau iechyd, grwpiau

cymunedol a grwpiau gwirfoddol a gweithio

gyda hwy i anelu yn gyffredinol at wella

iechyd a lles y gymuned gyfan. Gellir cael

rhagor o wybodaeth drwy ffonio 02890

240588 neu drwy ymweld â gwefan y

Weithrediaeth Tai yn www.nihe.gov.uk.

Y camau nesaf

7.27 Mae ystyriaeth yn cael ei rhoi i gynhyrchu

Strategaeth Cyni Tanwydd ar gyfer Gogledd

Iwerddon.

CASGLIAD

7.28 Dylai cyflwyno Cynllun Cartrefi Cynnes

newydd, ynghyd â dull partneriaeth o weithio

a mentrau marchnata, yn ogystal â

gweithgareddau perthnasol ym mhob un o’r

meysydd polisi allweddol uchod, fod yn fodd

i godi o leiaf 8000 o aelwydydd hawdd eu

niweidio allan o gyni tanwydd bob

blwyddyn.

Strategaeth Cyni Tanwydd y DU

CYFLWYNIAD

8.1 Er mwyn cael gweld a yw’r camau sy’n cael

eu cymryd i fynd i’r afael â chyni tanwydd yn

creu’r effaith a ddymunir, ac er mwyn pennu

blaenoriaethau priodol ymhlith y camau hyn,

mae’n hanfodol bod effaith y camau yn cael

ei monitro yn rheolaidd. Yn y Bennod hon,

nodir cynigion ar gyfer sut i fonitro’r

cynnydd. Mae’r cynigion wedi’u seilio ar

ganlyniadau gwaith Gr¯p Monitro a

Thechnegol Cyni Tanwydd a sefydlwyd ym

mis Mehefin 200. Mae aelodaeth y gr¯p yn

torri ar draws y Llywodraeth yn ogystal â

chynnwys aelodau o gyrff allanol megis

elusennau sy’n ymwneud â’r drafodaeth

ynghylch cyni tanwydd. Bwriedir i’r gr¯p

hwn barhau i gwrdd i ddatblygu ymhellach 

ar waith monitro’r cynnydd6.

8.2 Gellir meddwl am fonitro’r cynnydd wrth

fynd i’r afael â chyni tanwydd mewn dwy

ffordd. Yn gyntaf ceir monitro union nifer yr

aelwydydd sydd mewn cyni tanwydd, yn

enwedig yn achos y grwpiau hynny sy’n cael

eu targedu (y rhai “hawdd eu niweidio”), a

sut mae’r nifer hwnnw’n amrywio yn ôl

ffactorau gwahanol megis incwm,

cyfansoddiad yr aelwyd, effeithlonrwydd ynni

etc. Yn ail ceir monitro cynnydd ar y

ffactorau sy’n effeithio ar gyni tanwydd

(incwm, prisiau tanwydd a thai). Cyfeirir at y

rhain yma fel “dangosyddion” ac maent yn

cynnwys gwybodaeth gefndir am faterion

sy’n berthnasol i’r rhai sydd mewn cyni

tanwydd. Gyda’i gilydd fe ddylai’r ddwy

ymagwedd hyn fod yn fodd i gynnydd ar

fynd i’r afael â chyni tanwydd gael ei fonitro

yn gymharol gynhwysfawr.

AMCANGYFRIF NIFER YR
AELWYDYDD SYDD MEWN CYNI
TANWYDD

8.3 Cyn bod modd cyfrif nifer yr aelwydydd sydd

mewn cyni tanwydd, rhaid nodi diffiniad o

gyni tanwydd yn fanwl. Yn y gorffennol, mae

gwahanol ddiffiniadau wedi’u defnyddio ar

gyfer y gwahanol gwledydd, am fod y mater

yn un yr ymdrinnir ag ef ar sail ddatganoledig.

Am fod gwahanol ddiffiniadau wedi’u

defnyddio yn y gorffennol, nid yw’n hawdd

llunio ffigur ar raddfa’r DU ar gyfer y nifer

sydd mewn cyni tanwydd. Er hynny, wrth i’r

gwaith i ddatblygu Strategaeth Cyni Tanwydd

ar gyfer y DU i fynd i’r afael â chyni tanwydd

symud yn ei flaen mae’r rhan fwyaf o’r

gwledydd wedi adolygu’r diffiniadau a

ddefnyddir neu maent wrthi’n gwneud hynny.

Mae Blwch 8.1 yn nodi’r sefyllfa ddiweddaraf

ar y diffiniadau sydd i’w defnyddio.

8.4 Mae ffigurau ar nifer yr aelwydydd sydd mewn

cyni tanwydd ar sail y diffiniadau a nodir ym

Mlwch 8.1 wedi eu cyflwyno yn Nhabl 8.1.

8.5 At ei gilydd, y ffynonellau data sy’n cael eu

defnyddio ar hyn o bryd i greu amcangyfrifon

o nifer yr aelwydydd mewn cyni tanwydd

yw’r arolygon o gyflwr tai ar gyfer pob un

o’r gwledydd. At ei gilydd, mae’r arolygon

hyn wedi’u cynnal bob 5 mlynedd, ac felly

mae angen datblygu dulliau i ganiatáu

cynhyrchu amcangyfrifon o gyni tanwydd yn

amlach er mwyn i’r cynnydd gael ei fonitro.

8.6 Mae’r cyfrifoldeb dros gyflwr tai (sef ffactor

achosol allweddol mewn cyni tanwydd) wedi’i

ddatganoli, ac felly mae gan y gwledydd eu

gofynion eu hunain ar gyfer gwybodaeth o’r

arolygon cyflwr tai. Mae Blwch 8.2 yn nodi’r

sefyllfa ar hyn o bryd a’r cynlluniau ar gyfer

cynhyrchu amcangyfrifon o’r niferoedd sydd

mewn cyni tanwydd yn y gwahanol wledydd.6 Rhoddir manylion pellach y Gr_p Monitro a Thechnegol
Cyni Tanwydd yn Atodiad E.

Lloegr
Mae nifer yr aelwydydd sydd mewn cyni tanwydd i’w ddangos yn ôl dau ddiffiniad. At ddibenion pennu targedau, y

diffiniad fydd bod aelwyd mewn cyni tanwydd os byddai angen iddi wario mwy na 10% o’i hincwm (yn net o dreth

incwm ac yswiriant gwladol a chan gynnwys Budd-dâl Tai ac ISMI) ar yr holl danwydd a ddefnyddir gan yr aelwyd

er mwyn cadw at drefn wresogi foddhaol. Nid yw’r ail ddiffiniad a ddefnyddir ar gyfer cynhyrchu ffigurau yn

cynnwys Budd-dâl Tai ac ISMI fel rhan o incwm. Yr ail ddiffiniad a ddefnyddiwyd yn Arolwg Cyflwr Tai Lloegr ym

1991. (gweler paragraffau 4.1 i 4.6 ac Atodiad D i gael rhagor o fanylion)

Yr Alban

Defnyddiwyd dau ddiffiniad ar gyfer yr Alban: a) aelwydydd sy’n gwario 10% neu fwy o’u hincwm ar yr holl

danwydd a ddefnyddir; a b) aelwydydd sy’n gwario 10% neu fwy o’u hincwm ar wres (gweler paragraff 5.1)

Cymru

Bydd Cynulliad Cymru yn ymgynghori ynghylch diffiniad cyni tanwydd yng Nghymru fel rhan o ddatblygiad ei

strategaeth cyni tanwydd o dan Ddeddf Cartrefi Cynnes a Chadwraeth 2000. Disgwylir y bydd y diffiniad ffafriedig

wedi’i seilio ar incwm heb gynnwys budd-dâl tai ac ISMI. Yn y cyfamser caiff y cynnydd ei fesur yn nhermau’r data

ar gymhwyster HEES a buddiolwyr posibl HEES.

Gogledd Iwerddon

Mae aelwyd mewn cyni tanwydd os byddai angen iddi wario mwy na 10% o’i hincwm (heb gynnwys Budd-dâl 

Tai ac ISMI) ar danwydd er mwyn cadw at drefn wresogi foddhaol. (gweler paragraff 7.1)

Cyfanswm yr aelwydydd mewn cyni tanwydd gan gynnwys Budd-dâl Tai yn rhan o incwm
(heb gynnwys Budd-dâl Tai) miliynau 

1991 1996 1998 1999 2000

Lloegr .. (6.6) 4.3 (5.3) 3.3 (4.5) 3.1 (4.2) 2.8 (3.9)

Yr Alban .. 0.7 (..) .. .. ..

Cymru .. .. .. (0.2) .. ..

Gogledd Iwerddon .. .. (0.2) .. (0.2) .. ..

Amcangyfrif y DU .. Tua 51⁄2 (61⁄2) Tua 41⁄2 (51⁄2) Tua 4 (51⁄2) Tua 4 (5)

Amcangyfrif o nifer yr aelwydydd hawdd eu niweidio sydd mewn cyni tanwydd gan gynnwys 
Budd-dâl Tai yn rhan o incwm (heb gynnwys Budd-dâl Tai) miliynau

1991 1996 1998 1999 2000

Lloegr .. (4.6) 3.0 (3.7) 2.7 (3.7) 2.6 (3.6) 2.3 (3.2)

Yr Alban .. 0.5 (..) .. .. ..

Cymru .. .. (0.2) .. ..

Gogledd Iwerddon .. .. .. .. ..

Amcangyfrif y DU .. Tua 4 (41⁄2) Tua 31⁄2 (41⁄2) Tua 31⁄2 (41⁄2) Tua 3 (4)

.. yn dynodi nad oes ffigurau ar gael

Blwch 8.1  Diffiniad cyni tanwydd – y sefyllfa bresennol

Tabl 8.1  Amcangyfrif o nifer yr aelwydydd mewn cyni tanwydd (miliynau)

Blwch 8.2  Cynhyrchu amcangyfrifon o’r niferoedd sydd mewn cyni tanwydd: y sefyllfa gyfredol a’r cynlluniau

Lloegr

Mae’r amcangyfrifon o nifer yr aelwydydd sydd mewn cyni tanwydd ar gyfer Lloegr yn cael eu cynhyrchu o

Arolwg Cyflwr Tai Lloegr (EHCS). Arolwg manwl yw hwn, sydd wedi’i gynnal bob 5 mlynedd, yn casglu llawer

iawn o wybodaeth fanwl am gyflwr tai. Oherwydd lefel y dadansoddi sy’n angenrheidiol, dim ond yn ddiweddar y

mae ffigurau cyni tanwydd 1996 wedi’u cyhoeddi. Cynhaliwyd Arolwg Ynni Dilynol (EFUS) ym 1998, gan

ddefnyddio cyfeiriadau EHCS 1991 a 1996, er mwyn datblygu ar agweddau ynni penodol. Mae canlyniadau cyni

tanwydd yr arolwg hwn newydd eu cyhoeddi yn www.dti.gov.uk/energy/pdf/fuel_pov.pdf. Mae’r EHCS llawn nesaf

ar y gweill ar hyn o bryd a disgwylir cael y canlyniadau yn 2002.

Mae’r EHCS yn dod yn arolwg blynyddol o 2002 ymlaen, er ar raddfa lai. Ar hyn o bryd, modelwyd

amcangyfrifon bras o gyni tanwydd 1999 a 2000 gan gymryd data arolwg 1998 fel man cychwyn a chan ystyried

newidiadau incwm a newidiadau i brisiau tanwydd. Mae’r ffigurau hyn a manylion y fethodoleg a ddefnyddiwyd i’w

gweld yn www.dti.gov.uk/energy/fuelpoverty/index.htm/ Cynigir datblygu model mwy soffistigedig i roi ffigurau

blynyddol. Bydd y model hwn yn rhoi amcangyfrifon blynyddol amserol o gyni tanwydd, drwy ddefnyddio

gwybodaeth megis newidiadau ym mhrisiau tanwydd, newidiadau yn y system fudd-daliadau ac, os oes modd,

newidiadau yn effeithlonrwydd ynni y stoc dai. Caiff yr amcangyfrifon wedi’u modelu eu cyfyngu o fewn yr

amcangyfrifon a gynhyrchir o’r EHCS ac unrhyw arolygon dilynol tebyg i arolwg dilynol 1998 a gynhelir wrth

iddynt ddod i’r fei.

Yr Alban

Mae amcangyfrifon o nifer yr aelwydydd sydd mewn cyni tanwydd yn yr Alban yn cael eu cynhyrchu o Arolwg

Cyflwr Tai yr Alban bob 5 mlynedd, ac mae’r amcangyfrifon diweddaraf yn cyfeirio at 1996. Ar hyn o bryd, nid

oes dim cynlluniau ar gyfer newid y dulliau casglu nac i gynhyrchu amcangyfrifon yn amlach o nifer yr aelwydydd

sydd mewn cyni tanwydd.

Cymru

Mae’r ffigurau ar niferoedd buddiolwyr posibl HEES yn cael eu cynhyrchu o’r Arolwg diweddaraf o Gyflwr Tai

Cymru a gynhaliwyd ym 1997/98. Mae Cynulliad Cenedlaethol Cymru wrthi’n adolygu’r wybodaeth y mae ei

hangen ynghylch cyni tanwydd, ac mae ffordd bosibl ymlaen yn cynnwys creu arolwg bob 3 blynedd drwy

gyfweliadau ag aelwydydd, ar y cyd ag arolwg llai o gyflwr y stoc. Y bwriad yw y byddai amcangyfrifon blynyddol

yn cael eu modelu wedyn rhwng yr arolygon, yn debyg i’r dull a gynigiwyd ar gyfer Lloegr.

Gogledd Iwerddon

Mae’r amcangyfrifon diweddaraf o’r nifer sydd mewn cyni tanwydd yng Ngogledd Iwerddon wedi’u seilio ar

agregu data tair blynedd o Arolwg Gwariant Teuluoedd Gogledd Iwerddon (NIFES). Mae’r ffynhonnell hon wedi’i

defnyddio yn yr achos hwn am na chasglodd Arolwg Cyflwr Tai Gogledd Iwerddon (NIHCS) (sydd eto yn arolwg

a gynhelir bob 5 mlynedd) ddata ar incwm i’w wario a gwariant ar danwydd ym 1996. Er hynny, fe fydd NIHCS

2001 yn cynnwys y data y mae ei angen i gynhyrchu amcangyfrifon o nifer yr aelwydydd sydd mewn cyni

tanwydd ac mae trafodaethau wedi dechrau ynghylch cynhyrchu amcangyfrifon ar gyfer y man canol rhwng yr

arolygon pum-mlynyddol. Disgwylir gweld canlyniadau NIHCS 2001 yn cael eu cyhoeddi yn yr hydref yn 2002.

8.7 Igrynhoi, y bwriad yw cynhyrchu

amcangyfrifon blynyddol o nifer yr aelwydydd

sydd mewn cyni tanwydd ar gyfer Cymru a

Lloegr (ar wahân). Bydd ffigurau’r Alban a

Gogledd Iwerddon yn parhau i fod ar gael

bob pum mlynedd, ond mae Gogledd

Iwerddon yn ystyried sut y gall amcangyfrifon

gael eu cynhyrchu yn amlach na hyn.

DADANSODDIADAU O NIFER YR
AELWYDYDD SYDD MEWN CYNI
TANWYDD

8.8 Er bod nifer cyffredinol yr aelwydydd sydd

mewn cyni tanwydd yn rhoi awgrym o

raddfa’r broblem, mae’n hanfodol gwneud

dadansoddiadau pellach i ddarlunio ble mae’r

broblem wedi’i chrynhoi. Bydd hyn yn fodd i

ddatblygu polisïau a chymryd camau i helpu’r

rhai yn y gymdeithas a all gael y fantais fwyaf

o’r cymorth.

8.9 Gan hynny, lle bo modd, dylai dadansoddiadau

gael eu cynhyrchu mewn ffordd sy’n caniatáu

i lefel y cyni tanwydd gael ei nodi ar wahân

e.e. dylid nodi ffigurau ar gyfer nifer yr

aelwydydd sy’n gorfod gwario mwy nag 20%

o’u hincwm ar danwydd, yn ychwanegol at y

rhai sy’n gorfod gwario 10-20%. Mae angen

hefyd i’r dadansoddiadau gael eu cynhyrchu

ar wahân ar gyfer y grwpiau a dargedir, sef y

rhai hawdd eu niweidio (yr oedrannus, plant,

pobl sy’n anabl neu sy’n dioddef salwch hir-

dymor) ac ar gyfer y rhai yn y sector tai

cymdeithasol.

8.10 Mae’r paragraffau canlynol yn tanlinellu’r

mathau allweddol o ddadansoddiadau o nifer

yr aelwydydd sydd mewn cyni tanwydd y

mae’r Llywodraeth a’r Gweinyddiaethau

Datganoledig yn gobeithio’u creu, ar gyfer y

nifer sydd mewn cyni tanwydd yn ei

grynswth ac ar gyfer y rhai yn y sector tai

cymdeithasol. Nid yw’r adran hon yn trafod y

dadansoddiadau eu hunain; yn hytrach mae’r

rheiny i’w gweld, i’r graddau sy’n bosibl ar

hyn o bryd, yn y penodau sy’n disgrifio’r

sefyllfa ym mhob gwlad (Penodau 4 i 7).

Cyfansoddiad aelwydydd

8.11 Mae ffigurau ar gyfer nifer yr aelwydydd sydd

mewn cyni tanwydd, wedi’u rhannu yn ôl

cyfansoddiad yr aelwyd, yn gymorth mawr i

ddeall pa sectorau yn y gymdeithas sydd mewn

mwyaf o berygl. Mae’r math o ddadansoddiadau

sy’n cael eu cynhyrchu ar hyn o bryd ar gyfer

Lloegr yn ymdrin â’r categorïau canlynol: 

� pâr 60 oed neu drosodd

� un person 60 oed neu drosodd

� un person o dan 60 oed

� mwy nag un oedolyn

� rhiant unigol gyda phlentyn/plant

� pâr gyda phlentyn/plant

� pâr ifanc heb blentyn/plant.

8.12 Y bwriad yw y bydd y math hwn o

ddadansoddiad yn dal ar gael ar gyfer Lloegr,

efallai ar sail flynyddol. Gall Gweithrediaeth

yr Alban ddarparu dadansoddiad ar fathau o

aelwyd fel yr oeddent ym 1996. Cofnodwyd

y rhain fel hyn: oedolyn unigol, aelwyd fach

oedolion, rhiant unigol, teulu bach, teulu

mawr a phensiynwyr unigol. Mae’r math hwn

o ddadansoddiad ar gael ar gyfer Cymru ar

hyn o bryd ar gyfer nifer yr aelwydydd sy’n

fuddiolwyr posibl HEES ar sail pum-

mlynyddol. Fel y crybwyllwyd yn gynharach,

mae’r data sydd i’w gynhyrchu ar gyfer

Cymru yn y dyfodol yn cael ei adolygu ar hyn

o bryd. Fel y mae hi, nid oes dadansoddiad

aelwydydd o’r fath ar gael ar gyfer Gogledd

Iwerddon ac mae’r data sydd i’w gynhyrchu

yn y dyfodol yn cael ei adolygu.

Deiliadaeth

8.13 Mae ffigurau ar gyfer nifer yr aelwydydd

sydd mewn cyni tanwydd, wedi’u rhannu yn

ôl y math o ddeiliadaeth, yn helpu o ran

datblygu polisïau tai pendant i fynd i’r afael â

chyni tanwydd. Weithiau gall y rhain greu

canlyniadau nad ydynt yn cydymffurfio â

syniadau pobl e.e. perchen-feddianwyr yw’r

mwyafrif o’r tanwydd-anghenus yn Lloegr,

ac nid tenantiaid.

8.14 Yn achos Lloegr, mae ffigurau ar gael ar hyn

o bryd, ar sail 5 mlynedd ar y tro, ar gyfer y

dadansoddiadau canlynol: 

� perchen-feddiannu

� rhentu preifat

� awdurdodau lleol

� landlordiaid cymdeithasol cofrestredig

8.15 Y bwriad yw y bydd y math hwn o

ddadansoddiad yn dal ar gael ar gyfer Lloegr,

efallai ar sail flynyddol. Mae dadansoddiadau

tebyg ar gael ar gyfer yr Alban, a chaiff

ffigurau eu casglu ar gyfer Arolwg Cyflwr Tai

nesaf yr Alban yn 2002. Unwaith eto, yn

achos Cymru mae’r ffigurau ar gyfer y rhai

sy’n fuddiolwyr posibl HEES/WFT ar gael ar

y sail hon, ac mae’r dadansoddiadau at y

dyfodol yn cael eu hadolygu. Mae ffigurau

Gogledd Iwerddon ar gael wedi’u dadansoddi

yn ôl y math o ddeiliadaeth.

Lefel meddiannaeth

8.16 Mae gwybodaeth i ddarlunio’r cysylltiad

rhwng cyni tanwydd a maint yr annedd yn

helpu i ddarganfod a yw hyn yn un o’r

ffactorau achosol mewn cyni tanwydd. Yn

achos Lloegr, mae ffigurau sy’n cyplysu

graddfa’r cyni tanwydd ag arwynebedd llawr

cyfartalog yr annedd wedi’u cynhyrchu ac

maent yn dangos bod gan y rhai sydd yn y

cyni tanwydd mwyaf difrifol anheddau mwy.

Yn y dyfodol ar gyfer Lloegr, bwriedir

cyflwyno gwybodaeth am arwynebedd i bob

person, gan gynnwys rhaniad fesul grwpiau

incwm. Bwriedir y bydd yr Alban yn dilyn

hefyd.

Lefel incwm

8.17 Mae dadansoddiadau o nifer yr aelwydydd

sydd mewn cyni tanwydd yn ôl lefelau

incwm yn ein helpu i ddarganfod i ba raddau

y mae incwm isel yn cyfrannu at gyni

tanwydd. Gall dadansoddiadau o hyn gael eu

cynhyrchu o’r arolygon cyflwr tai. Cynigir

bod y dadansoddiadau hyn yn parhau i gael

eu cynhyrchu a’u diweddaru yn gyson.

Cyfraddiadau effeithlonrwydd ynni
eiddo

8.18 Mae dadansoddi nifer yr aelwydydd sydd

mewn cyni tanwydd yn ôl cyfraddiad

effeithlonrwydd ynni yr eiddo yn caniatáu i

ni asesu i ba raddau y mae effeithlonrwydd

ynni gwael y stoc dai yn achosi cyni tanwydd.

Yn achos Lloegr mae’r dadansoddiadau hyn

yn gallu cael eu cynhyrchu o’r EHCS ar sail

pum-mlynyddol ar hyn o bryd ac yn y

dyfodol fe ddylai fod modd cynhyrchu

amcangyfrifon o hyn ar sail flynyddol. Yn yr

un modd ar gyfer yr Alban, mae’r

dadansoddiadau hyn ar gael bob 5 mlynedd,

ond nid oes cynlluniau ar hyn o bryd ar gyfer

cynhyrchu amcangyfrifon yn amlach. Nid

yw’r dadansoddiadau hyn ar gael ar hyn o

bryd ar gyfer Cymru na Gogledd Iwerddon ac

mae ystyriaeth yn cael ei rhoi i’w cynhyrchu

yn y dyfodol.

Rhanbarthol

8.19 Am fod gan Loegr fwy o boblogaeth, mae’n

werth dadansoddi’r amcangyfrifon o gyni

tanwydd ar sail ranbarthol er mwyn hybu a

hwyluso camau ar y lefel leol. Ar hyn o bryd,

gall nifer yr aelwydydd mewn cyni tanwydd

yn Lloegr gael ei gynhyrchu o Arolwg Cyflwr

Tai Lloegr bob 5 mlynedd yn ôl ardaloedd

Swyddfeydd Rhanbarthol y Llywodraeth, a

bwriedir y bydd y rhain yn parhau ar gael, yn

amlach efallai. Bydd angen rhagor o waith yn

y dyfodol i ddatblygu dadansoddiadau

rhanbarthol yn llawnach, gan gynnwys

defnyddio ffynonellau gwybodaeth megis

adroddiadau blynyddol yr awdurdodau lleol o

dan Ddeddf Arbed Ynni Cartref (HECA). Y

Gr¯p Monitro a Thechnegol Cyni Tanwydd

fydd yn bwrw ymlaen â’r gwaith hwn.

DANGOSYDDION CYNI TANWYDD 

8.20 Bwriedir datblygu cyfres o ddangosyddion a

fydd yn darlunio’r ymatebion a’r camau a

gymerir i fynd i’r afael â chyni tanwydd; yr

effeithiau a gaiff y camau hyn a chyflwyno

gwybodaeth gefndir hefyd. Mae’r adran hon

yn nodi’r dull sylfaenol a ddefnyddir.

Cyflwynwyd set gychwynnol o’r dangosyddion

hyn yn nrafft ymgynghorol y Strategaeth Cyni

Tanwydd. Gwnaeth nifer o’r rhai a ymatebodd

i’r ymgynghoriad sylwadau manwl ar y

dangosyddion hyn a chymerwyd eu sylwadau

i ystyriaeth lle’r oedd modd. Ond mewn rhai

enghreifftiau, ni ellid delio â’r sylwadau, a

hynny yn aml oherwydd cyfyngiadau’r data.

8.21 Thema allweddol o dan y drefn ymgynghori

oedd yr angen i’r ffocws fod ar ganlyniadau

yn hytrach nag allbwn. Fe fodlonwyd hyn

lle’r oedd y data ar gael i wneud felly’n

ddidrafferth ac archwilir y potensial ar gyfer

gwneud yn debyg eto.

8.22 At hynny, tasg arbennig y Gr¯p Monitro a

Thechnegol Cyni Tanwydd fydd pennu

meysydd ymchwil barhaus ac awgrymu rhai

newydd fydd o gymorth i fonitro a deall cyni

tanwydd - y tanlinellwyd llawer ohonynt yn

yr ymatebion o dan y drefn ymgynghori.

Bydd y gr¯p yn ystyried ymchwil

ddadansoddol bellach y gellir ei hybu,er

enghraifft wrth ddatblygu dangosyddion lleol

nad ydynt yn bosibl ar hyn o bryd oherwydd

diffyg setiau data cyson sy’n cwmpasu’r holl

amodau sy’n achosi cyni tanwydd.

8.23 Ar hyn o bryd, mae’r dangosyddion yn

rhannu’n dri phrif faes sy’n allweddol i’r

broblem: incwm; prisiau ynni; a thai. Cynigion

rhagarweiniol yw’r rhain. Cydnabyddir ei bod

yn debyg dros gyfnod o amser y bydd angen

datblygu dangosyddion newydd wrth i’r

sefyllfa esblygu ac wrth i strategaethau a

pholisïau gael eu datblygu ymhellach. Bydd y

Gr¯p Monitro a Thechnegol Cyni Tanwydd

yn parhau i gyfarfod mor bell i’r dyfodol ag y

gellir gweld i gynnal ac i adolygu’r

dangosyddion, ac i ddatblygu’r fethodoleg i

gynhyrchu amcangyfrifon o gyni tanwydd ar

sail flynyddol.

8.24 Mae sail ddaearyddol y data yn amrywio o’r

naill ddangosydd i’r llall. Yr ymagwedd

gyffredinol sy’n cael ei harddel yw cyflwyno’r

data ar sail y DU os yw ar gael yn hwylus. 

Os nad yw’r ffigurau hyn ar gael yn hwylus,

ac nad yw’r mater polisi penodol wedi’i

ddatganoli, cyflwynwyd y data yn unol â’r

rhaniad daearyddol yn y cyfrifoldeb polisi.

CYFLWYNO ADRODDIADAU AR 
Y CYNNYDD

8.25 Caiff y dadansoddiadau o nifer yr aelwydydd

mewn cyni tanwydd a’r dangosyddion eu

cyhoeddi fel rhan o’r adroddiad blynyddol ar

y cynnydd.

CYFLWYNIAD

9.1 Ym Mhennod 11 o ddrafft ymgynghorol y

Strategaeth Cyni Tanwydd nodwyd yn gryno

nifer o faterion anodd a oedd eto i’w datrys a

gwahoddwyd sylwadau arnynt. Yr oedd y

rhain yn cynnwys y potensial ar gyfer

ymestyn y rhwydwaith nwy, eiddo a

danfeddiennir, cartrefi anodd eu cynhesu,

prinder medrau yn y sector gwres nwy,

targedau cyni tanwydd, cyd-drefnu mentrau,

a dadansoddiadau o gyni tanwydd a’r

dangosyddion sy’n gysylltiedig â hwy.

Cymerodd llawer o’r rhai a ymatebodd i’r

ymgynghori y cyfle i gynnig sylwadau ar y

materion penodol hyn yn ogystal â chodi

materion eraill. 

9.2 Mae’r bennod hon yn crynhoi’r sefyllfa’n fras

wrth i ddogfen y Strategaeth gael ei

chyhoeddi. Mewn rhai meysydd, mae

cynnydd wedi’i wneud yn barod; mewn

eraill, mae’r ffordd ymlaen yn dal o dan

ystyriaeth; ac mewn eraill eto mae’r sefyllfa’n

dal i ddatblygu fel nad oes cyfeiriad polisi clir

i’w weld hyd yn hyn. Rhaid cadw mewn cof,

fodd bynnag, nad yw’r ddogfen hon yn

ddiwedd ar ddatblygiadau yn strategaeth y

Llywodraeth ar gyni tanwydd – yn hytrach

dylid edrych arni fel carreg filltir ar y ffordd

tuag at raglen waith gynhwysfawr a fydd yn

gwireddu amcan y Llywodraeth o godi pob

aelwyd hawdd ei niweidio allan o gyni

tanwydd a rhoi unrhyw gymorth posibl i’r

rhai sy’n bendant yn danwydd-anghenus ond

nad ydynt yn agored ar hyn o bryd i beryglon

afiechyd. Bydd manylion y Strategaeth yn

newid dros amser wrth ennill profiad o’r hyn

sy’n gweithio’n dda a’r hyn nad yw’n

gweithio cystal, y ffordd orau i ddod o hyd i

gleientau unigol neu grwpiau y mae arnynt

angen cymorth, a’r ffordd orau i ddwyn

ynghyd y gwahanol linynnau polisi a’r

gwahanol raglenni cyflwyno er mwyn

gwneud y gorau o’r canlyniadau.

9.3 Mae’r Strategaeth hon yn anelu at sicrhau

canlyniad dros y degawd nesaf, ac mae’n glir

y byddai’n rhy gynnar awgrymu bod gan y

Llywodraeth yr holl atebion yn barod. Mae’r

Llywodraeth wedi ymrwymo i gynhyrchu

adroddiadau blynyddol fydd yn sôn am y

datblygiadau a’r cynnydd a wnaed tuag at

wireddu ei hamcanion.

DIFFINIADAU CYNI TANWYDD /
TARGEDAU

9.4 Mae’r dadleuon dros ddefnyddio diffiniadau

penodol yn cael eu trafod yn Atodiad D. Am y

tro, mae gwahaniaethau’n dal i fodoli rhwng

gwahanol wledydd y DU; ac ni allwn daro ar

un diffiniad tra bydd Cymru yn dal heb

ymgynghori ar y diffiniad y dylid ei

ddefnyddio. Ond yn y tymor canolig, y

bwriad yw gallu symud at ddiffiniad ar gyfer

y DU gyfan o ddefnydd tanwydd perthnasol

ac o incwm, fel y bydd y gwledydd yn

gweithio tuag at nodau cyffredin.

9.5 Un o themâu amlwg yr ymgynghori oedd

bod targedau’r Strategaeth yn canolbwyntio

gormod ar allbynnau yn hytrach na

chanlyniadau, hynny yw, rhagdybiwyd y

byddai cael triniaeth o dan un o’r rhaglenni

priodol (megis WFT) ynddo’i hun yn codi’r

aelwyd o gyni tanwydd. Yr oedd rhai

ymatebwyr yn amau y byddai hynny’n wir

bob tro; ac awgryment y dylai rhaglenni

anelu’n bendant at godi aelwydydd o gyni

tanwydd drwy uwchraddio’u cartrefi i ryw

safon benodol megis isafswm cyfraddiad SAP.

Byddwn yn edrych ar sut y gall y gyfres o

ddangosyddion cyni tanwydd gael ei datblygu

i ymdrin â’r pryder hwn, ac yn dod yn ôl at y

FuelPovertyWelsh  20/11/01  6:28 PM  Page 74



pwnc yn yr adroddiadau blynyddol. Bydd

ffigurau’r penawdau yn yr adroddiadau

blynyddol yn canolbwyntio ar ganlyniadau

(hynny yw, nifer y deiliad t˘ mewn cyni

tanwydd) a bydd y Gr¯p Monitro a

Thechnegol Cyni Tanwydd yn archwilio a oes

modd datblygu dangosyddion sy’n fwy

seiliedig ar ganlyniadau.

CYD-DREFNU GWAITH

9.6 Gan fod hanner yr aelwydydd tanwydd-

anghenus yn byw yn eu cartrefi eu hunain,

mae bob amser wedi bod yn broblem dod o

hyd i gleientau neu grwpiau o gleientau yn

systemataidd. Yn yr un modd, mae

amrywiaeth y rhaglenni cymorth sydd ar gael

wedi’i gwneud yn anos i’r rhai sy’n gyfrifol

am wireddu mesurau i atal cyni tanwydd fod

yn sicr bod eu gwasanaeth yn cael ei roi

mewn ffordd gydlynus a chynhwysfawr. Un

ffordd o fynd ati i greu mwy o gydlynedd yw

Parthau Cynnes (gweler paragraffau 4.66-

4.67), sy’n anelu’n systemataidd at ddod o

hyd i bob aelwyd danwydd-anghenus mewn

ardal benodol a thrin 80% ohonynt o fewn 3

blynedd. Mae partneriaeth â’r awdurdod lleol

yn elfen holl-bwysig yn y Parthau Cynnes.

9.7 Thema arall o bwys a ddaeth i’r amlwg yn yr

ymgynghori oedd bod llawer o awdurdodau

lleol (ac ymatebwyr eraill) yn credu y dylai

fod ganddynt swyddogaeth ddiffiniedig yn y

Strategaeth Cyni Tanwydd, o gofio eu bod yn

adnabod eu hardaloedd yn well na neb arall

a’u bod mewn sefyllfa da i weithredu

rhaglenni cyni tanwydd ar gyfer eu stoc eu

hun, naill ai ar eu pennau eu hun neu mewn

partneriaeth ag eraill. Maent hefyd mewn

sefyllfa unigryw i hwyluso partneriaethau’n

lleol ag amrywiaeth o gyrff eraill, gan

gynnwys awdurdodau iechyd, cyfleustodau,

grwpiau gwirfoddol a byd busnes, i dynnu

ynghyd gyllid, arbenigedd ac adnoddau eraill

i wireddu atebion lleol. Mae’r potensial hwn

yn adlewyrchu’r potensial a ragwelir ar eu

cyfer o ran gwireddu effeithlonrwydd ynni.

9.8 Ceir enghreifftiau da iawn o awdurdodau’n

gweithredu yn y modd hwn, ond nid yw’n

beth syml i’w wneud. Mae’n gofyn mesur

uchel o ymrwymiad, amrediad o fedrau ac

ymagwedd ragflaenorol ond yw bob amser yn

rhwydd ei hatgynhyrchu. “Mynd i’r Afael â

Chyni Tanwydd” yw un o themâu Cynllun

Cyngor Beacon ar gyfer 2001-02. Yr ydym

am bennu cynghorau sy’n gwneud gwaith

rhagorol wrth ddatrys cyni tanwydd, a’i

gwneud yn bosibl lledaenu eu harferion

gorau ymhlith eraill.

9.9 Yn yr un modd, yr oedd gan yr awdurdodau

iechyd ran bwysig i’w chwarae yn y

gorffennol, yn arbennig wrth enwi pobl ag

angen cymorth. Yn y dyfodol,

Ymddiriedolaethau Gofal Sylfaenol fydd y

ffocws i’r drefn ar gyfer gweithio mewn

partneriaeth ag awdurdodau lleol a hwy hefyd

fydd y prif gomisiynwyr ar gyfer

gwasanaethau o fewn yr NHS. Mae rhaglen

npower Iechyd drwy Wres (gweler Atodiad B

paragraff 9.8) wedi hyfforddi gweithwyr

iechyd a gweithwyr gofal cymdeithasol sy’n

ymweld i chwilio am arwyddion cyni

tanwydd ac i gyfeirio cleientau at ffynonellau

cymorth. Mae’n glir bod y dystiolaeth gynnar

yn awgrymu bod hyn yn dod â chleientau

newydd ymlaen na fyddent wedi’u gweld

drwy unrhyw ddull arall. Ar hyn o bryd

mae’r Gwasanaeth Iechyd yn cael ei ad-drefnu

i gefnogi gwireddu’r Cynllun NHS. Caiff y

meysydd Iechyd Cyhoeddus a rhai

swyddogaethau eraill eu cyd-leoli o fewn

Swyddfeydd y Llywodraeth i’r rhanbarthau o

Ebrill y flwyddyn nesaf ymlaen. Nid yw’r

strwythur terfynol wedi’i bennu eto, ond

mae’n glir bod yna swyddogaeth bwysig i

iechyd cyhoeddus mewn datblygu dulliau

lleol a phendant o gyflwyno gwasanaethau yn

y frwydr yn erbyn cyni tanwydd. 

9.10 Mae’n glir y bydd angen integreiddio

gwybodaeth, profiad ac adnoddau’r

awdurdodau lleol a’r Ymddiriedolaethau

Gofal Iechyd yn fwy systemataidd yn yr

ymdrech ehangach i fynd i’r afael â chyni

tanwydd. Mae angen cynnwys Swyddfeydd

Rhanbarthol y Llywodraeth hefyd, oherwydd

eu gallu eang i ddwyn y gwahanol gyfranwyr

ynghyd ac i hybu a hwyluso datblygiadau ar

sail ranbarthol; ac mae Timau Cyni Tanwydd

DEFRA a’r DTI wedi dechrau rhaglen o

ymweliadau â Swyddfeydd y Llywodraeth i

helpu i ddatblygu syniadau am gyni tanwydd

fel pwnc trafod. Ategir yr ymweliadau â

gweithdai a anelir at sicrhau bod y cyfranwyr

rhanbarthol allweddol yn cymryd rhan. Er

hynny, oherwydd y newid sydd ar droed yn

rôl Swyddfeydd y Llywodraeth, yr NHS, ac (o

bosibl) yr awdurdodau lleol mewn

effeithlonrwydd ynni, nid oes modd dangos

ffordd glir ymlaen ar hyn o bryd. Bydd rhaid

datblygu atebion yng ngoleuni’r

digwyddiadau: a byddwn yn cyflwyno

adroddiadau ar y cynnydd.

9.11 Ffocws y Gr¯p Ymgynghorol newydd ar Gyni

Tanwydd fydd gwella ar y gwaith i gyflwyno

mesurau cyni tanwydd, gan gynnwys cyd-

drefnu ymdrechion a dileu rhwystrau. Mae

rhaglen waith y Gr¯p yn dal yn cael ei

datblygu ond bydd angen iddo ystyried

swyddogaeth awdurdodau lleol ac

awdurdodau iechyd fel ei gilydd; a

chyflwynir adroddiadau ar ei weithgareddau

fel rhan o’r adroddiadau rheolaidd ar

gynnydd y Strategaeth ei hun.

YMESTYN Y RHWYDWAITH NWY /
TECHNOLEGAU ERAILL

9.12 Mae rhyw 4_ miliwn o aelwydydd ym

Mhrydain Fawr – rhyw 20% o’r cyfanswm –

heb gyflenwad nwy, a chredir bod rhyw 1.3

miliwn o’r rhain mewn cyni tanwydd. Mae

hyn yn gyfran sylweddol iawn o’r tanwydd-

anghenus. Mae diffyg cysylltiad â chyflenwad

nwy yn lleihau’r dewis o danwyddau ar gyfer

cwsmeriaid, a gall arwain at orfod defnyddio

dulliau llai cyfleus, llai effeithlon, neu fwy

costus o gadw eu cartrefi’n gynnes. Mae hyn

yn awgrymu y gall diffyg cysylltiad â nwy fod

yn rhwystro dileu cyni tanwydd. Am y

rheswm hwn sefydlodd y Llywodraeth

weithgor i bwyso a mesur yr ystyriaethau y tu

ôl i estyn y rhwydwaith nwy (gweler

paragraff 3.34).

9.13 Mae dadansoddiad cynnar o ardrawiad posibl

rhaglen i gynorthwyo’r tanwydd-anghenus

mewn ardaloedd heb nwy yn awgrymu, yn

Lloegr yn unig, pe gellid darparu gwres

canolog yn tanio ar nwy ynghyd â mesurau

inswleiddio i bawb sydd mewn cyni

tanwydd, y byddai modd i 0.6 i 0.7 miliwn

o’r 0.9 miliwn o aelwydydd tanwydd-

anghenus nad ydynt yn defnyddio nwy ar hyn

o bryd gael eu codi o gyni tanwydd. Pe

darperid gwresogwyr storio trydan a mesurau

inswleiddio, gallai 0.3 i 0.4 miliwn o

aelwydydd adael cyni tanwydd o’u hôl. Credir

bod modd sicrhau canlyniadau tebyg i’r rhai

ar gyfer nwy, o dan rai amgylchiadau, drwy

ddefnyddio ffynonellau tanwydd eraill ar

gyfer gwres canolog ac inswleiddio. Bydd y

camau priodol, felly, yn amrywio o gymuned

i gymuned.

9.14 Mae’r gweithgor wedi ystyried amrywiaeth o

wybodaeth am y tanwydd-anghenus a’r

rhwydwaith nwy, gan ddod i’r casgliad, er

nad oedd achos cost-effeithiol dros estyn y

rhwydwaith nwy ledled y wlad, fod yna

achos dros estyn mewn rhai ardaloedd. I

gymunedau eraill, gall dull gweithredu

seiliedig ar ffynonellau tanwydd eraill fod yn

fwy priodol. Mae’r gweithgor wedi argymell

wrth y Gweinidogion y dylid sefydlu cyfres o

brojectau arloesol i brofi effeithlonrwydd

estyn y rhwydwaith nwy o ran datrys cyni

tanwydd.

9.15 Fel y soniwyd ym mharagraff 3.36, mae’r

Llywodraeth wedi datblygu projectau peilot i

asesu cyfraniad potensial ffononellau ynni

adferadwy a thechnolegau eraill i liniaru cyni

tanwydd, yn enwedig mewn ardaloedd

gwledig. Mae’r Llywodraeth hefyd yn

bwriadu cynnal cynllun peilot ar ddefnyddio

“micro-CHP” mewn hyd at 6,000 o gartrefi o

dan y Cynllun Effeithlonrwydd Ynni Cartref.

Mae micro-CHP yn defnyddio bwyler nwy

sy’n cyddwyso yn effeithlon iawn i roi i

aelwydydd nid yn unig wres canolog nwy

ond hefyd llwyth sylfaenol o drydan, gan

gynnig y posibilrwydd felly o arbedion

sylweddol yn y biliau tanwydd cyffredinol.

Mae ganddo’r potensial i fod yn ateb

effeithiol i lawer o gartrefi sy’n anodd eu

cynhesu - ac fe allai hyd yn oed gynnig

atebion mewn ardaloedd gwledig, lle gallai

effeithlonrwydd ychwanegol technoleg CHP

olygu bod bwyleri wedi’u tanio ag LPG yn

drefn economaidd.

9.16 Sefydlodd y Llywodraeth y Gweithgor

Mesuryddion Call i ystyried sut y gellid

cymhwyso’r technolegau mesuryddion

diweddaraf. Cyflwynodd y Gweithgor hwn

adroddiad i’r Gweinidogion dro yn ôl, yn

argymell y dylid gwneud gwaith pellach

mewn partneriaeth â chwmnïau sector preifat

a chyrff elusennol, i bennu i ba raddau y

gallai mesuryddion”call” gyfrannu at

ddatblygiad y farchnad ynni ddomestig ac

amcanion y Llywodraeth yn y meysydd

cymdeithasol, amgylcheddol a diogelwch

cyflenwadau. Byddai’r gwaith yn casglu

rhagor o wybodaeth am gost a budd y

dechnoleg newydd hon ac yn helpu i bennu

pa fanteision y gallai technoleg o’r fath eu

cynnig i’r tanwydd-anghenus.

Mae’r adroddiad yn cynnig tri math generig o

dechnoleg fesuryddion:

� Mesuryddion arddangos - anelid y rhain

yn bennaf at liniaru cyni tanwydd drwy

ddosbarthu mesuryddion cerdyn call neu

rai talu ymlaen llaw heb docynnau ar

raddfa gymharol eang drwy’r stoc dai

fetropolitan h˘n mewn ardaloedd llai

cefnog.

� Mesuryddion darllen o bell/rhwydwaith

- anelid y rhain at leihau costau

cysylltiedig y cyflenwi a/neu ei gwneud y

bosibl darparu mesuryddion rhwydwaith

ar y cyd â chyfleusterau generadu

domestig, gan gynnwys micro-CHP.

Gallai’r drefn olaf hon hefyd fod yn

effeithiol o ran mynd i’r afael â chyni

tanwydd, drwy fanteisio ar y gwres

gwastraff a greir wrth gynhyrchu trydan at

ddibenion gwresogi mannau gwag.

� Mesuryddion rhyngrwyd - anelid yr

arbrofion yn bennaf at ddefnyddwyr

agored i niwed (yr henoed, pobl â salwch,

pobl anabl), o bosibl mewn cymunedau

amnodd, a’u nod fyddai dangos sut y

gellid cyflwyno gwasanaethau

ychwanegol, gan gynnwys teleffoni, tele-

gofal a thele-diogelwch, er lles i’r

defnyddwyr hynny.

9.17 Mae’r adroddiad yn cydnabod mai ansicr yw’r

potensial i fesuryddion call helpu i ddatrys

cyni tanwydd, ond gallai’r dechnoleg hon

ganiatáu i gwmnïau roi dewis arall yn lle

mesuryddion talu ymlaen llaw pe câi ei

chynnig gyda gwasanaethau ategol, neu i

ostwng cost mesuryddion talu ymlaen llaw.

Byddai’n helpu cwsmeriaid i gyllidebu ac yn

meithrin ymwybyddiaeth ag effaith tanwydd

ynni. Trefnir maes o law i’r adroddiad fod ar

gael ar wefan y DTI yn www.dti.gov.uk

CARTREFI ANODD EU CYNHESU

9.18 Mae adeiladwaith rhai cartrefi’n golygu y

gallant fod yn arbennig o anodd eu cadw’n

gynnes. Yn annhebyg i gartrefi modern,

hwyrach na fydd ganddynt waliau ceudod na

lle gwag o dan y to ac felly ni allant gael budd

mesurau inswleiddio cost-effeithiol. Nododd

y rhai a ymatebodd i’r drefn ymgynghori na

fydd y mesurau presennol a gynigir o dan

HEES/WFT yn ddigon i gartrefi o’r fath,

efallai - yn enwedig lle nad oes ganddynt

gysylltiad â chyflenwad nwy y prif bibelli.

9.19 Mae’r Llywodraeth yn cydnabod y pryderon

hyn. Mae’r cynlluniau arbrofol ym meysydd

ynni adrafadwy a micro-CHP a ddisgrifiwyd

yn gynharach wedi’u dylunio i borthi

datblygiad HEES/WFT fel y gallant gynnig

atebion effeithlon i adeiladau anodd eu

cynhesu. I gydategu’r cynlluniau hyn, mae

Cynulliad Cenedlaethol Cymru wedi

comisiynu astudiaeth o danwyddau a dulliau

inswleiddio amgen y gellid eu defnyddio

mewn eiddo sy’n anodd ei gynhesu. Daw’r

project i ben yn gynnar yn 2002 a bydd yn

cloriannu’r defnyddio ar y tanwyddau

gwresogi/defnyddiau inswleiddio amgen a

nodir. Gan weithio gydag awdurdodau lleol a

chyrff eraill, bydd y Cynulliad yn gobeithio

rhoi canfyddiadau’r astudiaeth ar waith mewn

cynllun peilot gyda golwg ar ymgorffori’r

canlyniadau yn ei gynllun HEES. 

TANFEDDIANNU

9.20 Nodwyd tanfeddiannu fel un peth sy’n

cyfrannu at gyni tanwydd, yn enwedig

ymhlith pensiynwyr sy’n meddiannu hen

gartref teuluol. Ond nid oes atebion hawdd

i’w cael yn hyn o beth – mae’n ddealladwy

bod pobl yn gyndyn i symud, efallai

oherwydd awydd i aros mewn amgylchoedd

cyfarwydd (y cartref ei hun neu’r

gymdogaeth), neu brinder dewisiadau addas

eraill (tai llai, neu fflatiau yn hytrach nag

ystafelloedd byw-a-chysgu), neu

amharodrwydd i fynd drwy ffwdan trefnu

symud. Mae’r DTLR wedi cyhoeddi

canllawiau ar gyfer landlordiaid cymdeithasol

ar reoli tanfeddiannu (gweler paragraff 4.30),

ond mae’n anodd gweld ffordd hawdd o fynd

i’r afael â’r broblem hon yn y sector preifat. 

PRINDER MEDRAU PEIRIANNEG NWY

9.21 Dros y blynyddoedd diwethaf, mae nifer y

gosodwyr nwy cofrestredig yn y DU wedi

bod yn gostwng ac mae mewnlifiad y bobl â

chymwysterau newydd sy’n ymuno â’r

gofrestr wedi bod ymhell islaw’r lefelau sydd

angen i wneud iawn am hyn, gan waethygu’r

prinder medrau yn y sector. Mae’r prinder

medrau hwn yn effeithio ar y rhaglenni cyni-

tanwydd hynny o eiddo’r Llywodraeth sy’n

dibynnu ar osod systemau gwresogi newydd

ac ar y farchnad dai yn gyffredinol. Disgwylir

i’r sefyllfa waethygu eto pan gwblheir yn

2002 gyfnod pontio i fabwysiadu’n raddol

ardystiad diogelwch mwy llym a gorfodol ar

gyfer gosodwyr. 

9.22 Yn y tymor byr, mae’r Llywodraeth a

Sefydliad Hyfforddiant Cenedlaethol y

Diwydiant Nwy wedi cyd-ddatblygu rhyw

800 o leoedd hyfforddi ychwanegol a anelir

at bobl ddifedrau neu rai â medrau sydd wedi

mynd o arfer, i gynyddu’r cyflenwad

uniongyrchol o osodwyr cymwys.

9.23 Ategwyd y camau uniongyrchol hyn gan ddau

gam strwythurol o bwys. Yn gyntaf, mae’r

Llywodraeth wedi cytuno â’r Corff

Gweithredol Iechyd a Diogelwch ar broject i

gysoni’r ardystiad cymhwyster diogelwch

(ACS) â’r cymwysterau galwedigaethol

cenedlaethol (NVQ), fel y bydd gan

hyfforddai newydd sy’n ennill NVQ hawl i

ymuno’n uniongyrchol â’r gofrestr CORGI

statudol o weithredwyr diogel. Yn ail, mae’r

Cyngor Dysgu a Sgiliau wedi cefnogi rhaglen

i wireddu hyfforddiant a chymwysterau nwy

mewn mwy o lawer o golegau addysg bellach

a chanolfannau hyfforddi eraill.

9.24 Mae’r camau hyn i wella’r cyflenwad

gosodwyr wedi’u hateb gan gamau tebyg

mewn galwedigaethau eraill sy’n gysylltiedig

â nwy, yn fwyaf nodedig yn y maes

dosbarthu. Mae’r rhaglen gyffredinol o

hyfforddiant nwy yn cael ei goruchwylio gan

Dasglu Sgiliau’r Diwydiant Nwy (GIST), sef

cyd-gr¯p rhwng y diwydiant a’r Llywodraeth

sydd â’r gallu i fesur a llenwi bylchau medrau

ledled y diwydiant. Mae GIST hefyd yn

ystyried ymgyrch i wneud y grefft yn fwy

deniadol i bobl ifanc: mae delwedd y goler

las yn gwrth-ddweud y realiti o enillion o

£50,000 y flwyddyn neu ragor i beiriannydd

nwy â chymwysterau llawn. Gwelir rhagor o

fanylion am y mater hwn yn Atodiad B,

paragraffau 11-14.

CASGLIAD 

9.25 Fel mae’r pwyntiau a wnaed yn y bennod hon

yn dangos, mae’r strategaeth yn dal i

ddatblygu ac erys nifer o faterion anodd i’w

hateb. Bydd y Llywodraeth, felly, yn parhau i

groesawu’ch sylwadau a’ch awgrymiadau.

Caiff cynnydd ei fonitro’n ofalus ac mae’r

Llywodraeth a’r Gweinyddiaethau

Datganoledig yn aros yn barod i adolygu a

diwygio polisïau yng ngoleuni profiad

ymarferol. Cyhoeddir adroddiadau blynyddol

ar y cynnydd a wneir.

11 Defnyddio tariffau cymdeithasol

Ffynhonnell:

DTI

Y maes o dan sylw:

Y Deyrnas Unedig

Perthnasedd:

Mae llawer o’r cwmnïau cyflenwi’n cydnabod bod anghenion cwsmeriaid hawdd eu niweidio weithiau
yn bur wahanol i anghenion grwpiau eraill o gwsmeriaid ac maent yn cymryd camau cadarnhaol ac
arloesol i roi sylw i hyn.

Nod:

Hybu a monitro ymagweddau newydd at godi taliadau am nwy a thrydan a thariffau is.

Neges Allweddol:

Nid yw’r dangosydd hwn wedi’i ddatblygu’n llawn eto. Mae gwaith pellach sydd wedi’i wneud ers
cyhoeddi’r Strategaeth ddrafft wedi dod o hyd i anawsterau wrth wahanu mentrau a fyddai’n cael eu
monitro dan y Dangosydd hwn ac o dan Ddangosydd 20: Mentrau eraill sydd wedi’u cyflwyno gan y
cwmnïau ynni i fynd i’r afael â chyni tanwydd. Rhagwelir y bydd dangosydd ar gael ar gyfer
diweddariad blynyddol cyntaf y Strategaeth, ond efallai mai cyfuniad o’r ddau faes fydd hwnnw. 

Mae rhestr o’r cynlluniau cwmni y gellid eu monitro o dan y dangosydd hwn i’w gweld yn Atodiad 3,
paragraff 9.

Nodiadau Technegol:

Dros yr haf mae’r DTI wedi bod yn ymgynghori ag amryw o gynrychiolwyr o’r diwydiant i ddatblygu’r
dangosydd hwn a Dangosydd 20 er mwyn mireinio’r wybodaeth a all gael ei chasglu a ffyrdd i’w
chyflwyno. 

Yn fras, cynigiwyd bod gwybodaeth sylfaenol am y cynlluniau’n cael ei rhoi gan y cwmnïau i’r DTI, gan
gynnwys gwybodaeth megis amcanion y cynlluniau a nifer y cwsmeriaid fydd yn manteisio arnynt. Câi
rhagor o wybodaeth ei chasglu am effaith y cynlluniau yn y tri phrif faes sydd wedi’u nodi fel meysydd
sy’n cyfrannu at gyni tanwydd, sef effeithlonrwydd ynni, costau tanwydd ac incwm yr aelwyd.
Cydnabuwyd y gall rhai o’r cynlluniau fod yn rhoi sylw i fwy na’r meysydd hyn yn unig a’r bwriad yw
casglu gwybodaeth ychwanegol hefyd os yw’n briodol, er enghraifft am y manteision ar gyfer iechyd a
chyflogaeth. Lle bydd modd, cyflwynir yr wybodaeth ar sail cwmnïau unigol.

Cydnabyddir y gall fod posibilrwydd o gyfrif yr wybodaeth a gesglir ar gyfer y dangosydd hwn
ddwywaith, yn enwedig ym maes effeithlonrwydd ynni, sy’n debyg o fod yn destun adroddiadau drwy
ymrwymiad EEC y cwmnïau hefyd. Caiff rhywfaint o wybodaeth am gynlluniau’r cwmnïau ei chasglu’n
barod o dan drefn monitro Codau Ymarfer Ofgem. Mae’r cynigion a osodir allan yma yn mynd
ymhellach na’r manylion a gesglir ar hyn o bryd.

Ar y cyfan, mae’r diwydiant wedi cefnogi’r dull hwn, ac ymgynghorir ymhellach dros yr ychydig fisoedd
nesaf gyda golwg ar ddechrau casglu data yn y flwyddyn newydd.

12 Niferoedd ar Fuel Direct

Ffynhonnell:

DWP

Y maes o dan sylw:

Prydain Fawr

Perthnasedd:

Mae hyn yn darlunio nifer y tyniadau sy’n cael eu gwneud o Gymhorthdal Incwm neu Lwfans Ceisio
Gwaith wedi’i seilio ar incwm ar ran derbynwyr hawdd eu niweidio sydd mewn dyled tanwydd, er
mwyn sicrhau eu cyflenwad tanwydd.

Nod:

Osgoi bygythiad datgysylltu a helpu i sicrhau cyflenwadau tanwydd hanfodol i aelwydydd hawdd eu
niweidio.

Negeseuon Allweddol:

Mae gweithgor a gynullwyd gan Ofgem gyda chynrychiolwyr y cyflenwyr a’r adrannau llywodraeth
perthnasol wedi bod yn edrych ar sut mae cynllun Fuel Direct yn gweithio, gyda golwg ar wneud
gwelliannau yn y cynllun (Gweler hefyd Bennod 3, paragraffau 43 i 46).

Nodiadau Technegol:Cynllun sydd wedi’i ddylunio yn rhwyd ddiogelwch ar gyfer aelwydydd hawdd
eu niweidio sy’n cael Cymhorthdal Incwm neu Lwfans Ceisio Gwaith wedi’i seilio ar incwm ac y
bygythir datgysylltu cyflenwad tanwydd hanfodol iddynt yw Fuel Direct. Mae’n caniatáu ar gyfer
tynnu symiau o’u budd-dâl, tuag at ad-dalu’r ddyled (sef £2.70 yr wythnos ar hyn o bryd) a thalu am
eu defnydd cyfredol, i’w talu gan y DWP yn uniongyrchol i gyflenwr tanwydd y defnyddiwr. 

13 Cwsmeriaid yn newid cwmni

Ffynhonnell:

Ofgem, DTI

Y maes o dan sylw:

Prydain Fawr

Perthnasedd:

Mae’r farchnad gystadleuol yn rhoi dewis i gwsmeriaid ac mae wedi cyflwyno prisiau is i gwsmeriaid

nwy a thrydan.

Nod:

Monitro nifer y cwsmeriaid sy’n newid, yn arbennig mewn perthynas â chwsmeriaid sydd â

mesuryddion ar gyfer talu ymlaen llaw. 

Negeseuon Allweddol:

Ceir cyfraddau gwahanol o newid rhwng cwsmeriaid ar y tri phrif ddull talu wrth ddewis cyflenwr

heblaw eu cyflenwr gwreiddiol. Nodwedd ar y ddwy farchnad yw nad yw’r grw^p o gwsmeriaid sy’n

talu mwyaf am nwy a thrydan ar hyn o bryd, sef cwsmeriaid sydd â mesuryddion ar gyfer talu ymlaen

llaw, yn newid oddi wrth eu cyflenwr gwreiddiol gymaint â chwsmeriaid sy’n talu drwy ddebyd

uniongyrchol a chredyd chwarterol. 

Mae ymchwil wedi’i chynnal dros Ofgem (Experience of the Competitive Market - Research Study

Conducted for Ofgem by Mori, Ionawr 2001) yn awgrymu bod aelwydydd ar incwm isel iawn (llai na

£4,500 y flwyddyn) ymhell ar ei hôl hi o’u cymharu â grwpiau eraill lle mae newid cwmni yn y

cwestiwn, gyda dim ond 13% o aelwydydd o’r fath yn newid cyflenwr trydan (o gymharu â’r

cyfartaledd cenedlaethol o 18%) a 24% yn newid cyflenwr nwy (o gymharu â’r cyfartaledd

cenedlaethol o 29%).

Ar ddiwedd mis Mawrth 2001, dim ond 6% o’r cwsmeriaid nad ydynt gyda’u cyflenwyr nwy neu

drydan gwreiddiol oedd yn defnyddio mesuryddion talu ymlaen llaw, o’i gymharu â 12% o

gwsmeriaid yn y boblogaeth gyfan. Mewn cyferbyniad, mae 46% o’r cwsmeriaid nad ydynt gyda’u

cyflenwyr nwy neu drydan gwreiddiol yn talu drwy ddebyd uniongyrchol, o’i gymharu â 39% yn y

boblogaeth gyfan. Mae cystadleuaeth yn y farchnad ynni domestig wedi apelio’n fwy at gwsmeriaid

sy’n talu drwy ddebyd uniongyrchol nag at gwsmeriaid sy’n talu drwy fesurydd ymlaen llaw, sydd

wedi tueddu i aros gyda’u cyflenwyr cartref.

Mae ffigurau dros dro ar gyfer 2001 yn awgrymu y gall cwsmeriaid credyd safonol nad ydynt mwyach

gyda’u cyflenwr gwreiddiol ddisgwyl gweld arbed cyfartalog o £15 ar gyfer trydan a £49 ar gyfer nwy

o’u cymharu â chwsmeriaid nad ydynt wedi newid cyflenwr. Y ffigurau cymaradwy ar gyfer

cwsmeriaid debydu uniongyrchol yw £15 a £28 yn y drefn briodol. Gall cwsmeriaid sydd â

mesuryddion talu-ymlaen-llaw ddisgwyl gweld arbediad o ryw £3 ar drydan, ond byddant yn talu ar

gyfartaledd £11 yn fwy na chwsmeriaid talu-ymlaen-llaw nad ydynt wedi newid cyflenwr.

Nodiadau Technegol:

Mae’r term “cyflenwr cartref” yn cyfeirio at y cyn-Gyflenwyr Trydan Cyhoeddus yn gweithredu o

fewn eu ffiniau dosbarthu hanesyddol yn y farchnad drydan ac at British Gas yn y farchnad nwy. 

Mae holl gwsmeriaid domestig Prydain Fawr wedi cael dewis eu cyflenwyr nwy a thrydan ers mis Mai

1998 a Mai 1999 yn y drefn honno ac mae’r siart uchod yn dangos yr holl drosglwyddiadau sydd

wedi digwydd yn y ddwy farchnad, gan gyfrif, o dan bob trosglwyddiad, gwsmeriaid sydd wedi

newid cyflenwr fwy nag unwaith. Mae cyflwyno cystadleuaeth yn y farchnad wedi bod yn fodd i

gwsmeriaid ddewis cyflenwyr sy’n cynnig prisiau rhatach ac mae graddau’r trosglwyddo yn arwydd o

faint o gwsmeriaid sy’n elwa ar brisiau is. 

DANGOSYDDION TAI

14 Effeithlonrwydd ynni stoc dai grwpiau incwm y 30% isaf 

Ffynhonnell:

Arolwg Cyflwr Tai Lloegr (EHCS) 1991 a 1996, EFUS 1998, DETR, DTLR/DEFRA

Y maes o dan sylw:

Lloegr

Perthnasedd:

Mae effeithlonrwydd ynni t˘, wedi’i fesur yn ôl y cyfraddiad SAP, yn ffactor eithriadol o bwysig

mewn cyni tanwydd.

Nod:

Gwella effeithlonrwydd ynni y cwsmeriaid hawsaf eu niweidio.

Negeseuon Allweddol:

Mae cyfraddiad SAP cyfartalog Lloegr wedi codi o 41.5 ym 1991 i 44.9 ym 1998. O ystyried yr

aelwydydd hynny sydd â’r 30% isaf o incwm yn unig, mae’r cynnydd yn y cyfraddiad SAP cyfartalog

yn fwy na’r cynnydd ar gyfer y stoc gyfan, er bod cyfraddiad SAP cyfartalog yr aelwydydd hyn ym

1998 yn 42.9 sef tua 2 bwynt SAP yn is na’r cyfartaledd ar gyfer yr holl aelwydydd. At ei gilydd,

mae’r cyfraddiad SAP cyfartalog yn tueddu i godi wrth i incwm yr aelwyd gynyddu.

Nodiadau Technegol:

Mae’r Weithdrefn Asesu Safonol (SAP) yn cael ei defnyddio i gloriannu lefel effeithlonrwydd ynni y

cartref. Mae’r cyfraddiad yn cymryd i ystyriaeth systemau gwresogi ac inswleiddio mewn cartrefi.

Mae’r cyfraddiad yn rhedeg o 1 (aneffeithlon iawn) i 100 (effeithlon iawn). Mae wedi’i ddylunio i

adlewyrchu effeithlonrwydd ynni yr annedd, ni waeth beth fo’i maint, ei lleoliad daearyddol a

nodweddion neu ymddygiad ei deiliaid. Mae’r cyfraddiad yn mesur cost gwresogi pob uned o

arwynebedd llawr, gan gymryd i ystyriaeth gyflymder y colli gwres a chost cyflenwi’r gwres a gollir.

Mae’r gwres a gollir yn dibynnu ar yr annedd, nodweddion thermol ffabrig yr adeilad, lefel yr

inswleiddio a lefel yr awyru. Effeithir ar y gost gan effeithlonrwydd y system wresogi, pris y tanwydd

penodol a ddefnyddir ac unrhyw enillion o’r haul. Nid yw’r cyfraddiad SAP yn rhoi dim sylw i’r

hinsawdd y lleolir yr adeilad ynddi.

15 Y tymheredd mewn anheddau

Ffynhonnell:

Arolwg Cyflwr Tai Lloegr 1986 a 1996, DETR

Y maes o dan sylw:

Lloegr

Perthnasedd:Mae effeithiau cartrefi oer ar iechyd yn hysbys. Mae tymheredd isel yn arwain at gynnydd

yn y perygl o gael problemau anadliadol a phroblemau cardio-fasgwlaidd.

Nod:

Canran yr aelwydydd sy’n bodloni’r drefn wresogi safonol i gynyddu.

Negeseuon Allweddol:

O gymharu gaeafau 1986 a 1996, a oedd mor oer â’i gilydd, mae tymheredd cartrefi wedi cynyddu ar

gyfartaledd o 18 i 19oC yn yr ystafell fyw ac o dros 16 i bron 18oC yn y cyntedd. Mae nifer y cartrefi

sy’n cyrraedd y tymheredd safonol wedi codi o 10% ym 1986 i 21% ym 1996. Mae’r nifer a oedd yn

cyrraedd y safon isaf yn unig wedi codi o 35% ym 1986 i 41% ym 1996 ac mae’r nifer sy’n methu

cyrraedd y safon isaf wedi gostwng o 55% ym 1986 i 38% ym 1996. Ym 1996, yr oedd bron un rhan

o bump o’r aelwydydd o’r farn bod eu hystafell fyw, a chredai chwarter fod y cyntedd, yn rhy oer,

sy’n awgrymu bod rhai o’r 38% sydd islaw’r safon isaf yn dewis cadw eu cartref yn oerach na’r drefn

wresogi safonol. 

Gyda gwell effeithlonrwydd ynni, mae tymheredd ystafelloedd yn codi o dipyn i beth ac mae’r

gwahaniaeth rhwng ystafelloedd yn lleihau. Ar aelwydydd oedrannus y mae’r gwahaniaeth hwn ar ei

fwyaf ac mae gan ryw 15% o’r aelwydydd hyn sy’n byw mewn anheddau y mae eu cyfraddiad o dan

SAP 30 ystafelloedd byw o dan 16oC hefyd.

Nodiadau Technegol:

Cofnodwyd y tymheredd mewnol ac allanol mewn mannau penodol yn ystod arolygon cyfweld ar

gyfer Arolwg Cyflwr Tai Lloegr ym 1986, 1991 a 1996. Diffinnir trefn dymheredd safonol fel 21oC

neu’n uwch yn yr ystafell fyw a 18oC neu’n uwch yn y cyntedd. Y safon wresogi isaf yw 18oC neu’n

uwch yn yr ystafell fyw ac 16oC yn y cyntedd.

Mae’r siart uchod yn cynrychioli’r tymereddau mewnol gwirioneddol a gofnodwyd mewn mannau

penodol ac nid yw wedi’i haddasu i adlewyrchu’r adeg o’r flwyddyn. Cafodd y tymereddau a

gofnodwyd ar gyfer arolwg 1986 eu cymryd yn Rhagfyr ac Ionawr, a’r rhai ar gyfer arolwg 1996 yn

Ionawr a Chwefror. Cafodd y rhai a gofnodwyd ar gyfer arolwg 1991 eu cymryd dros bedwar mis o

fis Chwefror i fis Mai, ac felly mae data wedi’i hepgor o arolwg 1991 at ddibenion cymharu, gan fod

y tymheredd allanol ar gyfartaledd yn llawer uwch.

Ni chasglodd EHCS 2001 ddata tymheredd ac felly caiff y dangosydd hwn ei adolygu yng ngoleuni

hynny. Fodd bynnag, mae astudiaeth ar effaith cyni tanwydd ar iechyd yn cael ei chynnal a bydd yn

darparu ffigurau ar gyfer y tymheredd o dan do yn y gaeaf i’r rhai sydd mewn grwpiau hawdd eu

niweidio. Mae’n debyg y caiff hyn ei ddefnyddio fel ffynhonnell data yn y dyfodol. Archwilir

ffynonellau data posibl eraill.

16 Lefel Meddiannaeth

Ffynhonnell:

Arolwg Cyflwr Tai Lloegr 1991 a 1996, EFUS 1998, DETR, DTLR/DEFRA

Y maes o dan sylw:

Lloegr

Perthnasedd:

Mae maint annedd o’i gymharu â nifer y deiliaid yn gyfraniad o bwys at gyni tanwydd, yn arbennig

pan fydd un person yn ceisio gwresogi cartref o faint teuluol.

Nod:

Canran yr aelwydydd tanwydd-anghenus sy’n tanfeddiannu i fod yn gostwng.

Negeseuon Allweddol:

Ym 1991 a 1998 yr oedd rhyw 24% o aelwydydd Lloegr yn tanfeddiannu eu cartrefi, er bod y ffigur

wedi codi i 27% ym 1996. Mae lefel y tanfeddiannu yn rhannol yn adlewyrchu’r duedd dros ryw

ddeng mlynedd ar hugain tuag at grwpiau teuluol llai a meddiannaeth sengl.

O’r aelwydydd hynny oedd mewn cyni tanwydd, yr oedd 40% yn tanfeddiannu ym 1998, cynnydd

bach o 37% ym 1996.

Canran yr aelwydydd sydd wedi’u tanfeddiannu(1) yn Lloegr 

Nodiadau Technegol:

(1) Diffinnir tanfeddiannu yn nhermau safon Parker Morris 1968 a’r safon ystafelloedd gwely. Mae

safon Parker Morris yn rhoi isafswm arwynebedd llawr i gartref, yn dibynnu ar nifer y deiliaid fel y

gwelir yn y tabl isod:

Nifer y deiliaid 1 2 3 4 5 6 7

Isafswm arwynebedd llawr (m2) 33 48.5 61 79 89.5 97 114.5

O dan y safon ystafelloedd gwely, dyrennir ystafell wely ar wahân i bob cwpl sy’n cyd-fyw, unrhyw

berson 21 oed neu drosodd, pob pâr o bersonau ifanc 10 i 20 oed o’r un rhyw a phob pâr o blant o

dan 10 oed (ni waeth beth fo’u rhyw). Mae personau ifanc 10 i 20 oed nad ydynt yn rhan o bâr yn

cael eu paru â phlentyn o dan 10 oed o’r un rhyw, neu os oes modd dyrennir ystafell wely ar wahân

iddynt. Yna mae’r safon sydd wedi’i chyfrif ar gyfer yr aelwyd yn cael ei chymharu â nifer

gwirioneddol yr ystafelloedd gwely sydd ar gael i’w defnyddio gan yr aelwyd yn unig. Mae ystafell

wely yn cynnwys ystafelloedd byw-a-chysgu, ystafelloedd cistiau ac ystafelloedd sy’n cael eu galw’n

ystafelloedd gwely gan yr atebwr hyd yn oed os nad ydynt yn cael eu defnyddio felly. 

Rhagdybiwyd bod pob cartref lle mae’r arwynebedd llawr dros ddwywaith yr isafswm a nodir yn

safon Parker Morris a lle mae nifer yr ystafelloedd gwely yn uwch na’r safon ystafelloedd gwely, yn

cael eu tanfeddiannu. 

17 Marwolaethau gormodol yn y gaeaf

Ffynhonnell:

Y Swyddfa Ystadegau Gwladol, Gweithrediaeth yr Alban, Cynulliad Gogledd Iwerddon 

Y maes o dan sylw:

Y Deyrnas Unedig

Perthnasedd:

Mae’r cysylltiadau rhwng tai oer, tai llaith ac afiechyd yn ddigon hysbys, er na all marwolaethau

gormodol yn y gaeaf gael eu priodoli’n llwyr i gyni tanwydd. Ceir tystiolaeth gref hefyd fod

tymheredd oer yn cyfrannu at farwoldeb yn y gaeaf – ceir mwy o farwolaethau mewn gaeafau oer ac

mewn cyfnodau oer o fewn gaeafau.

Nod:

Lleihau nifer y marwolaethau gaeaf a achosir gan gartrefi oer.

Negeseuon Allweddol:

Mae peryglon afiechyd sy’n gysylltiedig ag oerfel yn gymwys i bawb, ond mae’r rhai sydd mewn

grwpiau agored i niwed mewn perygl penodol.

Tymheredd cyfartalog y gaeaf

Nifer y marwolaethau gormodol yn y gaeaf yn y DU 1990/91 i 2000/2001

Nodiadau Technegol:

Cydnabuwyd ers amser hir fod lefel y marwolaethau gormodol yn y gaeaf yn y Deyrnas Unedig ymhell

uwchlaw cyfartaledd gwledydd eraill Ewrop, ac un o’r achosion a grybwyllir yw cyflwr y stoc dai. Er

bod rhaid i’r data blynyddol ynghylch marwolaethau gormodol y gaeaf gael eu hystyried yn erbyn

ffactorau megis difrifoldeb y gaeaf a ffactorau allweddol eraill e.e. epidemigau ffliw, mae’r ffigurau

hyn yn gipolwg buddiol ar sut mae gwelliannau yn y stoc dai a mesurau eraill i roi sylw i gyni

tanwydd yn effeithio ar rai o’r aelodau hawsaf eu niweidio o’r gymdeithas.

Diffinnir marwolaethau gormodol y gaeaf fel y gwahaniaeth rhwng nifer y marwolaethau a gafwyd yn

y gaeaf (Rhagfyr i Fawrth) a chyfartaledd y marwolaethau yn y pedwar mis blaenorol (Awst i

Dachwedd) a’r pedwar mis wedyn (Ebrill i Orffennaf).

Mae’r data tymheredd a ddefnyddir ar gyfer y dangosydd hwn yn cyfeirio at y tymeredd cyfartalog yn

ystod misoedd Rhagfyr i Fawrth ac maen nhw’n gyson â’r data tymheredd a ddefnyddir ar gyfer y

dangosydd o ran taliadau tywydd oer.

18 Nifer yr aelwydydd sy’n cael cymorth drwy gynlluniau effeithlonrwydd ynni cartref a
gwariant arnynt 

Ffynhonnell:

DEFRA, Cynulliad Cenedlaethol Cymru, Cynulliad Gogledd Iwerddon, Gweithrediaeth yr Alban

Y maes o dan sylw:

Y DU

Perthnasedd:

Mae rhyw 65% o’r rhai sydd mewn cyni tanwydd yn Lloegr yn byw yn y sector rhentu preifat a’r

sector perchen-feddiannu. Ar y grwpiau hyn y bydd y rhaglen HEES/WFT newydd yn canolbwyntio.

Nod:

Buddsoddi yn effeithlonrwydd ynni cartrefi’r aelwydydd cymwys yn y sector rhentu preifat a’r sector

perchen-feddiannu.

Y gwariant a’r aelwydydd sy’n cael cymorth drwy gynlluniau effeithlonrwydd ynni cartref UK(1)

(1) rhagolygon 2000/01 ar gyfer Lloegr yn unig. Cyhoeddwyd HEES newydd yn Lloegr ym Mehefin 2000.

Negeseuon Allweddol:

Ar gyfer yr HEES/WFT newydd yn Lloegr, caiff cyfanswm o £270 miliwn ei wario drwy raglen

gychwynnol dros ddwy flynedd. Gyda chyllideb o fwy na £600 miliwn rhwng 2000 a 2004, y

disgwyl yw y bydd HEES/WFT yn cyrraedd rhyw 800,000 o aelwydydd hawdd eu niweidio, 480,000

ohonynt yn aelwydydd dros 60 oed.

Mae’r dadansoddiad cychwynnol o effeithiau HEES/WFT wedi dangos mai’r gwelliant SAP cyfartalog

ar ôl HEES/WFT yw 19 pwynt.

Dros bum mlynedd o Ebrill 2001 ymlaen, bydd rhyw 70,000 o aelwydydd ar draws pob sector yn

elwa o raglenni gwres canolog yn yr Alban.

Yng Nghymru, caiff HEES ei ddefnyddio i helpu 38,000 o aelwydydd hawdd eu niweidio, yn y sector

preifat yn bennaf, erbyn mis Mawrth 2004.

Cafodd y cynllun Cartrefi Cynnes newydd ei gyflwyno yng Ngogledd Iwerddon ar 1 Ebrill 2001 a

dylai gynorthwyo o leiaf 40,000 o aelwydydd erbyn 2006.

Nodiadau Technegol:

Mae’r HEES/WFT newydd, a lansiwyd ym mis Mehefin 2000, wedi’i ddylunio i fynd i’r afael â chyni

tanwydd ymhlith yr hawsaf eu niweidio gan afiechyd sy’n gysylltiedig ag oerfel – deiliaid t˘ h˘n,

teuluoedd â phlant a deiliaid t˘ sy’n anabl neu’n dioddef salwch hir-dymor. Yn y 9 mis cyntaf

profwyd amryw o drafferthion cychwynnol a arweiniodd at ostyngiad sydyn y nifer y cartrefi a gafodd

eu trin. Disgwylir gwneud iawn am y diffyg hwn yn ystod 20001-02 cyn i’r rhaglen syrthio’n ôl i’r

gyfradd ragweledig o 2000,000 o gartrefi y flwyddyn. Yn Lloegr, bydd y cynllun newydd yn

canolbwyntio ar y sector preifat, lle mae’r angen ar ei fwyaf, a lle nad oes fawr o gyfle i ddefnyddio

cymorth arall. Yng Nghymru, caiff yr adnoddau eu rhannu rhwng tai preifat a thai cymdeithasol

(landlordiaid RSL ac awdurdodau lleol) yn ôl cymhareb 70/30. 

19 Gwariant ac arbedion ynni drwy EESOP (EEC bellach)

Ffynhonnell:

EST (ffigurau hanesyddol), DEFRA (rhagolygon)

Y maes o dan sylw:

Prydain Fawr 

Perthnasedd:

Mae’r rhwymedigaeth hon ar y cwmnïau cyflenwi ynni yn dangos ymrwymiad tuag at gwsmeriaid

sydd o dan anfantais ac at yr amgylchedd wrth leihau costau ynni drwy ddefnyddio ynni’n fwy

effeithlon a biliau is.

Nod:

Lleihau biliau aelwydydd drwy well effeithlonrwydd ynni.

Y gwariant gwirioneddol, y gwariant a ragwelir a’r arbedion posibl ar gyfer y pedwar cynllun EEC 

Negeseuon Allweddol:

Mae’r Ymddiriedolaeth Arbed Ynni yn amcangyfrif bod rhyw 65% o’r gwariant hyd yn hyn wedi

mynd i aelwydydd incwm-isel neu aelwydydd dros 60 oed. 

Mae’r Ardoll Drydan a’r Ardollau Nwy (gweler paragraff 7.18) yng Ngogledd Iwerddon wedi helpu

110,000 o aelwydydd gyda gwariant o £2_ miliwn ers i’r ardoll drydan gael ei chyflwyno gyntaf dair

blynedd yn ôl.

Nodiadau Technegol:

Cafodd Safonau Perfformiad Effeithlonrwydd Ynni eu lansio ym 1994 yng Nghymru a Lloegr fel rhan

o reolau prisiau’r cwmnïau trydan, a rhoesant rwymedigaethau penodol iddynt ar gyfer ariannu

mesurau effeithlonrwydd ynni i sicrhau arbedion ynni. Estynnwyd y cynllun i ddau gyflenwr nwy ym

mis Ebrill 2000. Rhedodd y ddau gynllun cyntaf dros chwe blynedd a dangosir gwariant cyfartalog

pob cynllun bob blwyddyn fel llinell yn y siart uchod.

Yn ychwanegol at y gwariant a welir uchod, mae rhagor o arian, “cronfeydd a ysgogwyd”, wedi’i

ryddhau gan bartïon eraill o ganlyniad i’r gwariant EESOP. Er enghraifft, o ganlyniad i inswleiddio

waliau ceudod o dan gynllun EESOP, gall awdurdod lleol benderfynu gosod mesurau eraill. Yn achos y

cynllun cyntaf, ysgogodd y gwariant gyfanswm o £22.5m yn ychwanegol at y £39m a wariwyd gan y

cyflenwyr; cododd yr ail £32.5m yn ychwanegol at wariant o £105m.

Darlunnir hefyd yr arbedion ynni blynyddol sy’n bosibl dros oes y cynlluniau sydd wedi’u cyflwyno.

Efallai nad pob un o’r arbedion posibl a gaiff ei wireddu, gan y gallai’r cwsmeriaid ddewis mwynhau

lefelau cysur uwch (h.y. cartref cynhesach) yn hytrach na gostwng eu biliau. Arbedion ynni blynyddol

a ddangosir, yn hytrach nag arbedion oes fel o dan y Strategaeth ddrafft, er mwyn ei gwneud yn

bosibl cymharu’r rhaglenni EEC, gan fod arbedion oes wedi’u cyfrifo ar sail wahanol rhwng y

cynlluniau.

Mae’r cynllun newydd yn mynd â chynllun EESOP i’r dyfodol a chyfeirir ato bellach fel yr Ymrwymiad

Effeithlonrwydd Ynni (EEC).

20 Cynlluniau eraill a gyflwynwyd gan y cwmnïau ynni i fynd i’r afael â chyni tanwydd

Ffynhonnell:

DTI

Y maes o dan sylw:

Y Deyrnas Unedig

Perthnasedd:

Gall y cwmnïau ynni chwarae rhan bwysig wrth ddatblygu cynlluniau a mentrau i helpu’r tanwydd-

anghenus.

Nod:

Hybu datblygiad mentrau o’r fath a monitro a mesur eu heffaith.

Negeseuon Allweddol:

O dan Ddangosydd 11 – Defnyddio tariffau cymdeithasol – esboniwyd bod gwaith sydd wedi’i wneud

ers cyhoeddi’r Strategaeth ddrafft wedi dod o hyd i anawsterau wrth wahanu mentrau a fyddai’n cael

eu monitro o dan y Dangosydd hwn a Dangosydd 11. Rhagwelir y bydd dangosydd ar gael ar gyfer

diweddariad blynyddol cyntaf y Strategaeth ond efallai mai cyfuniad o’r ddau faes fydd hwnnw.

Mae rhestri o’r cynlluniau cwmni y gellid eu monitro o dan y dangosydd hwn i’w gweld yn Atodiad

B, paragraff 9.

Nodiadau Technegol:

Dros yr haf mae’r DTI wedi bod yn ymgynghori ag amryw o gynrychiolwyr o’r diwydiant i

ddatblygu’r dangosydd hwn a Dangosydd 11 er mwyn mireinio’r wybodaeth a all gael ei chasglu a

ffyrdd i’w chyflwyno. 

Yn fras, cynigiwyd bod gwybodaeth sylfaenol am y cynlluniau’n cael ei rhoi gan y cwmnïau i’r DTI,

gan gynnwys gwybodaeth megis amcanion y cynlluniau a nifer y cwsmeriaid fydd yn manteisio

arnynt. Câi rhagor o wybodaeth ei chasglu am effaith y cynlluniau yn y tri phrif faes sydd wedi’u nodi

fel meysydd sy’n cyfrannu at gyni tanwydd, sef effeithlonrwydd ynni, costau tanwydd ac incwm yr

aelwyd. Cydnabuwyd y gall rhai o’r cynlluniau fod yn rhoi sylw i fwy na’r meysydd hyn yn unig a’r

bwriad yw casglu gwybodaeth ychwanegol hefyd os yw’n briodol, er enghraifft am y manteision ar

gyfer iechyd a chyflogaeth. Lle bydd modd, cyflwynir yr wybodaeth ar sail cwmnïau unigol.

Cydnabyddir y gall fod posibilrwydd o gyfrif yr wybodaeth a gesglir ar gyfer y dangosydd hwn

ddwywaith, yn enwedig ym maes effeithlonrwydd ynni, sy’n debyg o fod yn destun adroddiadau

drwy ymrwymiad EEC y cwmnïau hefyd. Caiff rhywfaint o wybodaeth am gynlluniau’r cwmnïau ei

chasglu’n barod o dan drefn monitro Codau Ymarfer Ofgem. Mae’r cynigion a osodir allan yma yn

mynd ymhellach na’r manylion a gesglir ar hyn o bryd.

Ar y cyfan, mae’r diwydiant wedi cefnogi’r dull hwn, ac ymgynghorir ymhellach dros yr ychydig

fisoedd nesaf gyda golwg ar ddechrau casglu data yn y flwyddyn newydd.

21 Buddsoddiadau tai yr Awdurdodau Lleol ar welliannau effeithlonrwydd ynni

Ffynhonnell:

DTLR, Rhaglen Buddsoddi mewn Tai (HIP)

Y maes o dan sylw:

Lloegr

Perthnasedd:

Ym 1998 yr oedd amcangyfrif o 0.7 miliwn o aelwydydd tanwydd-anghenus yn nhai yr awdurdodau

lleol yn Lloegr. Gall awdurdodau lleol leihau nifer yr aelwydydd tanwydd-anghenus drwy wneud

gwelliannau effeithlonrwydd ynni ar eu stoc eu hunain gan sicrhau bod ganddynt inswleiddio

effeithiol a gwresogi effeithlon.

Nod:

Fel rhan o Arolwg Gwariant 2000 pennodd y DETR (y DTLR bellach) darged o sicrhau: ‘bod yr holl

dai cymdeithasol yn cyrraedd safon ddechau benodedig erbyn 2010; a lleihau nifer yr aelwydydd sy’n

byw mewn tai cymdeithasol nad ydynt yn bodloni’r safonau hyn un rhan o dair erbyn Ebrill 2001 ac

Ebrill 2004’. Un gydran yn y cartref dechau yw ei fod yn cynnig mesur rhesymol o gysur thermol (1).

Caiff nifer y cartrefi a godir i safon foddhaol ei fonitro yn y dyfodol, unwaith bod yr wybodaeth ar gael.

Negeseuon Allweddol:

Gall gwaith sy’n gwella effeithlonrwydd ynni aelwydydd fod naill ai yn rhan o raglen benodol i wella

effeithlonrwydd ynni neu yn deillio o waith trwsio rheolaidd lle mae’r elfennau a gaiff eu

hadnewyddu yn defnyddio’r rhai sy’n cynyddu effeithlonrwydd ynni yr annedd.

Inswleiddio ceudodau neu’r llofft a gwresogi effeithlon yw’r gwelliannau mwyaf effeithiol i gynyddu

effeithlonrwydd ynni yr annedd.

Yr oedd y Cynllun Blynyddol ar gyfer Buddsoddi mewn Tai a gynhyrchid gan bob awdurdod lleol tan

1999/00 yn cofnodi nifer yr anheddau ym meddiant yr awdurdod lleol lle gwneid gwaith

adnewyddu(2), gan gynnwys mesurau effeithlonrwydd ynni. 

Arhosodd nifer yr anheddau awdurdod lleol a gafodd systemau gwres canolog newydd (naill ai am y

tro cyntaf neu un amnewid) yn gyson drwy 1998/99 i 1999/00, gyda rhyw 95,000 o gartrefi yn

manteisio ar wres canolog newydd bob blwyddyn. Ym 1999/00 gosodwyd inswleiddio mewn

90,000(3) o anheddau (naill ai thermol a/neu inswleiddio rhag s¯n).

Nodiadau Technegol:

(1) Mae’r DTLR ar hyn bryd yn ymgynghori ynghylch diffiniad technegol y maen prawf sy’n cyfeirio

at gysur thermol o fewn y diffiniad o gartref dechau. I gael diffiniad llawn cartref dechau, gweler

Atodiad A, paragraff 16. 

(2) Mae anheddau a gaiff fwy nag un math o waith wedi eu cyfrif o dan bob categori o waith e.e. gall

annedd lle gosodir inswleiddio newydd gael ei chyfrif eto am fod gwres canolog yn cael ei osod yno.

Gan hynny, nid oes modd adio’r anheddau sy’n cael eu hinswleiddio o’r newydd at y rhai lle gosodir

gwres canolog fel amcangyfrif o’r rhai sy’n cael un neu’r llall.

(3) Ar gyfer 1999/00 yn unig y mae data inswleiddio ar gael, a hynny oherwydd newid yn y data a

gasglwyd ar ffurflen yr HIP rhwng 1999 a 2000.

ACT Trosglwyddiad Credyd

Awtomatig

BRE Y Sefydliad Ymchwil Adeiladu 

CHP Gwres a Ph˘er Cyfun

DEFRA Adran yr Amgylchedd, Bwyd a

Materion Gwledig

DETR Adran yr Amgylchedd,

Trafnidiaeth a’r Rhanbarthau

(bellach DEFRA/DTLR)

DH Yr Adran Iechyd 

DSS Yr Adran Nawdd Cymdeithasol

(bellach DWP)

DTLR Yr Adran Trafnidiaeth,

Llywodraeth Leol a’r Rhanbarthau

DTI Yr Adran Masnach a Diwydiant

DWP Yr Adran Gwaith a Phensiynau

EEAC Canolfannau Cyngor

Effeithlonrwydd Ynni

EEC Yr Ymrwymiad Effeithlonrwydd

Ynni

EEP Partneriaeth Effeithlonrwydd

Ynni

EESoP Safonau Perfformiad

Effeithlonrwydd Ynni

EHCS Arolwg Cyflwr Tai Lloegr

EFUS Arolwg Dilynol Ynni

EST Yr Ymddiriedolaeth Arbed Ynni

FES Arolwg Gwariant Teulu

FPMTG Gr˘p Monitro a Thechnegol Cyni

Tanwydd

HAZ Parth Gweithredu ar Iechyd

HB Budd-dâl Tai

HECA Deddf Arbed Ynni Cartref

HEES Y Cynllun Effeithlonrwydd Ynni

HIA Asiantaethau Gwella Cartrefi

HIMP Cynllun Gwella a Moderneiddio

Iechyd

HIP Rhaglen Buddsoddi ar Dai

HMT Trysorlys Ei Mawrhydi

HQI Dangosydd Ansawdd Tai

MIG Y Warant Lleiafswm Incwm

MtC Miliynau o Dunelli Metrig o

Garbon

NDC Y Fargen Newydd i Gymunedau

NEA Gweithredu Cenedlaethol ar Ynni

NETA Trefniadau Masnach Trydan

Newydd

NHER Cyfraddiad Ynni Cartref

Cenedlaethol

NIE Northern Ireland Electricity

NIHCS Arolwg Cyflwr Tai Gogledd

Iwerddon

NIFES Arolwg Gwariant Teulu Gogledd

Iwerddon

NMW Y Lleiafswm Cyflog Cenedlaethol

NRF Y Gronfa Adnewyddu

Cymdogaethau

Ofgem Swyddfa’r Marchnadoedd Nwy a

Thrydan

ONS Y Swyddfa Ystadegau Gwladol

PAT14 Adroddiad y Tîm Gweithredu

Polisi ar Wasanaethau Ariannol

PIU Yr Uned Perfformiad a

Blaengarwch

RHA Cymdeithas Dai Gofrestredig

RSL Landlord Cymdeithasol

Cofrestredig

SAP Gweithdrefn Asesu Safonol

SERPS Cynllun Pensiwn Gwladol ar Sail

Enillion

SHCS Arolwg Cyflwr Tai yr Alban

SRB Cyllideb Adfywio Unigol

TWh Oriau Tera Watt

WFT Tîm Warm Front

WFTC Credyd Treth Teuluoedd sy’n

Gweithio

